
 …bónú susu Mawu tɔn ɔ́ ní jɛ te wá mǐ jí gbɔn Xó ɔ́ sín jlǎjlá

gbla mɛ. Bɔ é nyí…
2 Aklúnɔzángbla élɔ́ e wá yi ɔ,́ lanmɛ ce ɖibla wa aɖawun kpɛví ɖé
kpowun. É nyí bó ná dó ɖɔ lanmɛ ce wa aɖawun ɖésú wɛ ǎ; lanmɛ
wɛ un yi gbéjé kpɔń, lanmɛ gbéjé kpɔń ɖé ɖo dotóoxwé. Bɔ nǔ e mi
se ɔ́ nɛ,́ ɖɔ un yi dotóoxwé. Un yi fínɛ ́ bónú é ní má byɔ́ ɖɔ nyi ni
nɔ́ ɖo tɔsisa ɔ́ dó asá wɛ bó ná ɖo yiyi wɛ lobo ná ɖo wǐwá wɛ ó. È
nɔ gbéjé adɔgbó mitɔn mɛ kpɔń, bó nɔ́ gbéjé adɔví lɛɛ́ mɛ kpɔń. Bɔ é
nɔ́ byɔ́ ɖɔ, é nɔ zaan ɔ,́ yě nɔ́ lɛ ́ kɔ wá vɔ́ hladyóo bló. Amɔ̌ mǐ ká ɖó
ná bló, ényí mǐ ɖo gbějízɔnlin ná zun wɛ ɔ́ nɛ,́ ɖo sun ayizɛń ayizɛń
mɛ. Nɔví súnnu Roberts kpódó yě kpó ɔ,́ un lin, yě nɔ́ bló yětɔn sun
ayizɛn ayizɛn mɛ. Amɔ̌ xwe ɛnɛ ɖíe bɔ un sɔ́ bló ɖě din ǎ.
3 Nǔ e ɖo tagba nyí wɛ ɔ,́ é wɛ nyí ɖɔ un nɔ yí wǎn nú
gbǒgbózokwínmi énɛ ́ ɔ́ ǎ, nǔ ɖokpó géé e ɖ’é mɛ ɔ́ nɛ.́ Bɔ yě nɔ́ ɖɔ ɖɔ
nǔ ɖěvo ɖěbǔ kún sɔ́ ɖe bɔ yě ná sixú ná mɛ dó tɛn tɔn mɛ ó, hǔn nyɛ
ɔ,́ óo, xomɛ nɔ sí te nú mì ɖésú nú yě ná mì nǔ énɛ́ ɔ.́ Mi tunwun a,
un ko ɖɔ nú mi, ɖo tan gbɛ ce tɔn mɛ, lě e nǔ énɛ́ ɔ́ nɔ́ zɔń bɔ xomɛ nɔ
sí te nú mì gbɔn é. Bɔ—bɔ un nɔ gbɛ́ wǎn nú nǔ énɛ́ ɔ́ nunu kpowun.
Bɔ un ɖɔ nú dotóo xɔńtɔn ce vívɛńá ɔ,́ ɖɔ ényí…“Nǔ ɖěvo ɖěbǔ sɔ́
tíin ǎ cé?”

Bɔ é ɖɔ, “Un lin mɔ̌ ǎ, Nɔví súnnu Branham.”
4 Óo, hwenu e nǎwe ɔ́ wá byɔ́ fínɛ ́ kpó é kpó ɔ,́ é cí ɖi, bɔýá ɔ́ un
ɖo atɔńnú dó nǔ jí wɛ, amɔ,̌ é cí ɖi káa ɖɔhun. É—é ɖo…Un ko mɔ
bɔ é sukpɔ́ sɔ mɔ̌ kpɔń ǎ. Bɔ un vɛ́ kó hɛn awɔntín ce bɔ jigbɔ́ ɖo títɔ́
mì wɛ kpowun. Amɔ̌ ɖo vivɔnu ɔ́ un kpé wú bó mi i.
5 Amɔ̌ din ɔ,́ ɖo mɛdókpɔń élɔ́ bǐ, kpódó nǔ e jɛ é bǐ kpó mɛ ɔ,́ un
jló ná dó kú nú Aklúnɔ ɔ́ nú lanmɛ gbéjé nú mɛ kpɔń e nyɔ́ bɔ nǔ bǐ
vɔ ɖ’é wú é ɖé. É kpa mì, kanwe ko ɖo kanwe ko jí; un hɛn ɔ́ un sixú
yi fí ɖěbǔ e jló mì é ɖo gbɛ élɔ́ mɛ. Un kan nǔ byɔ́ dotóo lɛɛ́, ée nyí
ényɔb́lótɔ́ bǔnɔ e nyɔ́ hú bǐ lɛɛ́ atɔn, énɛ ́ ɔ,́ un—un lin, ɖo Louisville.
Bɔ un kan nǔ byɔ́ yě, un ɖɔ, “Lanmɛ ce ka vɔd́a wǒ ɖo kanwe ko jí
vɔv́ɔ́ a?”
6 Yě ɖɔ, “Lanmɛ towe vɔd́a kpɛví tíntín ɖé vɔv́ɔ́ ǎ.” Yě ɖɔ—yě ɖɔ,
“Lanmɛ towe ɖo ganjí bɔ nǔ bǐ vɔ ɖ’é wú, ɖo ali lɛɛ́ bǐ xo.” Bɔ un dó
kú ɖaxó nú Mawu. Mɛ ɖětɛ ́ ɖo Tɔ́ mǐtɔn e nɔ́ nɔ Sɛx́wé ɔ́ mɛ vo wɛ ná
sixú kó zɔń, mi mɔ a, bɔ é ná nyí mɔ?̌

7 Bɔ é ɖɔ, “Hwɛ sín…Hun hwɛtɔn sín sisa lɛɛ́ bǐ nɔ́ xlɛ,́ ɖo fínɛ,́ ɖɔ
a ɖo wǐnnyáwínnyá mɛ.” É ɖɔ, “Hunkwín towe lɛɛ́ kó tlɛ jɛ gbigba
jí vɔv́ɔ́ ǎ, nǔtí lě.” É ɖɔ, “Lanmɛ towe ɖo ganjí tawun, Nɔví súnnu
Branham.”

Bɔ un ɖɔ, “É nyɔ,́ xomɛ hun mì tlala.”
8 Bɔ un mɔ nyɔňá bó ɖɔ xó, bó ɖe kúnnu nú dotóoví lɛɛ́ ɖokpó
ɖokpó ɖo dotóoxwé énɛ́ ɔ,́ kpódó dotóo lɛɛ́ ɖokpó ɖokpó kpó, dó
Axɔśúɖuto Mawu tɔn ɔ́ wú. Bɔ dotóo ɖokpó ɔ,́ un lin ɖɔ é ɖó ná kó
ɖo fí zǎnzǎn din. Bɔ un—un na…Xomɛ hun mì bó ná dó tunwun ɖɔ
súnnu ɖagbe lɛɛ́ lɛ ́ kpo ɖo gbɛ élɔ́ mɛ, súnnu téwúngbéjú lɛɛ́, súnnu
e ná kó sɔ mì nú azǎn atɔɔ́ń, bó gbéjé lanmɛ nú mì kpɔń, ée bɔýá
ɖokpó ɖokpó yětɔn ná kó bló dɔláa kanwe ko kanwe ko donu we abǐ
atɔn. Hwenu e un fó ɔ,́ yě ɖɔ, “Alɔgɔ́ mǐtɔn tɔn wɛ nú Aklúnɔzɔ,́ ɖěe
wa wɛ a ɖe é.” Mi mɔ a? Ɛɛn. Nǔ énɛ́ vɔv́ɔ́ tlɛ ɖ’é mɛ ǎ…Yě ɖɔ, “Ani
o, xó towe tlɛ nɔ hu winnyá nú mǐ, bó ná dó kan nabí xɔ́ a ɖu dó mǐ
é byɔ.́” Yě ɖɔ, “Vɛ̌ kó xo ɖɛ nú mǐ kpowun!”
9 “Bɔ ɖo xo towe mɛ ɔ,́” yě ɖɔ, “mǐ mɔ ayi xo zǐn sín nǔɖé bɔ mǐ
sixú mɔ nukúnnú jɛ mɛ ǎ.” Bɔ un ɖɔ…“Mǐ…É—é má ka cí ɖi…” É
ɖɔ, “Ɖo wěxo ɔ,́ ciɖaciɖa ɖo wǔ we ǎ nǔɖé ká cika wǔ we ǎ. Amɔ,̌”
bó ɖɔ, “ɖo xo towe mɛ ɔ,́ ayi xo zǐn ɖé tíin bɔ mǐ sixú mɔ nukúnnú jɛ
mɛ ǎ.”
10 Un ɖɔ, “Ényí mi na vɛ́ kó jínjɔń ayǐ ɖo fí nú hwenu kléwún ɖé
kpowun ɔ,́ un ná ɖɔ nú mi.” Bɔ un jɛ xó ɖɔ dó nǔmimɔ lɛɛ́ wú jí. Kan
ɖěvo wɛ énɛ́ ɔ́ nyí nú yě. Yě tunwun nǔtí d’é wú ǎ. Un ɖɔ xó nú yě
dó Mawuxówéma ɔ́ wú. Énɛ́ ɔ́ gúdo ɔ́ un ɖɔ xó nú yě dó nǔmimɔ e
Aklúnɔ ɔ́ ná mì ayisɔnmɔ é wú, bɔ yě ya avǐ ɖi yɛy̌ɛv́í lɛɛ́ ɖɔhun. Yě
vɛ ́ kó jínjɔń fínɛ ́ bó ya avǐ kpowun. Bɔ un…yě…Un ɖɔ, “Un lin ɖɔ mi
nɔ mɔ mi dó mɔ sinsɛnnɔ-zɛxwéwú abǐ nǔɖé ǎ.”
11 É ɖɔ, “Ɖěbǔ lɔ ǎ, Nɔví súnnu Branham. Un ɖi nǔ ná kpódó ayi ce
bǐ kpó.” É ɖɔ, “Amɔ̌ nǔ ɖokpó géé e un jló ná ɖɔ: È ma ka nɔ yi kplɔń
nǔ énɛ́ lɛɛ́ ɖo wěmaxɔḿɛ nɛ.́” É ɖɔ, “Un ɖi ɖɔ Mawu Nǔbǐwúkpétɔ́ ɔ́
gɔń wɛ yě nɔ́ gosín bó nɔ́ wá.” Bɔ dotóo bǔnɔ e ɖo Louisville lɛɛ́ atɔn
ka nɛ,́ ée nyɔ́ hú bǐ bɔ yě ɖó lɛɛ́ é. Bɔ, gbɔn mɔ,̌ xomɛ hun mì ɖésú nú
énɛ́ ɔ,́ bó ná dó lɛ ́ tunwun ɖɔ bɔýá ɔ́ Aklúnɔ ɔ́ gbɔ bɔ un dó Nǔkún ɖé
lɛɛ́ gbɔn fínɛ.́
12 Dotóoví ɖokpó ɖokpó, un ɖɔ xó nú yě. Yědɛɛ lɛɛ́ ɔ,́ zǎnzǎn ɖé,
hwenu e un ɖo tíntɛń sín hladyóoxɔ ɔ́ sá ɔ,́ un ɖɔ nú ée nyí…Un kpɔń
nyɔňu nyɔx̌ónɔ wamamɔnɔ ɖé. Lanmɛ tɔn vɔd́a sɔ mɔ.̌ Bɔ un ɖo tɛn
sɛ wɛ, bó ɖo tɛn sɛ wɛ káká wá jɛ gɔň tɔn. Un lin ɖɔ é ɖó ná kó ɖo nǎ
kú wɛ. Bɔ un ɖɔ, “Un jló ná kan xó ɖé byɔ́ we, nɔví nyɔňu.”

É ɖɔ, “Ɛɛn, nya ce.”

Un ɖɔ, “Klísusɛntɔ́ wɛ a nyǐ a?”
Bɔ é ɖɔ, “Un nyí agun lě tɔn.”

13 Bɔ un ɖɔ, “Un jló kpowun ɖɔ hwi ni lɛ ́ mɔ nukúnnú jɛ xó ce
mɛ kpɛɖé hú mɔ.̌” Un ɖɔ, “Un—un jló ná tunwun ɖɔ Klísusɛntɔ,́
Klísusɛntɔ́ titewungbe ɖé wɛ a nyǐ a jí. Énɛ ́ ɔ,́ ényí é byɔ́ ɖɔ a nǎ
dó asá gbɛ ɔ́ sín xú, bó ná yi byɔ́ To ɖě ɔ́ mɛ ɔ,́ a yǐ wǎn n’I a?” Un
ɖɔ, “A nǎ mɔ hwlɛngán ɖo nǔgbó mɛ a?”

Bɔ é ɖɔ, “Ɛɛn, nya ce. Un ná mɔ.”
14 Bɔ un ɖɔ, “Mawu ní xo ɖɛ dó ayi towe jí lo. Jɔhɔn ɔ́ ná bo xo
gbɔn alɔ ɖěbǔ xwé ɔ,́ a ɖo gbesisɔ lo, ényí é vɛ ́ kó nyí mɔ̌ kpowun ɔ́
nɛ.́”
15 Bɔ ényí mǐ vɛ ́ kó ɖi sa kpɛɖé kpowun ɔ,́ mǐ nɔ́ mɔ ɖɔ mɛ ɖagbe
ɖagbe lɛɛ́ lɛ ́ kpo ɖo gbɛ ɔ́ mɛ.
16 Din ɔ,́ égbé ɔ,́ un lɛ ́ kɔ wá kpódó nǔmimɔ ɖé kpó bɔ un na ɖɔ xó
tɔn nú mi zaanɖé din. Bɔ un jló ná ɖɔ xó, jɛ nukɔn, dó Xó ɖé wú, ɖó
un ɖi ɖɔ Xó ɔ́ nyí nǔ bó ɖo tají ɖésú, nǔ e ɖo tají bǐ din é. Bɔ xomɛ
hun mì ná dó mɔ Charlie Cox, kpódó, nɔví súnnɔ, xɔńtɔn ce e ɖo te
ɖo fínɛ ́ é kpó, ɖó kpɔ.́ Nɔví súnnu, un sixú flín ɖɔ…Jeffries, un sixú
flín nyǐkɔ tɔn ǎ. Nɔví súnnu vívɛńá ɖěvo e gosín Georgie, sín to ɔ́ sín
fí tɛnmɛ tɛnmɛ lɛɛ́ wá lɛɛ́ é. Xɔńtɔn ce xóxó, Bill, ɖo ayǐjínjɔń ɖo fí,
un ɖi ɖɔ mɔ̌ wɛ, zǎnzǎn din. Kpódó—kpódó gěgé…Kpódó nɔví súnnu
e gosín Georgie dɔň é kpó, mɛ e ná mì vɛši élɔ́ é lɛɛ́. Mi tunwun a,
énɛ ́ ɔ́ wɛ nyí—énɛ́ ɔ́ wɛ nyí vɛši e nyɔ́ hú bǐ e un dó kpɔń lɛɛ́ é ɖě. É
nyɔ́ sɔ mɔ̌ kpowun, bó nyɔ́ tlala. Bɔ mɛ vívɛńá tawun wɛ mi nyí nú
mì. Nú un ɖɔ nǔ e jɛ nú mi, ɖo azǎn ywɛywɛ gǔdo gúdo tɔn élɔ́ lɛɛ́ ɔ,́
nú nyɛ ɔ,́ mi ná mɔ nǔ e wútu un lin ɖɔ é nyí nǔ vívɛńá nú mì sɔ mɔ̌
é.
17 Din ɔ,́ un ɖi ɖɔ, ényí é jló Aklúnɔ ɔ,́ un jló ná lɛ ́ fun ahwan
syɛńsyɛń hú lě e é má kó nyí gbɔn kpɔń gbeɖé, ɖo gbɛ ce mɛ ǎ é.
Ɖó, un wá mɔ din ɖɔ é ɖo…Nǔgbó ɔ,́ un sixú kú égbé. Énɛ ́ ɔ,́ mi
nɔ tunwun ǎ. Hǔn ce sín xixo e mɔ lɛɛ́ xlɛ ́ é kpódó nǔ lɛɛ́ bǐ kpó,
hladyóo alɔkpa alɔkpa vovo afɔtɔn-nukún-ɖokpó, ɛɛn, lanmɛ gbéjé
nú mɛ kpɔń blěbǔ, bɔ é xlɛ ́ ɖɔ lanmɛ ce ɖo…ɖo ganjí lě e é sixú kó
nyí nú mɛ ɖěbǔ gbɔn é ɖɔhun, gbɛtɔ́ nyínyí ɖé ɖo ayǐkúngban jí. Hǔn
un dó kú dó énɛ́ ɔ́ tamɛ. Amɔ,̌ nǔ lɛɛ́ bǐ, káká yi jɛ énɛ ́ ɔ́ bǐ jí, bɔ
tunwuntunwunnánɔ kpódó kú dó nú Mawu tɔ́ kpó, ée un nyí é, ɖɔ un
ɖi nǔ ɖɔ É lɛ ́ kpo ɖo hinhɛn mì wɛ ɖo sinsɛnzɔ́ Tɔn mɛ ɔ,́ é wɛ nyí nǔ
e É ɖe xlɛ ́ mì tlóló jɛ nukɔn nú énɛ́ ɔ́ ǎ, mi mɔ a, énɛ ́ ɔ́ bló bɔ xomɛ
hun mì sɔ mɔ.̌
18 Din ɔ,́ un lin ɖɔ, zǎn mɛ din ɔ…́É sɔgbe nú we a? [Nɔví súnnu
Neville ɖɔ, “Ɛɛn, nya ce.”—Wěmaɖetɔńtɔ.́] Mǐdɛɛ lɛɛ́ sín—mǐdɛɛ lɛɛ́

sín nɔví súnnu vívɛńá ɔ́ nyí—nyí súnnu e nɔ mɔ éɖée ǎ, é wɛ nyí—é
wɛ nyí Nɔví súnnu Neville. Bɔ mitɔn lɛɛ́ ɖěbǔ kó ɖo fí Aklúnɔzángbe
e wá yi bó kó ɖótó wɛn jíwǔ e é jlá, dó “amigo ɔ”́ wú ɔ,́ é vɛ-́…
wɛn vɛj́lɛ ́ hú bǐ e un ɖótó kpɔń lɛɛ́ é ɖokpó wɛ, é wɛ nyí nǔ e Nɔví
súnnu Neville jlá, gbɔn Yɛsinsɛn ɔ́ gbla mɛ, Aklúnɔzángbe e wá yi é,
lɛňgbɔh́wan kpɛví élɔ́ e Mawu kplé ɖó kpɔ́ é.
19 Bɔ ényí é ná sɔgbe, bɔ é jló Aklúnɔ ɔ,́ bɔ é nyɔ́ Nɔví súnnu Neville
kpó agun ɔ́ kpó nukún mɛ hǔn, Un jló ná lɛ ́ vɔ́ ɖɔ xó égbé gbadanu
bó ná jɛ ɖě bɔ dó ɖě wú ɖé jí nú, mǐ ní ɖɔ, Tɛnígbe gbada…Un
jló ná ɖɔ, Aklúnɔzángbe gbada, kpódó Azǎngagbe gbada kpó, kpódó
Aklúnɔzángbe e ja ɔ́ kpó, ɖě bɔ dó ɖě wú ɖé dó nǔ e un kplɔń é jí.
20 É ná kó byɔ́ ɖɔ má nɔ dotóoxwé fínɛ ́ dandan ǎ. Amɔ̌ yě nyɔ́ xomɛ
dó wǔ ce sɔ mɔ,̌ yě ná mì xɔ ɔ́ mɛ ninɔ nú akwɛ́ tɔn sín atɔnvlɔɖ́ó.
Bɔ gbɔn mɔ̌ un vɛ ́ kó sɔ́ Mawuxówéma ce lɛɛ́ kpowun, wěma ce lɛɛ́,
bó jínjɔń zan ɔ́ jí, bó gán jɛ kɔɖónú e un jlɔ́ ɖó te é wú ɖo fínɛ,́ bó sɔ́
Mawuxówéma ce lɛɛ́ bǐ kpódó nǔ lɛɛ́ bǐ kpó ɖó ayǐ lɛ ́ lɛ ̌ dó. Bɔ un xɔ
hwenu ɖagbe tawun, káká wá jɛ hwenu e yě hɛn gbǒgbózokwínmi
énɛ́ ɔ́ wá xɔ ɔ́ mɛ fínɛ ́ dó é. Hwenu ɖagbe ce fó dó fínɛ ́ pɛṕɛṕɛ.́ Xó
ce—xó ce fó ɖo hwe énɛ́ ɔ́ nu. Amɔ,̌ Nɔví súnnu Pat, un mɔ nyiɖée
mɛ ɖěbǔ ǎ. Nǔ énɛ́ ɔ,́ un sixú dɛ ɖ’é nu ǎ kpowun. Bɔ, amɔ̌ hwenu
ɖagbe ɖé ɖó wɛ un ɖe ɖ’ayǐ, káká wá jɛ azǎn atɔn abǐ ɛnɛ nukɔntɔn
lɛɛ́ jí. Hwenu ɖagbe ɖé ɖó wɛ un ɖe ɖ’ayǐ.
21 Bɔ un ɖo nǔ kplɔń dó Efɛźinu lɛɛ́ Wéma ɔ́ wú wɛ. Óo, Agun ɔ́ sɔ́
jínjɔń ayǐ énɛ ́ ɔ!́ Bɔ un lin ɖɔ nǔ e nyɔ́ kpɔń ɖé wɛ.
22 Bɔ—bɔ ényí midɛɛ lɛɛ́ ɔ,́ din ɔ,́ ényí mi ɖó agun ɖé mɛ bó nɔ́
yi ɔ,́ mi yi tlóló bó yi nɔ azɔ̌ e mi ɖó ná wa é ɔ́ tɛnmɛ. Amɔ̌ ényí
mi ma ka ɖó agun ɖé ǎ ɔ,́ bɔ mi ka jló ná lɛ ́ kɔ wá gbadanu, kpódó
Azǎngagbe gbadanu, kpódó Aklúnɔzángbe gbadanu kpó ɔ,́ un jló ná
sɔ,́ égbé gbada, Efɛźinu lɛɛ́ Wéma 1 tɔn ɔ,́ bɔ Azǎngagbe gbadanu ɔ,́
wěmata 2 gɔ́ Efɛźinu lɛɛ́ tɔn, bɔ Aklúnɔzángbe e ja ɔ,́ wěmata 3 gɔ́ ɔ́
Efɛźinu lɛɛ́ tɔn, bó ná dó sɔ́ Agun ɔ́ ɖó tito mɛ. Mi tunwun nǔ e ɖɔ wɛ
un ɖe é, Éyɛ ́ sín—Éyɛ́ sin tɛnsísɔ,́ ɖo tɛn ɖé mɛ. Bɔ un lin ɖɔ gbǐgbá-
ɖó-te ɖé wɛ, nú Agun ɔ.́
23 Un ma ka ɖo…Un ɖo—un ɖo élɔ́ ɔ́ ɖɔ wɛ nú mɛ e nɔ wá Branham
Goxɔ ɔ́ mɛ lɛɛ́ é ɖokpónɔ.
24 Bɔ ényí mi mɛ nɔví vívɛńá lɛɛ́ ɖěbǔ…Un tunwun ɖɔ mɛ ɖé lɛɛ́
ɖo mi mɛ, un lin, bó ɖó kplé ɖé lɛɛ́. Nɔví mǐtɔn súnnu kpɛví ɖo káká
Sellersburg, kpódó—kpódó mɛ tɛnmɛ tɛnmɛ lɛɛ́ kpó ɔ,́ yě ɖó kplé ɖé
lɛɛ́. Din ɔ,́ mi kpɔń, fínfɔń sí te kplé lɛɛ́ wɛ énɛ́ ɔ́ lɛɛ́ nyí. Mi yi bó
yi nɔ tɛndo énɛ́ ɔ́ lɛɛ́ tɔn mɛ. Mɛsɛntɔ́ Klísu tɔn lɛɛ́ wɛ yě nyí, súnnu
wínnyáwínnyá e mlɛ ́ te ɖo fí e do ɖo nǔ ɔ́ wú ɖe é, yě mɛ e tɔń lɛɛ́

é. Hwenu e agun yětɔn tunwuntunwun lɛɛ́ gbɛ ́ Nǔgbó ɔ,́ kpódó nǔ
mɔȟunkɔtɔn lɛɛ́ kpó ɔ,́ yě sɛ yi jɛ zɔ ná. Bɔ Mawu ylɔ́ yě nú mawuzɔ́
ɔ.́ Ɛɛn, nya ce. Un—un nɔ kpa súnnu ɖé…Un tlɛ sixú flín nyǐkɔ súnnu
ɔ́ tɔn vɔv́ɔ́ ǎ. Amɔ̌ nya wínnyáwínnyá ɖé wɛ, nya ɖagbe, ée nyɔ́ kpɔń,
bó ɖó asi ɖɛkpɛ ɖɛkpɛ ɖé kpódó vǐ lɛɛ́ kpó é.
25 Bɔ—bɔ nɔví súnnu Junie Jackson ɖo kplé ɖé lɛɛ́ ɖó wɛ ɖo dě, ée
nyí ajɔdómɛnú e jí wǔ, nukúnɖéjí wǔjɔmɛ e kpácá Mawu tɔn tɔn é
ɖěvo. Bɔ hwenu e yě ná ɖo kplé lɛɛ́ ɖó wɛ ɖo agun mitɔn lɛɛ́ mɛ ɔ,́
mi yi bó yi nɔ tɛndo yětɔn lɛɛ́ mɛ, ɖó énɛ́ ɔ́ wɛ nyí…nǔ e è ɖǒ ná wa
é ɔ́ nɛ.́ Ɖó, è nɔ nywɛ́ ǎ, é sixú nyí ɖɔ hwɛhutɔ́ ɖé wá vɔšákpe ɔ́ kɔn,
bɔ mi ná sixú mɔ ɖo miɖée ɖɔ mi na kplá mɛ énɛ́ ɔ́ wá Klísu gɔń, ée
ná nyí ajɔdómɛ ɖaxó mitɔn ɖo akpá ɖě ɔ́ xwé é.
26 È nǎ kplɔń nǔ mɛ bó sɔ́ Agun ɔ́ ɖó tito mɛ kpowun wɛ élɔ́ ɔ́ nyí,
ɖo goxɔ ɔ́ mɛ fí, è nǎ dó alɔ mɛ hwenu e mǐ ná ɖo yiyi wɛ é.
27 Din ɔ,́ un hɛn wɛči ce wá ǎ, hǔn é ná byɔ́ ɖɔ mɛɖé ná kpɔń ganmɛ
nú mì. Doc ko sɔ́ xlɛ ́ mì, é ɖó ɖokpó, hǔn, nɔví ce súnnu. Hǔn din ɔ…́
[Nɔví súnnu Edgar “Doc” Branham ɖɔ, “Un na byɔ́ we akwɛ́ gěgé dó ta
tɔn mɛ ǎ,” bó sɔ́ wɛči tɔn jó nú Nɔví súnnu Branham—Wěmaɖetɔńtɔ.́]
A nǎ byɔ́ mì akwɛ́ gěgé dó tɔn mɛ ǎ wɛ a? É nyɔ.́ É nyɔ,́ din ɔ,́ énɛ ́ ɔ́
sɔgbe. É nyɔ,́ din ɔ,́ un ɖi nǔ ɖɔ nǔ ɔ́ sɔgbe ǎ, ná dó bɛ́ xá ɔ́ nɛ.́ Hǔn…
[“A wa nǔ. Un ná ɖɔ xó towe nú mɛɖé.”] Din ɔ,́ óo, óo, sh, sh, sh, sh.
[“Un ɖe sɛńti wǒ kpo, ɖó jigbezán ce wú, zǎnzǎn din, bó ná dó bló bɔ
a nǎ vo ɖo hwiɖée mɛ hú kpowun.”] Mɔ̌ wɛ a? Din ɔ́ énɛ ́ ɔ́ ɖo…Wɛči
élɔ́ ɖo wezun kán wɛ ɖésú kpowun hǔn, Doc. É ɖɔ émí ná ɖe sɛńti
wǒ kpo, ɖó jigbezán tɔn wú, bó ná dó bló bɔ un ná vo ɖo nyiɖée mɛ
hú, ɖó xwe we abǐ atɔn wɛ ɖo éyɛ́ kpódó nyɛ kpó tɛńtin. Hǔn mi sixú
mɔ fí e un ɖe é, ɖo ali ɔ́ jí. Amɔ,̌ óo, énɛ ́ ɔ́ ɖɔ nǔtí lě vɔv́ɔ,́ nú nyɛ ǎ.
Din ɔ,́ un ná ɖɔ xó bɔ é ná lín ǎ.
28 Din ɔ,́ ényí jǒnɔ ɖé lɛɛ́ ɖo xwé mǐtɔn gbe hǔn, mǐ jló ná dó kwábɔ
nú mi kpódó ayi mǐtɔn lɛɛ́ bǐ kpó ɖo dandan mɛ. Mi nyí kwábɔnɔ sɔ
mɔ̌ ɖo goxɔ kpɛv́í élɔ́ mɛ fí. Mǐ ɖó xɔ bǔnɔ ɖé ǎ. É ɖo tito ɔ́ mɛ din ɖɔ
mǐ ná gbá, é nyí tɛn ɖaxó ɖé ǎ, amɔ̌ kpowun ɔ…́Élɔ́ ɔ́ kó dó xó dín
kpowun. Bɔ mǐ ná tɛńkpɔń bó ná gbá agun ɖagbe kpɛví e ná nyɔ́ nɔ
é ɖé ɖo fí, tlóló hwenu e mǐ…Aklúnɔ ɔ́ ná gbɔ bónú mǐ ná gbá é. Bɔ
gěgé mitɔn ɖo gǎn lɛɛ́ bǐ dó wɛ nú élɔ́ ɔ,́ bɔ énɛ ́ ɔ́ su nukún mǐtɔn mɛ
ɖo dandan mɛ.
29 Din ɔ́ un jló ɖɔ mi ní hun ɖó kpɔ́ xá mì, zǎnzǎn din, ɖo xixa mɛ,
Samuwɛĺi Nukɔntɔn wěmata 8 gɔ́ ɔ,́ bó ná jɛ jí ɖo, mǐ ná jɛ jí ɖo
wěmafɔ 19 gɔ́ ɔ́ mɔ̌ jí, wěmafɔ 19 gɔ́ ɔ́ kpódó 20 gɔ́ ɔ́ kpó, bɔýá, ɖi
nǔxixa kléwún ɖé ɖɔhun nú nǔtínmɛ ɖé.
30 Bɔ din ɔ,́ hwenu e mi ná sɔ́ ɛ ɔ,́ bɔ cóbɔ mǐ…Mǐ ná xa, bɔ énɛ́ ɔ́

gúdo ɔ́ mǐ jló ná yi ɖɛxixo kɔn. Bɔ byɔb̌yɔ́ ɖěbǔ ká ná ɖe zǎnzǎn din,
bɔ è nǎ ɖɔ, “Mi vɛ ́ kó flín mì kpowun” a? Ɖo azɔn gǔdo gúdo tɔn e
mǐ kplé, aklúnɔzángbla we, abǐ atɔn ɖíe, hwenu e un bló kplé ɔ…́Mi
ɖɔ, mǐ…
31 Bó ná dó gbo jagé d’é mɛ, hwenu e mi kó ɖo hunhun wɛ ɔ,́ kplé ɔ́
ná bɛ ́ ɖo Chautauqua, ɖo azǎn 6 gɔ́ ɔ́ gbe din. Mǐ ɖo nukún ɖó hwenu
ɖaxó ɖé wɛ, ɖo Middletown, Ohio. Mi mɛ e sín gbɔjɛ ́ hwenu kó sɛkpɔ́
lɛɛ́ ɔ,́ mi wá. Bɔ gɔnu ɖó tɛn ɖaxó ɖé, ɖo tɔ ɔ́ jí pɛṕɛṕɛ,́ fí e, óo, mǐ…
mawuxójlájlá e mi ma ko se kpɔń ǎ é bǐ. Yě nɔ́ ɖó gɔnu gbɔn tɔsisa
ɔ́ bǐ kpá, mawuxójlátɔ́ lɛɛ́, zǎnzǎn, hwemɛ kpódó gbada kpó. Hǔn yě
mɛ bǐ nɔ́ kplé ɖó kpɔ.́ Gɔnu ɖó tɛn ɖaxó ɖé wɛ, bó wa ɖaxó ɖésú hú
Silver Hills, azɔn mɔǩpán. Bɔ—bɔ énɛ́ ɔ́ gúdo ɔ́ tɛn ɖaxó ɖé ɖo fínɛ ́
bó sixú hɛn mɛ děgba we yi děgba we afɔwó. Bɔ é ká nɔ́ gɔ́ bǐ tɛgbɛ.
Mǐ nɔ́ xɔ hwenu ɖaxó ɖo Ohio.
32 Bɔ Nɔví súnnu mɛxó Kidd, ée un yi xo ɖɛ ná, zǎnzǎn ɖě ɔ́ é. Mi
mɛ bǐ ká flín ɖɔ un ɖo xó tɔn ɖɔ nú mi wɛ, aklúnɔzángbla atɔn ɖíe
a? Dotóo ɔ́ ná ɛ ganxixo ko-nukún-ɛnɛ, bó ná dó nɔ gbɛ ná ɖ’ayǐ. É
ɖo afɔ te bó ɖo sa ɖi wɛ. É xa Nǔwlánwlán ɖé ɖó nu wú, han ɖé bɔ é
sixú kpé wú bó ji ǎ. Bɔ hwenu e un yi bó yi kpɔń ɛ, zǎnzǎn ɖě ɔ,́ bɔ
é da kɔmɛvɔ kpɛví énɛ ́ ɔ́ dó kɔ é. Un gosín fí ganxixo atɔn abǐ ɛnɛ mɔ̌
cóbɔ ayǐ hɔń, bó ná dó sixú yi gɔň tɔn. Yě ɖɔ ɖɔ é ná kú ɖo azǎn énɛ́
ɔ́ gbe; ɖó kansɛɛ́ plɔsitáti tɔn wú.
33 Bɔ así tɔn vívɛńá, kpɛví, nyɔx̌ónɔ ɔ,́ nɔ́ nya avɔ nú sɛńti kanɖé wǒ
kéze ɖokpó ɖ’ayǐ; cóbɔ ayǐ ná hɔń ɔ́ nɛ,́ káká wá jɛ gbada, nú sɛńti
kanɖé wǒ, bó ná dó hɛn sɔ́ asú tɔn ná ɖo gle ɔ́ mɛ ɖi mawuxójlátɔ́
ɖɔhun. Hwenu e é jlá xó ɖo fínfɔń sí te tɛndo mɛ nú aklúnɔzángbla
we mɛ, bó sɔ́ nǔníná ɔ,́ é mɔ sɛńti kanwe.
34 Amɔ̌ un mɔ yě ɖo ayǐjínjɔń ɖo fínɛ ́ ayisɔnmɔ, asú kpó asi kpó
mɛxó, kpɛví we élɔ́ lɛɛ́, asú kpó asi kpó kpɛví ɖé, tema, ɖo ayǐjínjɔń
ɖo fínɛ,́ bɔ é sɔ́ kɔmɛvɔ tɔn kpɛví da dó kɔ. Bɔ mɛ e é húzú jijɔ ná
lɛɛ́ ɖokpó, xwe kanwe wěwe, bó ká lɛ ́ nywɛ́ nǔ i bɔ ayi tɔn lɛ ́ kpo
ɖo te, bó nyí Pantekotísu káká yi kwín mɛ, bɔ é ɖo ayǐjínjɔń ɖo fínɛ,́
mi tunwun a. Bɔ un ɖɔ, “Mi tunwun nǔ e mi mɛ mɛxó lɛɛ́ ɖo te kpɔń
ɖo ayǐjínjɔń ɖo fí é a? Mǐ ɖo te kpɔń wǐwá tɔjíhún ɔ́ tɔn.” Xó fó. Azɔ̌
yětɔn lɛɛ́, nǔ e yě hɛn cɛ é bǐ, lin—linlin ɖěe yě hɛn cɛ é, yě ɖo gbesisɔ
mɛ bó ná yi ajɔ yětɔn kɔn lo.
35 Bɔ un ɖɔ nú Nɔví súnnu Chev, énɛ ́ ɔ́ nú Nɔví súnnu Kidson…Kidd,
zǎnzǎn énɛ́ ɔ,́ “A nǎ yi kplé Chautauqua tɔn.”
36 É ylɔ́ mì sɔ, bó ɖɔ, “Un ɖo…Un ná yi fínɛ,́ Nɔví súnnu Branham.”
É sɔgbe kpowun.

37 Mɛ gěgé ɖo kplé ɔ́ tɛnmɛ, bɔ yě nyí sínsɛń mawuzɔ́ ce yɔy̌ɔ́ e ɖo
bǐbɛ ́ wɛ é tɔn. Nɔví súnnu ɖé, nɔví súnnu Baputísu ɖé wɛ ɖo te ɖo fí,
vǐ tɔn nyɔňu, ée ɖo wǐnnyáwínnyá mɛ é, kó jɔ gběvun kpɛví alɔkpa ɖé
ɖ’ayǐ. Bɔ un ɖɔ n’i ɖɔ, “Un sɔ́ vǐ towe nyɔňu ná we nú Aklúnɔ Jezu,”
zǎnzǎn ɖě ɔ.́ Bɔ hwenu e é yi xwé gbe ɔ,́ nyɔňu ɔ́ mɔ hwlɛngán. Bɔ
mɛ ɖě ɔ́ ɖo fí zǎnzǎn din, bó ná dó lɛ yɛhwesin bɔ nǔ ɔ́ ɖo nukɔn yi
wɛ.
38 Bɔ súnnu ɖé, Mɛɖaxó Sothmann, xɔńtɔn ce ɖé wɛ bɔ é gosín
Kanadáa, asi tɔn nɔ ɖo nǎ kú wɛ, un ɖɔ, “A nǎ mɔ asi towe nɔ hwenu
e a nǎ jɛ fínɛ,́ ɖo ganjí, bɔ lanmɛ ná ɖo te kpɔń n’i wɛ, lanmɛ tɔn bǐ
ná ɖo ɖagbe.” Mɔ̌ wɛ é nyí gbɔn pɛṕɛṕɛ.́ Bɔ kpowun ɔ…́mɛ lɛɛ́ ɖo
wǐwá wɛ kpowun. Bǐbɛḿɛ tɔn kpowun wɛ din, bó ɖo tɛn sɛ wɛ. Amɔ,̌
óo, mǐ ɖo nukún ɖó ée túnflá, ɖo kpɔśusu hú bǐ mɛ é wɛ. Mǐ ɖo azǎn
nyanya ée nyí gǔdo gúdo tɔn lɛɛ́ mɛ, amɔ̌ ɖo ganxixo susunɔ ɖé mɛ.
39 Din ɔ́ mi ɖó Mawuxówéma mitɔn, nú xixa ɔ,́ ɖo wěmata 8 gɔ́
Samuwɛĺi tɔn ɔ́ mɛ a? Bɔ un dó akpá nú Gene ɖɔ un ná cí ayǐ, bó ná
dó yí kpikpotɔ́ élɔ́ ɔ́ tɔn ɖó kan jí. Bǐbɛ ́ kɛɖ́ɛ ́ wɛ mǐ ɖe, ɖo kplé mǐtɔn
mɛ.

É ɖo mɔ̌ có togun ɔ́ gbɛ ́ ɖɔ émí kún ná ɖótó Samuwɛĺi sín xó
ó; yě ɖɔ, Éeǒ; axɔśú ba wɛ mǐdɛɛ lɛɛ́ ɖe;
Bɔ mǐ lɔ…ná cí…akɔta ɔ,́ akɔta ɖě lɛɛ́ bǐ ɖɔhun; axɔśú mǐtɔn

ná nɔ mǐ nu, bó ná nɔ́ kplá mǐ, yi ahwan.
…Samuwɛĺi se xó e togun ɔ́ ɖɔ élɔ́ lɛɛ́ bǐ ɔ,́ é…yi ɖɔ bǐ nú

MAWU MAVƆMAVƆ.
Bɔ MAWU MAVƆMAVƆ ɖɔ nú Samuwɛĺi ɖɔ, Se xó e ɖɔ nú we wɛ

yě ɖe é, bó sɔ́ axɔśú ɖokpó ɖó yě nu. Énɛ́ ɔ́ Samuwɛĺi ɖɔ nú
Izlayɛĺi ví lɛɛ́ ɖɔ mɛ ɖokpó ɖokpó ní lɛ ́ kɔ bó yi xwé.

40 Din ɔ́ ényí un ɖó ná sɔ́ sín élɔ́ ɔ́ mɛ, zǎnzǎn din, nǔ e un na ylɔ́ ɖɔ
xóta, nú cɛj́ú ywɛywɛ e ja lɛɛ́ ɔ,́ un jló ná sɔ́ xóta élɔ:́ Axɔśú E È Gbɛ̌
É.
41 Hwe ɖé nu wɛ, ɖi hwe lɛɛ́ bǐ nu, bɔ togun ɔ́ jló kpɔń gbeɖé ɖɔ
Mawu ní kplá émí ǎ. Yě nɔ́ jló mɛkplákplá alɔkpa yě ɖésúnɔ tɔn.
Bɔ tan élɔ́ zǎnzǎn din…Bɔ nú mi yi xwé mitɔn gbe ɔ,́ é ná nyɔ́ nú
mi ɖɔ mi ní xa káká yi fó. Samuwɛĺi sín—sín azǎn lɛɛ́ hwenu wɛ,
Mawu gbɛtɔ,́ gbeyíɖɔ ɔ.́ Bɔ é kó nyí súnnu nǔjlɔj́lɔẃatɔ́ ɖé, bó jɔ súnnu
ɖagbe, yɛy̌ijɛxánɔ, ée jɛ nyǐkɔ ɖagbe, nǔgbónɔ kpódó ayiɖowɛnnánɔ
kpó kpan nukɔn togun ɔ,́ é flú yě kpɔń gbeɖé ǎ, bó ɖɔ nǔtí nú yě zɛ
NǓ E MAWU MAVƆMAVƆ ƉƆ Ɔ́ ƉÍE pɛṕɛṕɛ ́ wú ǎ.
42 Amɔ̌ togun ɔ́ wá jɛ tɛn ɖé mɛ bɔ yě jló ná ɖyɔ́ tito élɔ.́ Yě kó kpɔń
Filisitɛɛ́n lɛɛ́, kpódó Amalɛḱi ví lɛɛ́ kpó, Amɔliti lɛɛ́, Hitíti lɛɛ́, kpódó
gbɛmɛ fí sín akɔta ɖě lɛɛ́ kpó, bɔ yě mɔ ɖɔ yě nɔ́ ɖó axɔśú lɛɛ́ ɖo yě

nu, bɔ yě nɔ́ kpa acɛ nú yě, bó nɔ́ xlɛ ́ ali yě, bó nɔ́ kplá yě yi ahwan,
kpódó kpikpotɔ́ kpó. Bɔ élɔ́ ɔ́ cí ɖi Izlayɛĺi ba bó ná kpɔń dó axɔśú élɔ́
lɛɛ́ wú, dó togun élɔ́ lɛɛ́ wú ɖɔhun.
43 Amɔ̌ é ká nyí kpɔń gbeɖé, ɖo xweta ɖěbǔ mɛ, linlin Mawu tɔn ɖɔ
togun Tɔn ná wa nǔ ɖi gbɛmɛ fí sín mɛ lɛɛ́ ɖɔhun, abǐ è nǎ kpa acɛ
nú yě bó ɖu ɖo yě jí ɖi gbɛmɛ fí sín mɛ lɛɛ́ ɖɔhun ǎ. Togun Mawu
tɔn, tɛgbɛ ɔ,́ kó nyí to—togun ɖeɖóvo ɖé, togun e gbɔn vo é, ée è ylɔ̌
ɖɔ é ní tɔń é, ée è klán ɖó vo é, bɔ yě gbɔn vo lásálásá ɖo nǔwiwa
yětɔn mɛ, ɖo walɔ yětɔn lɛɛ́ mɛ, ɖo lě e yě nɔ́ zán gbɛ yětɔn gbɔn é
mɛ, nú nǔ e gbɛmɛ fí sín togun lɛɛ́ ɖó é. Vǐví e yě nɔ́ se ɖo nǔ lɛɛ́ mɛ
lɛɛ́, kpódó nǔ e ninɔmɛ yětɔn bǐ nyí kpó ɔ,́ yě nɔ́ kó sɔt́a nǔ e gbɛmɛ
fí sín mɛ lɛɛ́ nɔ́ jló lɛɛ́ é tɛgbɛ.
44 Bɔ Izlayɛĺi ví lɛɛ́ wá Samuwɛĺi gɔń bó ɖɔ, “Din ɔ,́ a ko ɖo kpikpo
wɛ, bɔ vǐ towe lɛɛ́ ka nɔ wa nǔ hwi ɖɔhun ǎ.” Ɖó, yě nyí nǔgbónɔ
Samuwɛĺi ɖɔhun ǎ. Yě nɔ́ ɖu nǔ ɖo nǔ mɛ bó nɔ́ ɖu afu. Bɔ yě ɖɔ,
“Samuwɛĺi, súnnuví towe lɛɛ́ cí hwi ɖɔhun ǎ, hǔn mǐ jló ɖɔ hwi ní
tɔń bó yi ba axɔśú ɖé mɔ nú mǐ, bó kɔn ami dó ta n’i, lobo sɔ́ mǐ dó
bló togun e kpo lɛɛ́ é ɖɔhun.”
45 Bɔ Samuwɛĺi tɛńkpɔń bó ná dó ɖɔ nú yě ɖɔ énɛ́ ɔ́ kún ná wa azɔ̌
ó. É ɖɔ, “Ényí mi wa mɔ̌ ɔ,́ nǔ nukɔntɔn e mi ná tunwun ɔ,́ mi ná mɔ
ɖɔ é ná ylɔ́ vǐ mitɔn lɛɛ́ bǐ tɔń sín xwé mitɔn gbe, bó ná sɔ́ yě dó bló
sɔj́a lɛɛ́ ná, bɔ yě ná nɔ́ kan wezun ɖo sɔḱɛkɛ ́ tɔn nukɔn, lobo ná nɔ́
hɛn ahwanfunnú lɛɛ́ kpódó hwǎn lɛɛ́ kpán. Énɛ́ ɔ́ kɛɖ́ɛ ́ wɛ ǎ, amɔ̌ é ná
ylɔ́ vǐ mitɔn nyɔňu lɛɛ́, bó ná sɔ́ yě dó bló wɔx̌úxúmɛtɔ́ lɛɛ́ ná, bó ná
sɔ́ yě sín mi sí, bó ná dó ná nǔɖuɖu ahwangɔnu tɔn. Bɔ,” bó ɖɔ, “énɛ ́
ɔ́ bǐ gúdo ɔ,́ é ná nɔ́ yí takwɛ́ ɖé sín mi sí, ɖó jinukún mitɔn, kpódó
akwɛ́ e mi nɔ mɔ é kpó jí. É ná nɔ́ yí takwɛ́ énɛ ́ ɔ́ bǐ tɔn, bɔ énɛ́ ɔ́ ná
nɔ́ zɔń bɔ acɛkpikpa ɔ́ ná ɖu axɔ nǔ ɖé lɛɛ́ tɔn, kpódó kpikpotɔ́ kpó,
bɔ è ɖǒ ná sú.” É ɖɔ, “Un lin ɖɔ nǔ wa nyi do, bǐ sésé, wɛ mi ɖe.”
Amɔ̌ hwenu e…
46 Togun ɔ́ ɖɔ, “Amɔ̌ mǐ ká ba bó ná cí mɛ e kpo lɛɛ́ é ɖɔhun jɛń
wɛ.” Nǔɖé tíin bó kúnkplá súnnu lɛɛ́ kpódó nyɔňu lɛɛ́ kpó, bɔ yě nɔ́
jló ɖésú bó ná cí ɖi nɔzo yětɔn lɛɛ́ ɖɔhun. Bɔ nya ɖokpó géé wɛ nɔ
gbɛ ɖo ayǐkúngban jí bó nyí kpɔńdéwú mǐtɔn, bɔ énɛ́ ɔ́ wɛ nyí Mɛ e
kú dó mǐ bǐ tamɛ, Aklúnɔ e nyí Mɛhwlɛńgántɔ́ mǐtɔn, Jezu Klísu é. É
wɛ nyí kpɔńdéwú kpíkpé nǔ e mǐ ɖó ná nyí é tɔn, è nǎ nɔ́ kpé nukún
dó Tɔ́ ɔ́ sín azɔ̌ lɛɛ́ wú, bó ná ɖo nǔ e sɔgbe é wa wɛ tɛgbɛ.
47 Bɔ é kpɛn lě do e Samuwɛĺi tɛńkpɔń bó ná ɖu ɖo ayi togun ɔ́ tɔn
jí gbɔn ɔ,́ yě nɔ́ ɖo gǔdo tɔn magbokɔ, zǎn kéze, “Mǐ ɖo axɔśú ɖé ba
wɛ. Mǐ ɖo súnnu ɖé ba wɛ. Mǐ ɖo súnnu ɖé ba wɛ bɔ mǐ ná sixú ɖɔ,
‘Alixlɛḿɛtɔ́ mǐtɔn ɔ́ ɖíe.’”

48 Bɔ énɛ́ ɔ́ ká kó nyí jlǒ Mawu tɔn kpɔń ǎ. É kó nyí jlǒ Mawu tɔn
kpɔń ǎ, é ká ná nyí jlǒ Mawu tɔn kpɔń, ɖɔ gbɛtɔ́ ná ɖu gǎn nú nɔzo
tɔn ǎ. Mawu wɛ nɔ́ ɖu gǎn nú gbɛtɔ.́ Mawu wɛ nyí Gǎn mǐtɔn, Axɔśú
mǐtɔn.
49 Bɔ é sɔgbe pɛṕɛṕɛ,́ bó cí nǔ e ɖo jijɛ wɛ égbé é ɖɔhun pɛṕɛṕɛ,́ ɖó
é cí ɖi gbɛtɔ́ lɛ ́ kpo ɖo linlin ɖokpó énɛ́ ɔ́ ɖó wɛ ɖɔhun. É cí ɖi yě nɔ́
kpé wú bó nɔ́ yí gbe ná ɖɔ Mawu lɛ ́ kpo ɖo gǎn ɖu nú gbɛtɔ́ wɛ, ɖɔ é
kún nyí gbɛtɔ́ wɛ ɖo gǎn ɖu nú gbɛtɔ́ wɛ ó ǎ ɖɔhun.
50 Hǔn yě yi cyán súnnu ɖé nú yěɖée bɔ nyǐkɔ tɔn nɔ nyí Sawúlu, ée
nyí Kícu ví é. Bɔ é nyí súnnu ɖé bó jɛ nyǐkɔ ɖagbe, súnnu yɛy̌ijɛxánɔ
ɖé. Amɔ̌ é sɔgbe xá togun ɔ́ pɛṕɛṕɛ,́ ɖó é nyí súnnu nǔsúɖaxó,
sakasaka, tonukún, ée sɔ́ asú é ɖé. Nǔwlánwlán ɔ́ ɖɔ ɖɔ é hú ta ga
súnnu ɖěbǔ ɖo Izlayɛĺi bɛ ́ sín abɔťa tɔn yi jǐ. É ɖó axɔśú ninɔmɛ, bɔ
nukúnmɛ tɔn nyɔ́ ɖɛkpɛ. É nywɛ́ nǔ i bó nyí súnnu bǔnɔ ɖé.
51 Din ɔ,́ súnnu alɔkpa e mɛ lɛɛ́ nɔ́ ba bó ná cyán égbé ɔ́ nɛ.́ É cí ɖi
lě e Mawu sɔ́ tɛn nú Agun Tɔn gbɔn, bónú Yɛsinsɛn ɔ́ ná dó kpa acɛ
bó ɖu ɖ’é jí ɔ́ kún jɛ mɛ nú mɛ lɛɛ́ ó ɖɔhun. Yě nɔ́ jló ɖɔ mɛɖé, súnnu
ɖé, agunnyíkɔ ɖé, mɛ alɔkpa ɖé lɛɛ́ ní kpa acɛ nú Agun ɔ.́ Énɛ ́ ɔ,́ yě
nɔ́ kpé wú bó nɔ́ sɔ́ yěɖée dó así nú Mawu bǐ dégbédégbé, bó ná dó
nɔ́ yɛ li jí, bónú Yɛsinsɛn ɔ́ ná nɔ́ kplá yě ǎ. Yě nɔ́ jló ɖɔ mɛɖé ní bló
sinsɛn yětɔn nú yě, ɖɔ mɛɖé ní ɖɔ lě e è nǎ bló gbɔn é pɛṕɛṕɛ ́ nú yě,
kpódó kpikpotɔ́ bǐ kpó.
52 Hǔn é cí ɖi súnnu élɔ́ sɔgbe xá tɛn ɔ́ mɛ pɛṕɛṕɛ ́ ɖɔhun, ɖó súnnu
e se wěma tawun ɖé wɛ é nyí.
53 Bɔ é cí égbé ɖɔhun pɛṕɛṕɛ.́ Mǐ nɔ́ jló ná cyán mɛ mɔȟunkɔtɔn lɛɛ́,
mǐ lɔmɔ,̌ bó ná dó kpa acɛ nú agun mǐtɔn lɛɛ́, bó ná dó kpa acɛ nú
Agun Mawu tɔn ɔ.́ Un ɖó nǔtí bó ná ɖɔ sɔt́a énɛ ́ ɔ́ ǎ, amɔ̌ bó ná dó ɖó
kɛń gǒ ɖé jí kpowun wɛ, ɖɔ: é nyí ǎ, é nyí ɖ’ayǐ ǎ, bɔ é ká ná nyí jlǒ
Mawu tɔn kpɔń gbeɖé, ɖɔ nǔ ní nyí mɔ̌ ǎ. Mawu wɛ ɖó ná nyí gǎn nú
togun Tɔn, bó kpa acɛ nú mɛ ɖokpó ɖokpó.
54 Hǔn mǐ wá mɔ ɖɔ Kícu ví élɔ,́ súnnu nǔsúɖaxó, kpódó—kpódó
taga tɔn kpó, kpódó éyɛ́ sín…É cí ɖi é sɔgbe xá togun ɔ,́ ɖɔ awu gaga
tɔn ɖo kɔ tɔn ná kó nyɔ́ kpɔń ɖɔhun. Bɔ axɔśúgbakún tɔn ɖo ta tɔn ɔ,́
é ná kó hú ta ga mɛ ɖě lɛɛ́ bǐ ɖésú, bɔ hwenu e é ná ɖo zɔnlin ɖi wɛ ɔ,́
é ná kó nyí nǔ—nǔ ɖé bó sá acɛ nú axɔśúɖuto Izlayɛĺi tɔn. Ɖó, axɔśú
ɖě lɛɛ́ ná kó, ée nyí akɔta ɖě lɛɛ́ tɔn lɛɛ́ ɔ,́ yě ná kó lin nǔ kpɔń ɖɔ, “Mi
kpɔń súnnu élɔ!́” Lě e yě sixú kó dlɛń alɔví sɛ ́ dó gbɔn é bó ɖɔ, “Mi
kpɔń fí, axɔśú ɖaxó ɖé wɛ mǐ ɖó mɛ nya! Mi kpɔń súnnu nǔsúɖaxó e
ɖo mǐ nu é!”
55 Bɔ é blá wǔ ɖɔ è nǎ sixú ɖɔ mɔ,̌ amɔ̌ mi kpɔń lě do e é
sɔgbe xá agun ɔ́ nǔgbó gbɔn égbé ɔ,́ é nɔ́ víví nú yě ná dó ɖɔ,

“Agunnukɔntɔ́ mǐtɔn nyí súnnu e ma hun nukún ǎ é ɖé ǎ. Nǔsúɖaxó
ɖé wɛ. É yí kúnnuɖewéma tɔn ɖo Hartford sín kplɔńyijǐ-alavɔ,” abǐ
mawuwúnywɛńǔdóxó sín wěmaxɔmɛ ɖé. “É yí kúnnuɖewéma ɛnɛ ɖo
tɛn lě-kpó-lě-kpó mɛ. Bɔ é nɔ́ byɔ́ mɛ mɛ ganjí.” Énɛ ́ ɔ́ bǐ sixú kó sɔgbe
ganjí, bó ɖó tɛn tɔn. Amɔ̌ ali Mawu tɔn ɔ́ wɛ nyí ɖɔ Agun Tɔn ní nyí
kpíkplá gbɔn Yɛsinsɛn ɔ́ jí, kpódó gbɔn Yɛ Tɔn jí kpó.
56 Amɔ̌ é nɔ́ víví nú yě ná dó ɖɔ, “Mǐ ɖó agunnyíkɔ ɖaxó élɔ́ tɔn e
mǐ nyí é. Mǐdɛɛ lɛɛ́ wɛ jɛ jí ɖo azǎn nukɔn nukɔntɔn lɛɛ́ mɛ, hwenu e
mǐ nyí hǎ kpɛví ɖé, togun kpɛví tíntín ɖé kpowun, bó hwe é. Bɔ din
ɔ́ mǐ sukpɔ́ káká wá jɛ tɛn ɖé mɛ bɔ mǐ ɖo agunnyíkɔ ɖaxó ɖaxó bǐ e
tíin lɛɛ́ é mɛ. Mǐ ɖó wěmaxɔmɛ e nyɔ́ hú bǐ lɛɛ́, kpódó mawuzɔẃatɔ́
e se wěma ganjí hú bǐ lɛɛ́ é. Mǐdɛɛ lɛɛ́ wɛ ɖó ahwan e nɔ sɔ́ nǔ ganjí
hú bǐ lɛɛ́ é. Bɔ mɛ e se wěma hú mɛ lɛɛ́ bǐ ɖo toxo ɔ́ mɛ lɛɛ́ é nɔ́ wá
agunnyíkɔ mǐtɔn mɛ. Bɔ mǐ nɔ́ ná nǔ gbɛťa e nɔ má wǎn yíyí sín nǔ
nú mɛ lɛɛ́. Bɔ mǐ nɔ́ wa nǔwiwa ɖagbe lɛɛ́, kpódó nǔ mɔȟunkɔtɔn lɛɛ́
bǐ kpó.” Bɔ nǔtí lě, Mawu ní má lɔn, bónú má ɖɔ xó ɖokpó sɔt́a énɛ ́
ɔ́ ó, ɖó énɛ ́ ɔ́ nyɔ́ ganjí.
57 Amɔ,̌ é ɖo mɔ̌ có, jlǒ Mawu tɔn wɛ ɖɔ gbɛtɔ́ ná nyí gǎn ɖo gbɛtɔ́
nu ǎ. Mawu, ɖo Pantekótu sín Azǎn gbe, sɛ ́ Yɛsinsɛn ɔ́ dó bónú É ná
ɖu gǎn ɖo gbɛtɔ́ lɛɛ́ sín ayi mɛ, bó ɖu gǎn ɖo gbɛ yětɔn mɛ. È lin ɖɔ
gbɛtɔ́ ná ɖu gǎn nú gbɛtɔ́ ǎ.
58 Amɔ̌ énɛ ́ ɔ́ ɖiɖɔ ka nɔ víví nú mǐ. Nǔ ɖé wɛ bó vɛ́ jlɛ ́ nú mǐ sixú
ɖɔ mǐ nyí gbɛťa ɖaxó lěhunkɔtɔn ɖé tɔn.
59 “Klísusɛntɔ́ wɛ a nyǐ a?” Lě e un wá jɛ xóta élɔ́ jí, hwenu e un ɖo
dotóoxwé é gbɔn ɔ́ nɛ.́ Bɔ un nɔ kanbyɔ́ mɛɖé, “Klísusɛntɔ́ wɛ a nyǐ
a?”

“Un nyí lě-kpó-lě-kpó tɔn.”
“Klísusɛntɔ́ wɛ a nyǐ a?”
“Un nyí lě-kpó-lě-kpó tɔn.”

60 Bɔ dotóoví kpɛví ɖé sɛ wá akánma ɔ́ kpá, fí e un ɖo Mawuxówéma
ce xa wɛ ɖe é, bɔ do—dotóoví yɔy̌ɔ́ ɖé wɛ ɖo síngbó ɔ́ jí. Bɔ é ɖɔ, “A
fɔń ganjí a.” É ɖɔ, “Un ɖi ɖɔ hwi wɛ nyí Sísíjɛxánɔ Branham, bó wá
fí nú lanmɛ gbéjé kpɔń.”

Un ɖɔ, “Mɔ̌ wɛ.”
61 Bɔ é ɖɔ, “Un ná sixú sá alukɔĺu gbɔn nɛgbé nú we, bó ná dó bló
bɔ a nǎ mɔ hwiɖée mɛ ganjí kpɛví hú a?”

Bɔ un ɖɔ, “A sixú bló.”
62 Bɔ hwenu e é ɖo nǔ sá gbɔn nɛgbé nú mì wɛ ɔ,́ é ɖɔ, “Agunnyíkɔ
ɖětɛ ́ tɔn wɛ a nyǐ?”
63 Bɔ un ɖɔ, “Óo, agunnyíkɔ xóxó bǐ e tíin é tɔn wɛ un nyí.”

Bɔ é ɖɔ, “Agunnyíkɔ ɖětɛ ́ ká nɛ?́”
64 Un ɖɔ, “Ée e è sɔ́ dó ɖó tito mɛ có bɔ è sɔ́ gbɛ élɔ́ ɖó tito mɛ é
wɛ.”
65 Bɔ, “Óo,” é ɖɔ, “étɛ?́ Un ɖi ɖɔ un tunwun énɛ́ ɔ́ ǎ kpowun.” É ɖɔ,
“Un nyí agun lě tɔn. Gbɛťa nɛ ́ ɔ́ wɛ a?”
66 Un ɖɔ, “Éeǒ, nɔ e. Xwe afɔɖé géé kpowun nɛ,́ gbɛťa énɛ ́ ɔ.́ Amɔ̌
gbɛťa élɔ́ bɛ ́ hwenu e sunví zǎnzǎn tɔn lɛɛ́ ɖo kpɔ́ bó ɖo han ji wɛ, bɔ
Mawu ví lɛɛ́ ɖo xó sú wɛ kpódó xomɛhunhun kpó, hwenu e yě mɔ bɔ
Mɛhwlɛńgántɔ́ ɖé ja gbɛtɔ́ kúnkan xɔ gbɛ ná gbé é.”
67 Bɔ é ɖó nǔ e sá wɛ é ɖe gbɔn nɛgbé ce ɔ́ te. Bɔ un fɛ kpɛɖé, gbɔn
lě nɛ,́ bónú nǎwe ɔ́ ná sixú sá nǔ ɔ.́ Bɔ malín málín dó Corydon wɛ é
gosín bó wá, ɖo do fí. Mǐ jɛ xó ɖɔ jí. Bɔ é ɖɔ, “Mɛɖaxó, un ko nɔ ɖi nǔ
tɛgbɛ ɖɔ ényí Mawu nyí Mawu ɔ,́ É lɛ ́ kpo ɖo Mawu nyí wɛ, égbé, ɖi
lě e É kó nyí ɖo azǎn xóxó lɛɛ́ mɛ gbɔn é ɖɔhun pɛṕɛṕɛ.́” É ɖɔ, “Ényí
agun ce na bo nɔ gbɛ́ énɛ ́ ɔ́ bǐ gbídígbídí ɔ,́ un ɖi nǔ ɖɔ Nǔgbó ɔ́ wɛ.”
68 Bɔ un ɖɔ, “A lǐn dó Axɔśúɖuto Mawu tɔn ɔ́ ǎ, nyɔňu
wínnyáwínnyá.”

É ɖɔ, “Ényí É ko nyí azɔngbɔtɔ́ ɖé kpɔń ɔ,́ É lɛ ́ kpo ɖo azɔngbɔtɔ́
ɖé nyí wɛ ǎ cé?”

Un ɖɔ, “É lɛ ́ nyí bǐ dandan, nɔví ce nyɔňu.”
69 Amɔ̌ gbɛtɔ́ ká nɔ́ jló ná ɖu gǎn, bó ná ɖu gǎn ɖo gbɛtɔ́ nu. Bɔ
gbɛtɔ́ ka nɔ́ jló ɖɔ gbɛtɔ́ ní ɖu gǎn nú émí. É nɔ́ jló ɖɔ Mawu ní nyí
mɛ e ɖu gǎn é ǎ.
70 Hǔn Kícu ví élɔ́ ɔ,́ Sawúlu, nyǐkɔ tɔn nɛ,́ é wɛ nyí sinkɔn nú nǔ
e ba wɛ yě ɖe é, súnnu nǔsúɖaxó ɔ.́ Bɔ ée nyí…Óo, é sixú kplá yě
yi ahwan kpowun, kpódó kpikpotɔ́ kpó. Amɔ,̌ é ɖo mɔ̌ có, é nyí lě e
Mawu nɔ́ wa nǔ lɛɛ́ gbɔn é wɛ ǎ. Mawu jló ɖɔ gbeyíɖɔ Tɔn gbejínɔtɔ́
xóxó ɔ́ ní nɔ́ xlɛ ́ ali yě, bó nɔ́ ɖɔ Xó Émítɔn lɛɛ́ nú yě.
71 Din ɔ,́ égbé ɔ,́ ɖo agun ɖaxó mǐtɔn élɔ́ e mɛ mǐ nɔ́ nɔ gbɛ ɖe ɔ,́
mǐdɛɛ lɛɛ́, un lin, bó ɖi nǔ ná kpódó ayi ce bǐ kpó, ɖɔ mǐ sɔ́ ali bó yi
sɔt́a nǔ e Mawu ɖe gbe nú mǐ ɖɔ mǐ ní yi bló é ɔ́ ɖésúnɔ. Xó gǔdo
gúdo tɔn Mɛhwlɛńgántɔ́ mǐtɔn tɔn lɛɛ́ ɖo Maki 16 mɛ. É ɖɔ:

Mi gbɔn gbɛ ɔ́ bǐ mɛ, bo jlá wɛnɖagbe ɔ́ gbɛtɔ́ lɛɛ́ bǐ.
Mɛ e ná ɖi nǔ bɔ è nǎ lɛ yɛhwesin n’i ɔ́ ná gán;…mɛ e ma ka

na ɖi nǔ ǎ ɔ́ è nǎ ɖǒ hwɛ n’i.
Bɔ wuntun e na xwedó mɛ e ɖi nǔ lɛɛ́ ɖíe; Ɖo nyǐkɔ ce mɛ ɔ́

yě ná nɔ́ nya yɛ nyanya lɛɛ́ sín gbɛtɔ́ lɛɛ́ jí; yě ná nɔ́ ɖɔ xó dó
gbe yɔy̌ɔ́ ɖé mɛ;

Bɔ ényí yě na bo zé dan ɔ;́ abǐ…na bo nu…nǔvɛńu lɛɛ́ ɔ,́ é
ná kó wa nǔɖé nú yě ǎ; bɔ yě…ná nɔ́ ɖó alɔ yětɔn azinzɔnnɔ
lɛɛ́ jí,…bó ná nɔ́ gbɔ azɔn nú yě.

72 Gbɛtɔ́ ɖěbǔ ɖe, Kícu ví ɖěbǔ ɖe, abǐ mɛ ɖěvo ɖěbǔ ɖe, bó ná
sixú ná énɛ́ ɔ́ ɖo mɛkplákplá Yɛsinsɛn ɔ́ tɔn mɛ vo ǎ. Amɔ̌ mǐ ká gbá
wěmaxɔmɛ lɛɛ́, mǐ gbá vaxɔ lɛɛ́, bó so gbɛťa lɛɛ́, bó ná dó—bó ná dó
ná kpɔńgbɔ, lobo ná dó cí mɛ e kpo ɖo gbɛ ɔ́ mɛ lɛɛ́ é ɖɔhun.
73 Din ɔ,́ Yɛsinsɛn ɔ́ kó nyí Mɛkplátɔ́ ɔ́ ɖo akɔta élɔ́ mɛ kpɔń ɖ’ayǐ.
Akɔta élɔ́ kó nɔ acɛkpikpa glɔ́ kpɔń ɖ’ayǐ xóxó hwenu ɖo…hwenu e
yě wlán xóɖiɖɔ mǐjɛmǐɖésúnɔsí tɔn ɔ́ é. Bɔ azinkpo ɖokpó gɔ́ ná ɖé
nɔ́ nɔ ayǐ ɖo fínɛ.́ Nǔxokpɔń kpɛví tíntín ɖokpó vɔv́ɔ́ ɖo linlin ce mɛ
ɖɔ Mawu Ví ɔ́ kún nɔ jínjɔń távo énɛ́ ɔ́ tó ó, hwenu e è dǒ akɔta élɔ́
do bɔ é jínjɔń mɛɖésúsíninɔ ɖo sinsɛn lixo sín sɛń nukɔntɔn lɛɛ́ kpódó
mɛɖésúsíninɔ ɖo ali lɛɛ́ bǐ xo kpó, bó jínjɔń azinkan Mawuxó Mavɔ
mavɔ ɔ́ tɔn jí é ǎ.
74 Amɔ̌ mǐ wá hɛn énɛ́ ɔ́ blí. Toxóɖiɖɔ; mǐ wá da akɔ nú súnnu ɖé
lɛɛ́ ɖo fínɛ,́ ɖo nǔxixɔ kpódó nǔsisa kpó, kpódó akpadídó tófwé lɛɛ́
kpán sín acɛ glɔ.́ Káká bɔ…Akɔta mǐtɔn ɔ,́ kpódó toxóɖiɖɔ mǐtɔn kpó,
kpódó acɛkpikpajɛtovílɛɛ́sí mǐtɔn kpó ɔ,́ é wá kwíji sɔ mɔ̌ káká bɔ é—
é blúɖá xá kɔnɖókpɔḱplɔń kpódó kplɔń tɛnmɛ tɛnmɛ lɛɛ́ bǐ kpó.
75 Bɔ azɔn mɔǩpán ɔ́ mǐ nɔ́ jɛ nǔwiwa lɛɛ́ jí kpódó ɖɛxixo kpó, hwenu
e akɔta lɛɛ́ sín kpɔńinɔ ɔ́ nɔ́ kplé, bɔ ɖo fínɛ ́ ɔ…́abǐ bó ná dó ɖɔ xó ɖo
yěɖée mɛ é. Bɔ ɖo hwenu tají, alɔkpa ɖé, ayisɔnmɔ ɔ,́ è tlɛ ɖɔ ɖɛxixo
xó azɔn ɖokpó géé vɔv́ɔ́ ǎ. Nɛ ̌ mǐ ná sixú dó hwɛgbɔ ɖɛxixo mɛ vo
kpɔń gbɔn? Nɛ̌ mi ná sixú ɖó nukún, kpɔń gbeɖé, ɖɔ mǐ ná wa nǔɖé
ɖo mɛkplákplá Yɛsinsɛn ɔ́ tɔn mɛ vo gbɔn?
76 Amɔ̌ mi gbɔ nú má ɖɔ élɔ́ ɔ́ ɖo wǎn yíyí kpódó sísíɖíɖó kpó nú
akɔta mǐtɔn kpódó tosyá tɔn kpó mɛ, kpódó nú to e sín afɔ e é nɔ́
sɔ́ ɖó te é kpó: Mǐ gbɛ́ Mɛkplátɔ́ mǐtɔn, Yɛsinsɛn ɔ,́ bɔ gbɔn toxóɖiɖɔ
ahizi tɔn gbla mɛ ɔ́ mǐ sɔ́ súnnu ayiblúblúnɔ lɛɛ́ wá byɔ́ mɛ. Bɔ ényí
mi ma nyɔ́ bló ǎ ɔ,́ yě ná wa nǔ wa nyi do kú tɔn ɖaxó bǐ e yě má kó
wa kpɔń ǎ lɛɛ́ é ɖokpó, tlóló din, ɖó mɛ lɛɛ́ ɖo biba wɛ ɖɔ gbɛtɔ́ lɛɛ́
ní ɖu gǎn wútu.
77 Nǔ e hudó mǐ ɖo xwéta Amɛlíkatokpɔn Kplékplé élɔ́ lɛɛ́ tɔn gbe, ɖi
togán ɖɔhun, nǔ e hudó mǐ ɖo Sɛńgbasá, nǔ e hudó mǐ ɖo hwɛɖɔgbasá
mǐtɔn lɛɛ́ ɔ,́ é wɛ nyí gbɛtɔ́ e sɔ́ gbɛ yětɔn ɖó vo nú Mawu, bó nyí gígɔ́
kpódó Yɛsinsɛn ɔ́ kpó, lobɔ alixlɛḿɛ Mawu tɔn Tɔn nɔ kplá yě lɛɛ́ é.
Amɔ,̌ ɖo énɛ́ ɔ́ tɛnmɛ ɔ,́ mǐ nɔ́ cyán gbɛtɔ́ wěmasetɔ́ lɛɛ́, gbɛtɔ́ e ko nyí
“mawusɛntɔ́ ɖo nukúnta, bó ka nɔ gbɛ́ nǔ e nyí hlɔňhlɔń titewungbe
Mawu tɔn nú sinsɛn ɔ́ é,” gbɛtɔ́ e nyí mawumaɖitɔ́ lɛɛ́, bɔ é tlɛ nɔ nylá

hú mɔ̌ hwe ɖé lɛɛ́ nu lɔ, yě mɛ e mǐ nɔ́ sɔ́ byɔ́ toxóɖiɖɔ mǐtɔn sín kan,
akɔta mǐtɔn tɔn lɛɛ́ mɛ lɛɛ́ nɛ.́
78 Énɛ́ ɔ́ kɛɖ́ɛ ́ wɛ ǎ, lo ɔ́ ɖo agun mǐtɔn lɛɛ́ lɔ mɛ. Agun mǐtɔn lɛɛ́
wá nyɔ ɖo azinkan e jí mǐdɛɛ lɛɛ́ ɔ,́ ɖo lɛňgbɔńyitɔ́ e ná kplá mǐ lɛɛ́
cyáncyán mɛ ɔ,́ mǐ yi vaxɔ lɛɛ́ mɛ bó yi sɔ́ gbɛtɔ́ e nyí wěmasetɔ́ ɖaxó
ɖaxó kpabliba lɛɛ́, gbɛtɔ́ e nǔnywɛ́ kpé tamɛ ná ganjí lɛɛ́, gbɛtɔ́ e ɖó
wěmaxɔmɛ sín nǔnywɛ́ lɛɛ́, bó nyí mɛ e nɔ byɔ́ mɛ mɛ ɖaxó ɖaxó e
ɖo togun ɔ́ mɛ lɛɛ́, bó nyí gbɛtɔ́ nǔsúɖaxó lɛɛ́ ɖo xá yětɔn mɛ, ée un
ɖó nǔ ɖokpó sɔt́a ǎ é. Gbɛtɔ́ e nɔ nyɔ́ xomɛ dó mɛ wú ɖo lě e yě nɔ́ ɖi
zɔnlin gbɔn é mɛ, bó nɔ́ nɔ́ acéjí ɖo gbɛ walɔ yětɔn lɛɛ́ mɛ, kpódó lě
e yě nɔ́ zán yěɖée ɖo gbɛtɔ́ ɖěvo lɛɛ́ mɛ gbɔn é kpó, kpódó ɖo mɛ lɛɛ́
mɛ kpó, gbɛtɔ́ nǔsúɖaxó ɖo kan yětɔn lɛɛ́ mɛ lɛɛ́, ée wú un ma nɔ ɖɔ
nǔ nyanya ɖěbǔ dó ǎ é. Mawu ní ma lɔn bónú yɛ ce ní nylá sɔ mɔ̌ ó.
Amɔ,̌ é ɖo mɔ̌ có, nǔ e Mawu cyán nú mǐ ɔ́ nɛ ́ ǎ.
79 Mɛkplákplá Yɛsinsɛn ɔ́ tɔn wɛ: Klísu ɖo ayi gbɛtɔ́ lɛɛ́ tɔn mɛ. Gbɛtɔ́
wěmasetɔ́ mǐtɔn lɛɛ́ gěgé e nɔ nɔ te agba mǐtɔn lɛɛ́ jí nɔ́ gbɛ ́ ɖɔ Yɛsinsɛn
ɔ́ kún tíin ɖo nǔgbó mɛ ó. Yě mɛ gěgé nɔ́ gbɛ ́ ɖɔ azɔngbigbɔ Mawu
tɔn ɔ́ kpódó Hlɔňhlɔń Yɛ ɔ́ tɔn kpó kún tíin ó.
80 Un ɖo nǔ xa wɛ ɖo xójláwéma ɖé mɛ, sɔ, un ɖi ɖɔ é wɛ, xójláwéma
kínkán ɖě bɔ dó ɖě wú dó Jack Coe wú, Jack Coe e ko kú é, ée
nyí…mɛ e un kplá wá Aklúnɔ Jezu gɔn lɛɛ́ ɖokpó, ée nyí ahwanfuntɔ́
akowunká ɖé ɖ’ayǐ, ɖo azǎn tɔn gbe é. Bɔ è ylɔ̌ ɛ bó wá kan xó byɔ́ ɛ
ɖo hwɛ nukɔn, ɖo Floride, ɖó é ɖɔ nú yɔkpɔv́ú ɖé ɖɔ é ní ɖe afɔjlɔḿɔ
tɔn lɛɛ́ sín afɔ, bó ɖi zɔnlin gbɔn xóɖiɖɔkpe ɔ́ jí. Bɔ hwenu e é bló
mɔ,̌ vǐ ɔ́ ɖi zɔnlin gbɔn xóɖiɖɔkpe ɔ́ jí, ganjí, bó wá j’ayǐ hwenu e é
jɛ nɔ tɔn gɔń é. Énɛ ́ ɔ́ bǐ ká nyí wlɛnwín kɛntɔ́ Klísu tɔn tɔn, nyɔňu
wínnyáwínnyá élɔ́ kpódó asú tɔn kpó wá kplá nɔví mǐtɔn súnnu ɖagbe
ɔ́ yi to ɔ́ sín hwɛgun.
81 Bɔ hwenu e agun ɖokpó ɖokpó ɖó ná kó nɔ te ɖo gúdo nú Nɔví
súnnu Jack ɔ,́ hwenu e agun gbɛtɔ́ ɖokpó ɖokpó e nɔ ylɔ́ Nyǐkɔ Jezu
Klísu tɔn ɖó ná kó nɔ te ɖo gǔdo tɔn, syɛńsyɛń, gbɛtɔ́ ɖokpó ɖokpó e
nɔ ylɔ́ Nyǐkɔ Aklúnɔ Jezu tɔn ɖó ná kó yi koli jí ɖo ɖɛ mɛ ɔ,́ lo ɔ,́ é
nyɔ́ wa ɔ,́ gbɔn xóta ɖaxó ɖaxó xójláwéma lɛɛ́ tɔn lɛɛ́ mɛ ɔ,́ agunnyíkɔ
ɖaxó ɖaxó mǐtɔn lɛɛ́ ɖokpó ɖɔ ɖɔ jí lé émí ɖo alɔ ná mawumaɖitɔ́ lɛɛ́
wɛ, bónú è nǎ ɖó hwɛ, bó ná dó Nɔví súnnu Jack Coe gan. Mi sixú
lin ɖɔ agun ɖé, ée nɔ́ ylɔ́ Nyǐkɔ Klísu tɔn nú yěɖée ɔ,́ ɖɔ yě ná kó ná
alɔ mawumaɖitɔ́ ɖé, bó ná dó ɖó hwɛ nú nya sísíɖónúmawutɔ́ e ɖo
gǎn dó wɛ kpódó ayi tɔn bǐ kpó bó ná dó mlɛ ́ te nú Mawuxówéma ɔ́
é a? Amɔ̌ yě ká bló nǔgbó.

Bɔ énɛ́ ɔ́ gúdo ɔ́ Nɔví súnnu Gordon Lindsay yi bó yi hwlɛń ɛ gán
sín hwɛ mɛ.

82 Bɔ hwenu e hwɛɖɔtɔ́ nǔmaɖitɔ́ ɔ́ ɖɔ, “Nya élɔ́ dó ahizi ɖó é ɖe
afɔjlɔḿɔ lɛɛ́ sín afɔ nú vǐ ɔ́ bó sɛ ́ ɛ dó gbɔn xóɖiɖɔkpe ɔ́ jí, lobo ɖɔ é
mɔ ‘azɔngbigbɔ.’ Bɔ é ɖó adingban, bɔ é wa nǔ e gbɔn vo nú gbeɖiɖe
dotóo ɔ́ tɔn é, hǔn é ɖó ahizi sín hwɛ ɖo kɔ.”
83 Bɔ Mɛɖaxó Coe sí te, bɔ é ɖɔ, “Mɛɖaxó, un gbɛ́ hwɛ énɛ́ ɔ.́ Mawu
gbɔ azɔn nú súnnuví ɔ́ nǔgbó.”
84 Bɔ hwɛɖɔtɔ́ ɔ́ ɖɔ, “Un na byɔ́ gbɛtɔ́ ɖěbǔ ɖo hwɛɖɔgbasá élɔ́ ɖɔ
ényí hwɛjijɛ énɛ ́ ɔ́ sixú kó nyí nǔgbó, ɖɔ Mawu sixú kó gbɔ azɔn nú
súnnuví énɛ ́ ɔ́ ɖo xóɖiɖɔkpe ɔ́ tó ɖé jí, bó gbɔ bónú azɔn nɔ jǐ tɔn ɖo
tó ɖě ɔ́ jí a jí. Ényí è sixú ɖe xlɛ ́ gbɔn Mawuxówéma ɔ́ jí ɖɔ hwɛjijɛ
énɛ ́ ɔ́ sɔgbe ɔ,́ hǔn un ná ɖɔ Mɛɖaxó Coe sín hwɛ jɔ.”
85 Bɔ mawuzɔẃatɔ́ ɖé zé alɔ tɔn dó jǐ, bɔ é ɖɔ, “Sísíjɛxánɔ, mɛɖaxó,
un ná sixú jɛ hwɛ énɛ́ ɔ́ a?”

Bɔ hwɛɖɔtɔ́ ɔ́ ɖɔ, “Bo jɛ hwɛ towe.”
86 Bɔ mawuxójlátɔ́ ɔ́ sí te ɖó afɔ tɔn lɛɛ́ jí, bó ɖɔ, “Zǎn ɖokpó mɛ,
ɖo xu e ɖo adǎn jí é ɖé jí, hwenu e tɔjíhún kpɛví ɖé kó ɖibla syɔ́ é ɔ,́
hwlɛngán nukúnɖíɖó lɛɛ́ bǐ kó vɔ. Yě mɔ Jezu, Mawu Ví ɔ,́ jǎwe bó
ɖo zɔnlin ɖi wɛ gbɔn sin jí wɛ. Bɔ mɛsɛd́ó lɛɛ́ ɖokpó, bɔ nyǐkɔ tɔn nɔ
nyí Piyɛɛ́, é ɖɔ, ‘Ényí Hwi jɛń wɛ nǔgbó hǔn, Aklúnɔ, bo ɖe gbe nú
ma ɖi zɔnlin gbɔn sin ɔ́ jí wá gɔň Towe.’” Bɔ é ɖɔ, “Aklúnɔ ɔ́ ɖɔ nú
mɛsɛd́ó Piyɛɛ́ ɔ́ ɖɔ, ‘Bo wá.’ Bɔ é ɖe afɔ tɔń sín tɔjíhún ɔ́ mɛ, nya ce,
bó ɖo zɔnlin ɖi wɛ nǔgbó ɖi lě e Jezu kó ɖ’é wú gbɔn, bó ɖo zɔnlin ɖi
wɛ gbɔn sin ɔ́ jí é pɛṕɛṕɛ.́ Amɔ̌ hwenu e é ɖi xɛsi ɔ,́ é jɛ do yi jí cóbɔ
é jɛ Jezu gɔń.”

Hwɛɖɔtɔ́ ɔ́ ɖɔ, “Xó ɔ́ fó.”
Mɛkplákplá Yɛsinsɛn ɔ́ tɔn kɛɖ́ɛ ́wɛ hudó mǐ, é nyí gbɛtɔ́ wěmasetɔ́

lɛɛ́ wɛ ǎ.
87 Sawúlu, Kícu ví ɔ,́ hǔn è sɔ́ ɛ gǎn ɖo togun ɔ́ nu, bɔ é sɔ́ súnnu
afɔwó, bɔ Jonatáan sɔ́ mɛ afatɔń. Bɔ Jonatáan jɛ te yi kpé ahwankpá
ɖé bó gba Amumɔɔ́ ví lɛɛ́ sín gbɛ ̌ ɖé, Amumɔɔ́ ví lɛɛ́, tema. Bɔ
hwenu—hwenu e é kó gba yě ɔ,́ Sawúlu kwín ahwankpɛn, bó ɖɔ,
“Mi mɔ nǔ e Sawúlu wa é.” É jɛ go yí jí.
88 Súnnu ɖé ní vɛ ́ kó zun Nǔkplɔńmɛtɔ́ Mawuwúkplɔńnǔdó tɔn ɖaxó
ɖé tlóló kpowun, abǐ é ní vɛ ́ kó mɔ nǔ kpɛví ɖé jɛ gǔdo nú nyǐkɔ tɔn
kpowun, é nɔ́ húzú, má gɔ́ ná má ɖe kpo, un-tunwun-nǔ-bǐ ɖé.
89 Gbɛtɔ́ mɛɖéesɔh́wetɔ́ lɛɛ́ wɛ Mawu gbɛtɔ́ lɛɛ́ nɔ́ nyí. Mɛ
mɛɖéesɔh́wetɔ́ lɛɛ́ wɛ mɛ Mawu tɔn lɛɛ́ nɔ́ nyí. Nú mi mɔ bɔ mɛɖé
lɛɛ́ ɖɔ ɖɔ émí mɔ Yɛsinsɛn ɔ́ yí, bó jɛ yěɖée ɖó vovo jí ɔ,́ è nǎ ɖɔ ɔ,́ yě
nɔ́ ɖibla ɖó Nǔɖiɖi ɔ́ ǎ, bó nɔ́ ɖo yiyi wɛ, lobo nɔ ɖo tíntɛńkpɔń wɛ

bó ná nyí nǔɖé bɔ yě má nyí ǎ ɔ,́ mi vɛ ́ kó flín kpowun, yě mɔ Aklúnɔ
Jezu ɔ́ yí ǎ.
90 Énɛ́ ɔ́ mǐ nɔ́ wá mɔ ɖɔ kɛntɔ́ ɔ́ nɔ́ byɔ́ mɛ. Bɔ é nɔ́ wá byɔ́ togun
Mawu tɔn ɔ́ sín gbɛ ̌ kpɛví ɖé mɛ, bó ná sún nukún ɖisíxwé tɔn ɔ́ síin
nú súnnu ɖokpó ɖokpó.
91 Nǔ e kɛntɔ́ ɔ́ nɔ́ tɛńkpɔń tɛgbɛ bó ná wa ɔ́ nɛ,́ é wɛ nyí ɖɔ è nǎ ɖe
nukún we lɛɛ́ bǐ síin nú mɛ, ényí é sixú kpé wú wɛ ɔ́ nɛ,́ bónú mɛ lɛɛ́
ní má kpé wú bó mɔ nǔ e wa wɛ yě ɖe é ó. Nǔ e Satáan nɔ́ tɛńkpɔń
bó ná dó wa égbé nú Klísusɛntɔ́ ɖokpó ɖokpó ɔ́ nɛ,́ é wɛ nyí ɖɔ è nǎ
ɖe nukúnnú mimɔ yɛ li jí tɔn tɔn ɔ́ síin bónú é na nɔ́ xwedó nǔ lɛɛ́
sín nǔmɔjɛnǔwúli wěmasise tɔn ɔ,́ bónú é ní má nyí nǔmɔjɛnǔwúli
Yɛsinsɛn ɔ́ tɔn ɔ́ wɛ ɖo klíkplá ɛ wɛ ó.
92 Hǔn énɛ́ ɔ́ gúdo ɔ́ hwenu e yě bló mɔ̌ ɔ,́ hwenu e ahwangblédómɛ
ɖaxó ɔ́ wá é ɔ,́ énɛ ́ ɔ́ Sawúlu sɔ́ nyibú ɖaxó we bó já bǐ lobo sɔ́ sɛ ́ dó
togun ɔ́ bǐ. Bɔ un jló ɖɔ mi ni ɖó kɛń jí ɖo fí, ɖɔ hwenu e Sawúlu sɛ ́
nyibú jíjá lɛɛ́ dó Izlayɛĺi bǐ ɔ,́ énɛ ́ ɔ́ é ɖɔ, “Mɛ ɖěbǔ gbɛ́ ɖɔ émí kún ná
xwedó Samuwɛĺi kpó Sawúlu kpó yi ahwan fun gbé ó ɔ,́ lě e è nǎ wa
nǔ tɔn, nyibú élɔ,́ gbɔn é ɖíe.” Mi mɔ lě e é tɛńkpɔń bó ná dó sɔ́ afɔ
tɔn ɖó te kpódó Mawu gbɛtɔ́ ɔ́ kpó é ná flú mɛ sɔ é a? Nɛ—̌nɛ̌ é sɔt́a
klísusɛntɔ́ walɔ sɔ ɔ́ nɛ!́ Xɛsi e ɖi wɛ togun ɔ́ ɖe nú Samuwɛĺi wútu
wɛ zɔń. Amɔ̌ Sawúlu bló bɔ yě mɛ bǐ xwedó e ɖó togun ɔ́ nɔ́ ɖi xɛsi
nú Samuwɛĺi wútu. “Yě ní wá xwedó Samuwɛĺi kpódó Sawúlu kpó.”
93 Bɔ mi kpɔń azɔn nabí wɛ, égbé ɔ,́ mǐ kó se mɔ̌ sɔ́ é! “Agun ɖaxó
ɔ́ wɛ mǐ nyí. Agun Klísu tɔn ɔ́ wɛ mǐ nyí. Agun Mawu tɔn wɛ mǐ nyí.
Mǐ nyí ée nyí—ée nyí lě-kpó-lě-kpó.” É nɔ́ bló bɔ mɛ lɛɛ́ nɔ ɖi xɛsi, bó
nɔ́ lin ɖɔ énɛ́ ɔ́ wɛ nyí fí e Mawu ɖo azɔ̌ wa wɛ ɖe é nǔgbó. Bɔ yě ká
nɔ́ ba mɛkplákplá Yɛsinsɛn ɔ́ tɔn ǎ. Yě nɔ́ gbɔ bó nɔ́ xwedó gbɛtɔ́ lɛɛ́
gbɔn mɔ,̌ ɖó yě nɔ́ jló ná nɔ́ zán gbɛ yě ɖésúnɔ tɔn. Yě nɔ́ jló ná ɖi nǔ
nú nǔ e yě nɔ́ jló ná ɖi nǔ ná é.
94 Mi mɔ a? Yɛsinsɛn ɔ́ wɛ nyí Hwɛɖɔtɔ́ mǐtɔn. Mawu ná mǐ pápa
ɖé, abǐ yɛhwenɔgán ɖé, abǐ mɛ ɖěbǔ, bó ná dó nyí Hwɛɖɔtɔ́ ɖé kpɔń
gbeɖé ǎ. Yɛsinsɛn ɔ,́ Mɛ e Mawu nyí ɔ,́ ɖo ninɔmɛ Yɛsinsɛn ɔ́ tɔn mɛ
ɔ,́ wɛ nyí Hwɛɖɔtɔ́ mǐtɔn kpódó Alixlɛḿɛtɔ́ mǐtɔn kpó. Din ɔ,́ nɛ ̌ gbɔn
bɔ nǔ nyí mɔ?̌
95 Mi kɛnklɛń bó sɔ́ xóɖiɖɔ ce syɛńsyɛń, ée syɛń bǐ é sɔ́ kɛ mì. Un
ɖo linlin wɛ bó ná nylá gbe wɛ ǎ. Kpódó wǎn yíyí kpó wɛ un ɖo mɔ̌
ɖɔ wɛ.
96 Amɔ̌ Yɛsinsɛn ɔ́ ká ɖɔ ɖɔ jí lé é kún sɔgbe bónú nyɔňu mǐtɔn lɛɛ́
ná kpa ɖa ɖó ta ó. Bɔ é sɔgbe bónú nyɔňu mǐtɔn lɛɛ́ ná dó cokoto-
aságli kpɛví kpɛví lɛɛ́ kpódó cokoto-asága lɛɛ́ kpó, bó ná sá nǔ dó
nufló kpódó nukúnmɛ kpó ǎ. Yɛsinsɛn ɔ́ ɖɔ é kún sɔgbe ó.



16 XÓ E È ƉƆ É

97 Amɔ̌ mǐ ká nɔ́ jló ɖɔ gbɛtɔ́ lɛɛ́ ní nɔ́ ɖɔ nú mǐ ɖɔ é sɔgbe, “Ényí mǐ
vɛ ́ kó xwedó nyɛ kpódó Samuwɛĺi kpó ɔ́ nɛ.́” Yě nɔ́ jló ná zán gbɛ nú
azǎn ayizɛn, lě e yě jló gbɔn é, bó ná nɔ́ yi agun mɛ ɖo Aklúnɔzángbe
zǎnzǎn. Bɔ wěmasetɔ́ lɛɛ́ sín gbɛ ̌ ɖagbe ɖagbe e yí kúnnuɖewéma
yětɔn ɖo kplɔńyijǐ-alavɔ ná sixú jlá yě xójlájlá kpɛví e ná…kpódó
ayihúnxó ɖé lɛɛ́ kpó ɖ’é mɛ, ée ná nyɔ́ se nú yě lobo ná bló bɔ yě
ná ɖe ayi ɖ’ayǐ, ɖi yɛwúnkɔnnyidǒ ɖé abǐ televizyɔɔ́n sín titomɛ ɖé
ɖɔhun. Bɔ yě ná xo ɖɛ kléwún dó ta yětɔn mɛ, bó nyi yě ɖɔ yě ní yi
xwé gbe kpódó mɛɖésúnɔ sín a—ayij’ayǐ alɔkpa ɖé kpó ɖɔ yě kó bló
sinsɛn yětɔn nɛ.́ Énɛ ́ ɔ́ nyí jlǒ Yɛsinsɛn ɔ́ tɔn ǎ.
98 Yɛsinsɛn ɔ́ jló ɖɔ mi ní nɔ́ zán gbɛ sísíɖónúmawu tɔn, azǎn bǐ gbe
ɖo aklúnɔzángbla ɔ́ mɛ, kpódó zǎn bǐ mɛ kpó, bó ná klán miɖée ɖó
vo nú gbɛmɛ fí sín nǔ lɛɛ́.
99 Amɔ̌ agun ɔ́ ká nɔ́ ba énɛ ́ ɔ́ ǎ. Yě nɔ́ ba gbɛtɔ́ e ná kpé wú—e ná
kpé wú bó tín Mawuxówéma ɔ́ mɛ lě e yě nɔ́ ba ná ɖótó E gbɔn é. Yě
ná ɖótó Gbe Yɛsinsɛn ɔ́ tɔn e ɖo xó ɖɔ wɛ gbɔn Mawuxówéma ɔ́ gbla
mɛ é ǎ. Gěgé ɖo yě mɛ bó nɔ́ jló ná ɖɔ, “Azǎn nǔjlɛj́lɛ ́ lɛɛ́ tɔn lɛɛ́ ko
wá yi.” Nǔ e nɔ́ nyɔ́ se nú mɛ lɛɛ́ ɔ́ nɛ.́ Yě nɔ́ jló ná ɖɔ, “Yɛhwesinlilɛ
Yɛsinsɛn ɔ́ tɔn ɖě ɖe ǎ.” Mɛ lɛɛ́ nɔ́ jló ná wa nǔ gbɔn vo nú lě e gbɛmɛ
fí sín mɛ lɛɛ́ nɔ́ wa nǔ gbɔn é ǎ. Yě nɔ́ jló ná jɛ ali jí bó ná ɖó nukúnmɛ
e è klɔ,́ kpódó—kpódó súnnu e ná ɖó nukúnmɛ mímɛ,́ má ɖó sigáa
ɖo nu, kpódó—kpódó sigáa ɖaxó ɖaxó lɛɛ́ kpó, kpódó azɔkwɛ́ kpó,
kpódó—kpódó nǔ e súnnu lɛɛ́ nɔ bló lɛɛ́ é kpó ǎ. Bɔ nyɔňu lɛɛ́ nɔ́ jló
ɖɔ yě ní nɔ́ kpa ɖa ɖo ta bɔ é ná hwe ga tawun, bó—bó ná nɔ́ dó sɛýa
kpɛví kpɛví lɛɛ́ dó kɔ, bó ná nɔ́ ɖe ninɔmɛ yětɔn lɛɛ́ xlɛ ́ ɖó nukún wú,
kpódó nǔ e nɔ́ jló yě lɛɛ́ é kpó. Yě—yě nɔ́ jló súnnu ɖěɖěe ná nɔ́ ɖɔ
nú yě ɖɔ, “Énɛ́ ɔ́ sɔgbe.”
100 Énɛ́ ɔ́ gúdo ɔ,́ zǎn ɖě ɔ́ mɛ ɔ,́ nya ɖé wá ɖɔ nú mì ɖo fí, énɛ ́ ɔ́ ɖó
un ko jlá xó sɔt́a nǔ mɔȟunkɔtɔn lɛɛ́ wú, ɖɔ agunnyíkɔ ɖaxó ɖé, atɔɔ́ń
mɔ̌ ɖo yě mɛ, bó ɖɔ, “Mǐ ná ɖe alɔ sín Nɔví súnnu Branham wú bó
má sɔ́ ná ɖó mǐmá ɖě xá ɛ ǎ. Abǐ a nǎ ylɔ́ mɛ lɛɛ́ bó ná dó lɛ ́ kɔ nú
kan énɛ́ ɔ́ lɛɛ́, lobo na dó kɛnklɛń ɖó yě wú, abǐ mǐ ná ɖe alɔ sín wǔtu
towe.”
101 Un ɖɔ, “Un na mlɛ ́ te xá Mawuxó ɔ.́ Ényí é ná bo xɔ nǔ e ɖo gbɛ
ce mɛ lɛɛ́ é bǐ ɔ,́ un ná lɛ ́ nɔ kpɔ́ xá Xó ɔ.́ Bɔ un…”

É ɖɔ, “É nyɔ,́ é byɔ́ ɖɔ a nǎ ylɔ́ mɛ lɛɛ́ bónú è nǎ lɛ ́ kɔ nú kan lě-
kpó-lě-kpó ǎ cé?”
102 Un ɖɔ, “Un ko jlá xó ɖěbǔ, ɖo gbɛ ce mɛ kpɔń, bɔ winnyá tɔn hu
mì ǎ. Un na ylɔ́ mɛ lɛɛ́ bónú è nǎ lɛ ́ kɔ nú kan ɖěbǔ ǎ abǐ xóyíɖókanjí
ɖěbǔ ǎ. Un na nɔ kpɔ́ xá nǔ e Yɛsinsɛn ɔ́ nɔ́ ɖɔ é. Kú kpó gbɛ kpó sín
xó wɛ é nyí nú nyɛ.” Un nɔ ɖo tíntɛńkpɔń wɛ bó ná dó kpɔń nyiɖée mɛ

dó ɖɔ xó ɖo fí ǎ. Amɔ̌ un ɖo tíntɛńkpɔń wɛ bó ná dó ná mi kpɔńdéwú
nǔ e ɖo jijɛ wɛ é tɔn kpowun wɛ, bónú mi ná mɔ bó mɔ núkúnnú jɛ
mɛ. É ɖo nyǐnyí wɛ ɖɔ mɛ lɛɛ́ nɔ́ jló ɖɔ gbɛtɔ́ lɛɛ́ ní nɔ́ kplá émí.
103 Yě jló Samuwɛĺi ǎ. Hǔn cóbɔ yě ná kɔn ami dó ta nú Samuwɛĺi ɖi
axɔśú ɖɔhun ɔ…́abǐ Sawúlu, ɖi axɔśú ɖɔhun ɔ,́ Samuwɛĺi lɛ ́ vɔ́ wá yě
gɔń. Bɔ un ná ɖɔ xó ɖi lě e é ná kó ɖɔ xó égbé gbɔn é ɖɔhun pɛṕɛṕɛ.́
Mi sixú xa. É ɖɔ, “Ani wɛ ka ɖo do jɛ wɛ nú Mawu nyí Axɔśú mitɔn?”

“É nyɔ,́ mǐ nɔ́ mɔ Mawu ǎ.”
104 “É nyɔ,́ afɔsɔɖ́ótetɔ́ Tɔn wɛ nú mì,” Samuwɛĺi ɖɔ, “un ko ɖɔ nǔɖé
nú mi kpɔń bɔ é má sɔgbe ǎ wɛ a? Un ko dó wɛn nǔɖé tɔn nú mi
gbeyíɖɔ ɖɔhun bɔ é má jɛ pɛṕɛṕɛ ́ lě e un ɖɔ é ná kó bló gbɔn é ɖɔhun
ǎ wɛ a? Un ka ɖɔ Aklúnɔxó ɔ́ nú mi ǎ cé? Bɔ má kan élɔ́ ɔ́ byɔ́ mi: Un
wá mi gɔń bó wá byɔ́ akwɛ́ kpɔń wɛ a? Un sɔ́ nǔɖé sín mi sí kpɔń wɛ a?
Un hɛn nǔɖé wá nú mi bɔ é gɔń NǓ E MAWU MAVƆMAVƆ ƉƆ Ɔ́ ƉÍE
ɔ́ nyí pɛṕɛṕɛ ́ kpɔń wɛ a? Bɔ Mawu ká tun alɔ jǐ tɔn, hwe lɛɛ́ bǐ nu, ɖɔ
Nǔgbó ɔ́ wɛ síin.” Bɔ É bló bɔ jǐ dó gbe bó ja (Mi tunwun Nǔwlánwlán
ɔ,́ midɛɛ lɛɛ́, ɖo fínɛ ́ pɛṕɛṕɛ.́) bó ná dó ɖe xlɛ ́ ɖɔ Samuwɛĺi wɛ nyí nu
Mawu tɔn.
105 Bɔ ɖi lě e Samuwɛĺi ko sɔ́ afɔ tɔn ɖó te gbɔn é ɖɔhun ɔ:́ Égbé
ɔ,́ Yɛsinsɛn ɔ—́ Yɛsinsɛn ɔ́ wɛ nyí nu Mawu tɔn: ée nɔ ɖɔ nǔ e
Mawuxówéma ɔ́ ɖɔ bɔ é nɔ́ sɔgbe pɛṕɛṕɛ;́ ée nɔ ɖi nǔ nú nǔ e
Mawuxówéma ɔ́ ɖɔ bɔ é nɔ́ sɔgbe pɛṕɛṕɛ,́ bɔ é ná sɛ sín wǔ Ná, kpɛví
ɖé vɔv́ɔ́ ǎ.
106 Amɔ̌ yě ká nɔ́ jló mɛ e ná sixú ɖɔ nǔ e gbɔn vo é ɖé nú yě. Bɔ
togun ɔ́ sixú kó ɖɔ ɖɔ jí lé nǔ e Samuwɛĺi ɖɔ ɖi gbeyíɖɔ ɖɔhun é kún
sɔgbe bɔ nǔ bǐ vɔ ɖ’é wú ó ǎ. Yě yí gbe bó ɖɔ, “Samuwɛĺi, nǔ e a ɖɔ
ɖo Aklúnɔ Nyíkɔ mɛ bǐ ɔ,́ Aklúnɔ ɔ́ hɛn wá cicɛ mɛ lě e a ɖɔ gbɔn é
pɛṕɛṕɛ.́ Blɔ̌ ɖokpó ɖ’é wú ǎ. A wǎ mǐ gɔń bó wá byɔ́ mǐ akwɛ́ mǐtɔn
kpɔń gbeɖé ǎ. A nɔ kpé nukún dó hwiɖée wú. A byɔ̌ mǐ ɖɔ mǐ ní wa
nǔ ɖaxó, gɛnnyigɛnnyi ɖé nú we kpɔń gbeɖé ǎ. A nɔ ɖeji dó Mawu
towe wú, bɔ É hwlɛń we sín nǔ lɛɛ́ bǐ mɛ. Bɔ xó towe lɛɛ́ nyí nǔgbó.
Nǔ e xó a ko ɖɔ ɖo Aklúnɔ Nyíkɔ mɛ é bǐ jɛ ɖi lě e a ko ɖɔ gbɔn é
ɖɔhun pɛṕɛṕɛ.́ Cógancó mǐ ká ba axɔśú ɖé.”
107 Mi sixú mɔ gbeklánxámɛ ɔ́ a? Mi sixú—mi sixú mɔ ée nyí—ée nyí
sísɛ ́ awǒvi tɔn ɔ,́ lě e é sixú wa azɔ̌ ɖo gbɛtɔ́ ɖé jí gbɔn é a? Lo e súnnu
ɖé abǐ nyɔňu ɖé ná kó hwíhwɛ́ éɖée ɖo Yɛsinsɛn ɔ́ glɔ,́ bó ná kó ɖótó
nǔ e NǓ E MAWU MAVƆMAVƆ ƉƆ Ɔ́ ƉÍE ɔ́ nyí é, nú gbɛ mímɛ,́ jijɔ
maɖóblɔ̌ ɖé, nú gbɛ e gbɔn vo é ɖé, togun ɖeɖóvo ɖé, akɔta mímɛ́ ɖé,
togun e ɖó walɔ e gbɔn vo é ɖé; yě gbɔ bo kpé dó nǔ xá gbɛ élɔ,́ bó
nɔ́ wa nǔ ɖi gbɛ élɔ́ ɖɔhun, bó nɔ́ yi agun e nɔ ɖɔ, “Énɛ́ ɔ́ sɔgbe, mi
ni vɛ ́ kó wa nǔ gbɔn mɔ̌ bó yi nukɔn kpowun” ɖé mɛ.

108 Mi sixú mɔ nǔ e é nyí é a? Yě nɔ́ ɖɔ, “Nǔ mɔȟunkɔtɔn ɖě ɖe ɖi
azɔngbigbɔ ɖɔhun ǎ. Óo, xɔsɔ́ agun ɔ́ tɔn ɖé wɛ yɛhwesinlilɛ Yɛsinsɛn
ɔ́ tɔn nyí.” Ɖo xógbe ɖěvo mɛ ɔ,́ énɛ ́ ɔ́ gúdo ɔ́ Mawu sɔ́ gbɛtɔ́ lɛɛ́, bó
ɖe Yɛsinsɛn ɔ́ tɔń sín agun ɔ́ mɛ, bó gbɔ bónú agunnyíkɔ ɔ́ gbá ɛ ɖó
te. Gbeɖé kpɔń, gbeɖé kpɔń. Nǔ mɔȟunkɔtɔn ɖě ɖe ǎ. Yɛsinsɛn ɔ,́ Xó
Nǔgbó tɔn ɔ,́ ɖó ná kó xlɛ ́ ali mi káká jɛ hwenu e Jezu ná wá dó é.
Amɔ̌ lě e é—é ká yi gbɔn ɔ́ nɛ.́
109 Sawúlu wá gǎn jí. É gégé…É ɖó xwedótɔ́ lɛɛ́ gěgé. Óo, é ɖó
ahwanfunnú e nyɔ́ kpɔń lɛɛ́. É ɖó hanjitɔ́ lɛɛ́. É ɖó gǎglónú lɛɛ́, bó
ɖó hwǎn lɛɛ́. Óo, é bló bɔ akɔta ɔ́ zɛ akɔta e kpo lɛɛ́ bǐ wú ɖo sísɛ ́
mɛ. Bɔ é kplá yě yi dó ta acɛkpikpajɛtovílɛɛ́sí ɖé mɛ bɔ é zɛ nǔɖěbǔ
e mɛɖěbǔ kó se kpɔń é wú.
110 Bɔ nǔ e agunnyíkɔ mǐtɔn lɛɛ́ kpódó agun mǐtɔn lɛɛ́ kpó wa égbé
ɔ́ nɛ ́ pɛṕɛṕɛ.́ Mǐ kó ɖó agun xɔgbígbá ɖěɖěe dó agba hú bǐ ɖo gbɛ ɔ́
mɛ lɛɛ́ é. Mǐ kó ɖó mɛ ɖěɖěe nɔ sɔ́ nǔ ganjí hú mɛ lɛɛ́ bǐ ɖo gbɛ ɔ́ mɛ
lɛɛ́ é. Mǐ ɖó wěmaxɔmɛyiyi wéma ɖěɖěe yi jǐ hú bǐ bɔ è sixú kó ná
lɛɛ́ é.
111 Ɖi Sawúlu sín súnnu e è kplɔń nǔ bɔ yě sixú kó sɔ́ hwǎn énɛ́ ɔ,́ bɔ
yě sixú kó sɔ́ dó jǐ bó mi ɖó alɔ wú sɔ mɔ̌ káká bɔ akɔta lɛɛ́ nɔ́ ɖi xɛsi
nú yě. Mɛ e è kplɔń nǔ lɛɛ́ é wɛ yě nyí, kpódó nǔ bǐ kpó. Amɔ,̌ gbe
ɖokpó ɔ,́ é wá su hwe ɖé nu bɔ gbehwánnyimɛtɔ́ ɖé wá tɔń. Bɔ énɛ́
ɔ́ dó xɛsi zɛ xwé wú nú ahwangɔnu Izlayɛĺi ví lɛɛ́ tɔn bǐ kpéte sɔ mɔ̌
káká bɔ yě ɖo te, bó ɖo sísɔśísɔ́ wɛ ɖo afɔkpa e ɖo afɔ nú yě lɛɛ́ mɛ.
Goliyati nyi gbehwán yě, “Ényí Mawu mitɔn nyí nǔ e mi nɔ ɖɔ É nyí
ɔ!́ Midɛɛ lɛɛ́ wɛ è kplɔń nǔ ganjí hú mɛ bǐ.” Bɔ é nyi gbehwán yě. Yě
tunwun ɖěwagbɔn ǎ. Ahwanfunnú ɖɛkpɛ ɖɛkpɛ yětɔn, ée è ɖǐɖí wǔ
ná lɛɛ́ é ná kó wa azɔ̌ ǎ. Hwǎn yětɔn lɛɛ́ ná kó wa azɔ̌ ǎ. Nǔɖé ɖo jijɛ
wɛ, bɔ yě kó se bɔ è ɖɔ xó tɔn kpɔń, ɖ’ayǐ ǎ.
112 Bɔ kpódó sísí e jɛ xá é kpó kpódó sísí sísíɖónúmawu tɔn
kpó, kpódó yɛy̌ɛ ́ kpódó jɛxá kpó, kpódó wǎn yíyí kpódó kɔnɖókpɔ́
Klísusɛntɔ́ lɛɛ́ tɔn kpó ɔ,́ má ɖɔ élɔ́ ɔ:́ Un xa, ayisɔnmɔ, ɖo xójláwéma
Aflíka tɔn ɖé mɛ, fí e Kícu ví mǐtɔn, gbehwányimɛtɔ́ wɛnɖagbejlájlá
tɔn mǐtɔn, hwenu e Maxomɛɛ́ xwedótɔ́ ɖé nyi gbehwán ɛ dó é, Billy
Graham. É ɖɔ, “Ényí Mawu mitɔn nyí Mawu hǔn, É ní gbɔ azɔn nú
azinzɔnnɔ lɛɛ́ ɖi lě e É ɖɔ ɖɔ Émí ná kó bló gbɔn é ɖɔhun.” Bɔ Kícu
ví ɔ́ kpódó kpikpotɔ́ ahwangɔnu ɔ́ tɔn kpó, yě xwɛ bó gosín to ɔ́ mɛ,
bɔ ahwan yětɔn gblé. Afɔkú ɖuɖu ɖé wɛ. Mawu mitɔn nyí Mawu.
113 Mǐ ɖó agun ɖagbe ɖagbe mǐtɔn lɛɛ́. Mǐ ɖó wɛnɖagbejlájlá e nyɔ́
se é. Mǐ ɖó hanjitɔ́ mǐtɔn e è nɔ sú axɔ́ lɛɛ́ é. Mǐ ɖó hanjigbɛ ́ mǐtɔn
e nyɔ́ hú bǐ lɛɛ́ é, atɔxwɛ yɛhwexɔ tɔn e yi jǐ hú bǐ ɖo to ɔ́ mɛ lɛɛ́ é.
Mǐ ɖó gbɛtɔ́ e nyɔ́ hú bǐ, ɖěɖěe ɖo mɛ e ɖó akwɛ́ hú mɛ bǐ lɛɛ́ é mɛ.
Mǐ ɖó wěmasetɔ́ lɛɛ́. Mǐ ɖó mawuwúnywɛńǔdóxó e xwí sin e; mǐ sixú

jlá xó tɔn; mǐ sixú ɖɔ xó tɔn. Mǐ sixú jlá wɛnɖagbe ɔ́ mɛ lɛɛ́ bó kplá
yě wá, bó nɔ́ mɔ mɛ lǐvi mɔǩpán xwewú xwewú, ée húzú jijɔ lɛɛ́ é,
ɖo agun ɔ́ mɛ. [Tɛn vɔťɔ́ ɖo kan ɔ́ jí—Wěmaɖetɔńtɔ.́] Hanjitɔ́ mǐtɔn e
è nɔ sú axɔ́ lɛɛ́, wɛnɖagbejlájlá wěmasise tɔn ɔ,́ yě tunwun lě e è nɔ
flɔń gbehwán mɔȟunkɔtɔn ɖé gbɔn é ǎ. Yě tunwun nǔtí d’é wú ǎ. Yě
tunwun nǔtí dó hlɔňhlɔń azɔngbigbɔ tɔn Tɔn, yɛhwesinlilɛ Yɛsinsɛn
ɔ́ tɔn, hlɔňhlɔń e ná kpé wú bó sɔ́ nya e kpo yɛ kɛɖ́ɛ ́ ɖó te bó ɖo kúkú
wɛ ɖó kansɛɛ́ wú, bó tún kan n’i é wú ǎ. Yě tunwun nǔtí d’é wú ǎ. Yě
kó ná kplɔń yě ɖo yɛkan énɛ́ ɔ́ mɛ ǎ, ɖi Sawúlu kpódó gbɛ̌ tɔn e gbɛtɔ́
so é kpó ɖɔhun.
114 Amɔ̌ mi gbɔ nú má ɖɔ élɔ́ ɔ́ nú togun Mawu tɔn, kpódó vǐ lɛɛ́ kpó,
bónú mi ná sixú tunwun ɖɔ Mawu kún nɔ́ jó mi dó kúnnuɖetɔ́ mɛ vo
ó.
115 Ma tunwun ɔ,́ Sawúlu nɛ,́ Sawúlu tunwun nǔtí d’é wú ǎ. Amɔ̌
Mawu ɖó Davídi kpɛví ɖé ɖo sóví ɔ́ gúdo dɔň ɖo fíɖé, ée ma ɖo
agungán lɛɛ́ sín gběhan nyanya lɛɛ́ ná lɛňgbɔ́ lɛɛ́ wɛ ɖɔ yě ní ɖu ǎ. É
ɖo yě kplá wɛ yi sin e fá ɔ́ kɔn ɖo fí e ama zɔń ɖe é. Tɔ́ tɔn sín lɛňgbɔ́
lɛɛ́ sín nǔ wɛ nɔ́ ɖu ɖo ayi mɛ n’i. Bɔ ényí nǔɖé kán wezun wá byɔ́ mɛ,
kɛntɔ́ ɖé, bó ná dó wlí lɛňgbɔ́ tɔn lɛɛ́ ɖokpó hǔn, é tunwun hlɔňhlɔń
Mawu tɔn bó ná dó hwlɛń lɛňgbɔ́ énɛ ́ ɔ.́
116 Mawu lɛ ́ kpo ɖo Davídi ɖé ɖó wɛ, ɖo fíɖé, bɔ é tunwun nǔ e è nǎ
hwlɛń lɛňgbɔ́ Mawu tɔn lɛɛ́ ɖokpó, gbɔn hlɔňhlɔń Mawu tɔn gbla mɛ
é nyí é. É lɛ ́ kpo ɖo nǔ bǐ tunwun dó énɛ́ ɔ́ wú wɛ.
117 É kó ɖeji. É tunwun nǔtí dó ahwanfunnú Sawúlu tɔn wú ǎ, é ká
ɖó hudó ɖě tɔn ǎ. É ɖó hudó agunnyíkɔ yětɔn lɛɛ́ ɖě tɔn ǎ. É ɖó hudó
ahwanfunnú xóxó énɛ́ ɔ́ tɔn ɖo wǔ ǎ. É ɖɔ, “Un tunwun nǔtí d’é wú ǎ.
Amɔ̌ gbɔ nú má yi kpódó hlɔňhlɔń e wú un tunwun nǔɖé dó é kpó.”
É kó ná nǔɖuɖu tɔ́ tɔn sín lɛňgbɔ́ lɛɛ́. É kó kpé nukún dó fí e ama nɔ
zɔń ɖe é wú. É kó ná yě nǔɖuɖu alɔkpa e sɔgbe é, bɔ yě nɔ gbɛ bó su
ganjí.
118 “Wɔx̌úxú kɛɖ́ɛ ́ wɛ gbɛtɔ́ nɔ́ ɖu bó nɔ́ nɔ gbɛ ǎ. Lo ɔ́ Xó e ko tɔń sín
Mawu nu mɛ ɔ́ bǐ ɔ,́ wɛ nɔ́ hɛn gbɛtɔ́ ɖó gbɛ.” Lɛňgbɔńyítɔ́ titewungbe
ɔ́ nɔ ná nǔɖuɖu yě. “Jezu Klísu nyí nǔ ɖokpó ɔ́ sɔ, égbé, káká sɔýi.”
Bɔ ényí kɛntɔ́ ɔ́ wlí ɖokpó, ɖo azɔn mɛ ɔ,́ é tunwun hlɔňhlɔń Mawu
tɔn ɔ.́
119 Mi kpɔń Davídi kpɛví ɔ,́ ɖo te ɖo fínɛ.́ É ɖɔ, “Ahwanfuntɔ́ wɛ nya
énɛ́ ɔ́ nyí, sín hwenu e jɔ wá gbɛ dó é ɖokpóó. Bɔ sín yɔkpɔv́ú tɔn mɛ
ɖokpóó ɔ,́ é tunwun nǔtí zɛ hwǎn kpódó ahwanfunnú kpó wú ǎ. È nǎ
ɛ kplɔń ganjí. É nyí mawuwúnywɛńǔdótɔ́ ɖé. Bɔ hwɛ ka tunwun nǔtí
d’é wú ǎ.”

120 É ɖɔ, “Nǔgbó wɛ énɛ́ ɔ́ nyí, nya ce. Un tunwun nǔɖé dó
mawuwúnywɛńǔdóxó sín kplɔńyíyí tɔn wú ǎ. Amɔ̌ nǔ ɖokpó ka ɖe bɔ
un tunwun, énɛ ́ ɔ́ wɛ nyí ɖɔ, hwenu e kɛntɔ́ ɖé wá, bó wá sɔ́ tɔ́ ce sín
lɛňgbɔ́ lɛɛ́ ɖokpó ɔ,́ un yi kpódó hlɔňhlɔń Mawu tɔn kpó. Un hwlɛń ɛ
gán. Un sɔ́ ɛ lɛ ́ kɔ wá wǔyɛýɛ ́ afɔyɛýɛ ́ bɔ lanmɛ tɔn lɛ ́ ɖo ganjí. Un sɔ́
ɛ lɛ ́ kɔ wá yɛtɛn ɖo fí e ama nɔ zɔń ɖe é ɖo sin e fá ɔ́ kɔn. Bɔ Mawu e
sɔ́ kinnikínní ɔ́ jó nú, bɔ un hu i hwenu e é sɔ́ ée nyí—ée nyí lɛňgbɔv́í
lɛɛ́ ɖě, bɔ É gbɔ bónú un hu lɔnmɔ ɔ,́ mɔ̌ ɖokpó ɔ́ jɛń wɛ Mawu Jǐxwé
tɔn ɔ́ ná yi xá mì bɔ un ná hu Filisitɛɛ́n adamagbotɔ́ élɔ.́”

Mɛkplákplá Yɛsinsɛn ɔ́ tɔn wɛ hudó mǐ. Un tunwun azǎn ce lɛɛ́ ǎ;
mɛɖěbǔ tunwun étɔn lɛɛ́ ǎ.
121 Ayisɔnmɔ zǎnzǎn ɔ́ un ɖo ayǐmlɔḿlɔ́ ɖo akánma ce jí. Bɔ un ɖo…
ko ɖo amlɔ mɛ, bɔ un kú dlɔ̌ ɖɔ Joseph ɖo azɔn jɛ wɛ, bɔ un sɔ́ ɛ bó
ná dó xo ɖɛ n’i. Bɔ hwenu e un fɔń ɔ,́ ayi ce bǐ gba dó. Un ɖɔ, “É nyɔ,́
bɔýá ɔ́ Joseph ɖo azɔn nǎ jɛ wɛ.”
122 Bɔ un kpɔń, ɖo nukɔn ce, yɛ wiwi, kpɛví ɖé ɖo dǐndín wá yi wɛ,
bɔ é ɖibla ɖo sinmɛ kɔśinnɔ ɖé ɖɔhun. Bɔ é cí ɖɔ nyɛ wɛ ɖɔhun. Bɔ
un kpɔń ɛ. Bɔ Mɛɖé dó awu wěwé bó ja gbɔn gǔdo ná, bɔ Éyɛ́ wɛ. Un
nyi kɔ bó kpɔń asi ce, bó ná dó kpɔń ɖɔ é ɖo wunzɛn wɛ a jí, bónú
un na sɔ́ xlɛ ́ ɛ, ényí é sixú kó mɔ nǔmimɔ ɔ́ nɛ.́ Amɔ̌ é ɖo amlɔ dɔ́ wɛ.
123 Un ɖɔ, “Óo, é vɛ ́ nú mì, Aklúnɔ. Amɔ,̌ gbɛ ce ká nɛ.́ É byɔ́ ɖɔ Hwi
ni sísɛ ́ mì yi nǔɖěbǔ e un ko wa é kɔn. Hwe ɖěbǔ nu e nǔ ɖěbǔ ná jɛ
ɔ,́ un na lin ɖɔ Hwi wɛ ɖo blǒbló wɛ. Bɔ un ka nɔ wá mɔ nǔ jɛ wú ɖɔ
Satáan wɛ ɖo tíntɛńkpɔń wɛ bó ná hɛn mì dó zɔ ná.” Un ɖɔ, “Ényí A
sixú vɛ ́ kó kplá mì kpowun wɛ ɔ.́” Bɔ hwenu e un ɖo kpínkpɔń wɛ ɔ,́
un mɔ nukúnmɛ e nyɔ́ kpɔń bɔ un ma ko mɔ ɖo gbɛtɔ́ sí kpɔń ǎ é. É
ɖo nukɔn ce, bó ɖo gǔdo kpɔń wɛ. É zé alɔ Tɔn bó hɛn ce, lobo jɛ ali
élɔ́ jí. Nǔmimɔ ɔ́ gosín jǐ ce. Aklúnɔzángbe e wá yi zǎnzǎn ɔ,́ nyɛ ɔ,́
un ko fɔń zǎn. Síbígbe wɛ énɛ́ ɔ́ jɛ ɖe, nǔmimɔ élɔ.́ Ɖo…
124 Un ko nɔ nɔ adohu jí tɛgbɛ, un ko nɔ ɖo nǔ lin dó kú wú wɛ tɛgbɛ.
Énɛ́ ɔ,́ ɖó un ko ɖó xwe kanɖé wǒ wú ɔ,́ nǔ e é nyí ɔ,́ hwenu ce má
ɖo…un ɖi ɖɔ é ná lín nabí ɖé ǎ. Bɔ un nɔ kan nǔ byɔ́ nyiɖée dó nǔ e
un na nyí ɖo sɛǵbaza, abǐ jǐxwé gbaza énɛ́ ɔ́ mɛ é wú. “É ná kó nyí ɖɔ
un ná mɔ xɔńtɔn ce vívɛńa lɛɛ́ bɔ, má ɖɔ, akpɔḱpɔ́ wěwé kpɛví ɖé ná
ɖo dǐndín wá yi wɛ, bɔ un ná ɖɔ, ‘Nɔví súnnu Neville nɛ,́’ abǐ, é ná
kó sixú ɖɔ, ‘Kú d’é wú, Nɔví súnnu Branham’ wɛ a? Bɔ hwenu e Jezu
ná wá ɔ,́ un ná kó lɛ ́ vɔ́ gbɛtɔ́ nyí ɖo hwe énɛ́ ɔ́ nu.” Un ko nɔ lin mɔ̌
hwɛhwɛ.
125 Un ɖo dlɔ̌ kú wɛ ɖɔ un ɖo Gbadahwe jí. Bɔ un wá ɖo aamwázi
zunkan kpɛví ɖé mɛ, bɔ asi ce ɖo kpɔ́ xá mì, bɔ mǐ yi tlwíti hweví hu
gbé. Bɔ un nɔ te bó—bó hun hɔntogbó ɔ.́ Bɔ jǐnukúnsin ɔ́ nyɔ́ kpɔń

tawun. É cí ɖi lě e é nɔ́ nɔ ɖo tɔdo e ɖo fí é ta nu ɖɔhun é wɛ ǎ. É
cí fɛśinnɔ, kpódó akpɔḱpɔ́ wěwé kpɛví kpɛví lɛɛ́ kpó. Bɔ un ɖɔ nú asi
ce, un ɖɔ, “Mǐ ɖó ná kó wá fí, sín tɛgbɛ ɖokpóó hǔn, kóɖó ce.” É ɖɔ,
“Ɖó vǐ lɛɛ́ wú ɔ,́ mǐ ɖó ná kó wá, Billy.” Un ɖɔ, “Énɛ́ ɔ́ wɛ nyí…” Bɔ
un nyi fɔń.
126 Un lin nǔ kpɔń, “Un nɔ ɖo dlɔ̌ kú wɛ dín! Un ɖo nǔ e zɔń ɔ́ kanbyɔ́
nyiɖée wɛ.” Bɔ un nyi kɔ kpɔń do, bɔ é ɖo ayǐmlɔḿlɔ́ ɖo akpa ce.
127 Bɔ un jínjɔń ayǐ bó gán jɛ kɔɖónú ce wú, ɖi lě e gěgé mitɔn ko
bló gbɔn kpɔń é ɖɔhun, un sɔ́ ta ce ɖó ée nyí—ée nyí zan ɔ́ sín ta, bó
sɔ́ alɔ ce lɛɛ́ ɖó gǔdo. Bɔ un ɖo ayǐmlɔḿlɔ́ ɖo fínɛ ́ gbɔn lě. Bɔ un ɖɔ,
“É nyɔ,́ un ɖo kinkanbyɔ́ nyiɖée wɛ ɖɔ étɛ ́ wɛ é ná nyí, ɖo akpá ɖě ɔ́
xwé a jí. Un ko ɖó xwe kanɖé wǒ, bɔ un ko wa nǔtí ǎ. Ényí un sixú vɛ ́
kó wa nǔɖé bó ná dó gɔ́ alɔ nú Aklúnɔ ɔ́ wɛ ɔ,́ ɖó un tunwun ɖɔ nyɛ
kún ná nyí nǔ ná kú ó. Hwenu ce wevlɔɖ́ó kó vɔ, é hwe bǐ ɔ́ nɛ,́ abǐ é
hú wevlɔɖ́ó tɔn. Ényí un na bo nɔ gbɛ bó nyí mɛxó mɛ ce lɛɛ́ ɖɔhun ɔ,́
hwenu ce wevlɔɖ́ó kó vɔ.” Bɔ un lɛ ́ kɔ bó kpɔń. Bɔ un ɖo ayǐmlɔḿlɔ́
ɖo fínɛ,́ bó ɖo nǔ sɔ́ wɛ bó ná dó sí te. Gan tɛńwe mɔ̌ wɛ ɖo xixo wɛ.
Un ɖɔ, “Un ɖi ɖɔ un na jɛ te yi agun mɛ, zǎnzǎn din. Ényí gbe ce ka
xlá hǔn, un na gbɔ bo ɖótó Nɔví súnnu Neville bɔ é ná jlá xó.”
128 Hǔn un ɖɔ, “A ko fɔń a, kóɖó?” Bɔ é dɔ́ amlɔ bǐ gbídígbídí.
129 Bɔ un jló ɖɔ mi ní xo élɔ́ ɔ́ kpo ǎ. É húzú mì. Un sɔ́ sixú nyí Nɔví
súnnu Branham ɖokpó e un nyí ɖ’ayǐ é ǎ.
130 Bɔ un kpɔń. Bɔ un se bɔ Nǔɖé ɖo ɖiɖɔ wɛ, magbokɔ, “Bǐbɛ ́ tlóló
wɛ a ɖe. Dǒ gǎn ɖo ahwǎn ɔ́ mɛ. Vɛ̌ kó lɛ ́ kpo ɖo gǎn dó wɛ kpowun
magbokɔ.”
131 Un xúxú ta xɔ cɛj́ú ɖokpó. Un lin nǔ kpɔń, “É nyɔ,́ ta nyɔ́ ɔ́ nyi
wɛ ɖo nǔ lin wɛ gbɔn mɔ̌ kpowun.” Mi tunwun a, mɛ ɖé sixú kpa nǔ
ɖé lɛɛ́ lin. Bɔ un ɖɔ, “Ta nyɔ́ ɔ́ nyi wɛ kpa énɛ́ ɔ́ lin kpowun.”

É ɖɔ, “Dǒ gǎn ɖo ahwǎn ɔ́ mɛ. Do nukɔn yi wɛ magbokɔ. Do
nukɔn yi wɛ magbokɔ.”
132 Un ɖɔ, “Bɔýá ɔ́ nyɛ wɛ ɖɔ mɔ.̌” Bɔ un hɛn aɖǔ nufló, bó sɔ́ alɔ ɖó
nu.
133 Bɔ É lɛ ́ lɛ ́ kɔ wá, bó ɖɔ, “Vɛ̌ kó lɛ ́ kpo ɖo gǎn dó wɛ kpowun
magbokɔ. Ényí a ko tunwun nǔ e ɖo vivɔnu ali ɔ́ tɔn kpowun wɛ ɔ!́”
134 Bɔ é cí ɖi un ɖo Graham Snelling ɖótó wɛ ɖɔhun, abǐ mɛɖé, ée ji
han énɛ́ ɔ́ gbɔn lě é (Yě nɔ́ ji i ɖo fí, Anna Mae kpódó mi mɛ bǐ kpó.):

Un jɛ xwé ce do bɔ wǔ kú mì, bɔ un ba bó ná mɔ
Jezu,

Un jló na ɖótó tɔjíhúnglíntɛn gan énɛ́ ɔ́ e sín
gbeɖiɖe nɔ nyɔ́ se lɛɛ́ é;

É ná bló bɔ wěziza ná kɔń dó aliswɛɛ́ń ce jí bó ná
bló bɔ xɛsi ce bǐ ná xwɛ;

Aklúnɔ, gbɔ nú má kpɔń nǔ jɛ avɔ hwe ɔ́ nu tɔn
gúdo.

Mi ko se bɔ é ji han tɔn ɖo agun ɔ́ mɛ fí.
135 Bɔ un se bɔ Nǔɖé ɖɔ, “A jlǒ ná mɔ nǔ jɛ avɔ ɔ́ gúdo pɛṕɛṕɛ ́ a?”

Un ɖɔ, “É ná dó alɔ mì ɖésú.”
136 Bɔ un kpɔń. Ɖo nukúnxwixwe ɖokpó géé mɛ ɔ,́ un…funfún ɖokpó
mɛ kpowun ɔ́ un wá mɔ nyiɖée ɖo Tɛn kpɛví e nya agblɔ̌ é ɖé mɛ. Un
lɛ ́ kɔ kpɔń gǔdo, bɔ un ɖo fínɛ,́ ɖo ayǐmlɔḿlɔ́ ɖo akánma jí. Bɔ un ɖɔ,
“Nǔ élɔ́ ká kpácá mɛ.”
137 Din ɔ,́ un na jló ɖɔ mi ní lɛ ́ vɔ́ élɔ́ ɔ́ ɖɔ ǎ. Agun ce, abǐ lɛňgbɔ́ ce
e un nyí agunnukɔntɔ́ ná lɛɛ́ é nukɔn ɖɔ élɔ́ ɖe wɛ un ɖe. Agbaza ce
mɛ wɛ un ɖe oo, un tɔń sín mɛ wɛ oo, sísɔ́ yi ada ɖé xwé wɛ oo, é
cí nǔmimɔ e un ko mɔ kpɔń ɖěbǔ ɖɔhun ǎ. Un sixú kpɔń Fínɛ,́ bɔ un
sixú kpɔń fí.
138 Bɔ hwenu e un jɛ Tɛn kpɛví énɛ ́ ɔ́ mɛ ɔ,́ Un ko mɔ mɛ sukpɔ́ sɔ mɔ̌
kpɔń gbeɖé ǎ, yě ɖo wezun jí jǎwe bó ɖo xó sú wɛ, “Óo, nɔví mǐtɔn
súnnu vívɛńá!”
139 Bɔ un kpɔń. Bɔ nyɔňu wínnyáwínnyá lɛɛ́, bɔýá ɔ́ ɖo xwe ko ɖíɖó
tlóló, xwe afɔtɔn-nukún-atɔn yi xwe ko ɖíɖó yětɔn mɛ, yě ɖo así kplá
kɔ nú mì wɛ, bó ɖo xó sú wɛ, “Nɔví mǐtɔn súnnu vívɛńá!”
140 Súnnu wínnyáwínnyá ɖé lɛɛ́ ɖíe ja, ɖo dɔňkpɛ mɛ e. Bɔ nukún
yětɔn lɛɛ́ ɖo kínkɔń wɛ bɔ é cí súnví lɛɛ́ ɖo zǎn gɔngɔn mɛ ɖɔhun.
Aɖǔ yětɔn wé sidakɛń ɖɔhun. Bɔ yě ɖo xó sú wɛ, bó ɖo hinhɛn mì
wɛ, lobo ɖo xó sú wɛ, “Óo, nɔví mǐtɔn súnnu vívɛńá!”
141 Bɔ un nɔ te, bɔ un kpɔń. Bɔ un nyí súnnu wínnyáwínnyá. Un lɛ ́
kɔ bó kpɔń agbaza ce xóxó e ɖo ayǐmlɔḿlɔ́ ɖo fínɛ,́ kpódó alɔ ce lɛɛ́
ɖo gǔdo ce kpó é. Bɔ un ɖɔ, “Un ɖo nukúnnú mɔ jɛ élɔ́ ɔ́ mɛ wɛ ǎ.”
142 Bɔ nyɔňu wínnyáwínnyá élɔ́ lɛɛ́ ɖo así kplá kɔ nú mì wɛ. Din ɔ,́
un mɔ nǔ jɛ wú ɖɔ tó ɖó mɛ togun cákácáká ɖé ɖíe, bɔ un ɖo élɔ́ ɔ́ ɖɔ
wɛ kpódó yɛy̌i wlí nú mɛ kpó bó ɖo ɖiɖɔ wɛ kpódó xomɛfífá Yɛ ɔ́ tɔn
kpó. Súnnu sixú kplá así kɔ nú nyɔňu ma se gbɛtɔńyínyí sín vǐví ɖo
lanmɛ ǎ; amɔ̌ é nyí mɔ̌ ɖo Fínɛ ́ ǎ. Sɔ e wá yi abǐ sɔ e ja ɖě ɖe ǎ. Nǔ
nɔ́ ci kɔ nú yě ǎ. Yě ɖo…Un ko mɔ nyɔňu ɖɛkpɛ ɖɛkpɛ mɔȟunkɔtɔn
lɛɛ́ ɖo gbɛ ce bǐ mɛ kpɔń ǎ. Ɖa yětɔn lɛɛ́ nɔ́ ɖiga káká wá alin yětɔn
mɛ, sɛýa yětɔn nɔ́ ɖiga káká wá afɔ yětɔn kɔ. Bɔ yě ɖo zunzunfán mì
wɛ kpowun. É nyí mɛ zunfán ɖi lě e nɔví ce nyɔňu tunwuntunwun,
ée ɖo ayǐjínjɔń ɖo fínɛ,́ ná kó zunfán mì gbɔn é wɛ ǎ. Yě ɖo si kí nú
mì wɛ ǎ, bɔ nyi lɔ ɖo si kí nú yě wɛ ǎ. Nǔɖé wɛ bɔ un—un ɖó xó—

xógbe tɔn ǎ, un ɖó xókwín tɔn lɛɛ́ bó ná dó ɖɔ ǎ. “Kpíkpé” ná kó jɛ
fíɖé ná ǎ. “É flá ayǐ” ná kó tlɛ jɛ fíɖé ná vɔv́ɔ́ ǎ, ɖěbǔ lɔ ǎ. Nǔɖé wɛ
bɔ kpɔń gbeɖé ɔ́ un…É byɔ́ ɖɔ mi ni vɛ ́ kó yi Fínɛ ́ kpowun.
143 Bɔ un kpɔń dě, kpódó dɔň kpó. Bɔ yě jǎwe, yě mɛ afatɔń afatɔń
donu mɔǩpán. Bɔ un ɖɔ, “Un ɖo nukúnnú mɔ jɛ élɔ́ ɔ́ mɛ wɛ ǎ.” Un
ɖɔ, “É nyɔ,́ yě…”
144 Bɔ Hope ɖíe ja e. Asi ce nukɔntɔn ɔ́ nɛ.́ É kán wezun wá, bɔ é ɖɔ,
“Asú ce” ɖěbǔ ǎ. É ɖɔ, “Nɔví ce súnnu vívɛńá,” bɔ hwenu e é zunfán
mì ɔ,́ nyɔňu ɖěvo ɖo te ɖo fínɛ,́ bó zunfán mì, bɔ Hope zunfán nyɔňu
élɔ;́ kpódó mɛ ɖokpó ɖokpó kpó. Bɔ un lin nǔ kpɔń, “Óo, élɔ́ ɔ́ ɖó ná
kó nyí nǔ e gbɔn vo é ɖé. É má ka sixú nyí…Nǔɖé tíin…” Un lin nǔ
kpɔń, “Óo, un ná lɛ ́ vɔ́ jló bó ná lɛ ́ kɔ yi nǔkúkú xóxó énɛ́ ɔ́ kɔn kpɔń
gbeɖé wɛ a?”
145 Un lɛ ́ kɔ bó kpɔń gǔdo. Un lin nǔ kpɔń, “Étɛ ́ ká ɖíe?” Bɔ un kpɔń,
é nyɔ́ tlala. Bɔ un—un ɖɔ, “Un—un ɖo nukúnnú mɔ jɛ élɔ́ ɔ́ mɛ wɛ
ǎ.” Amɔ̌ Hope cí ɖi, óo, jǒnɔ yɛy̌ijɛxánɔ ɖé ɖɔhun. É gbɔn vo ɖěbǔ ǎ,
amɔ̌ é cí ɖi jǒnɔ yɛy̌ijɛxánɔ ɖé ɖɔhun kpowun.
146 Bɔ un se bɔ Gbe ɖé ɖɔ xó nú mì lo, ɖo xɔ ɔ́ mɛ nɛ,́ bó ɖɔ, “Nǔ e
a jlá ɖɔ Yɛsinsɛn ɔ́ nyí é ɖíe. Wǎn yíyí kpíkpé ɔ́ ɖíe. Bɔ nǔɖěbǔ sixú
byɔ́ Fí Énɛ ́ ɔ́ mɛ vo ǎ.”
147 Un lɛ ́ vɔ́ má gbe, hú lě e un ma ko má ɖo gbɛ ce mɛ kpɔń ǎ, ɖɔ é
byɔ́ ɖɔ è nǐ ɖó Wǎn yíyí kpíkpé ɔ,́ bó ná dó byɔ́ Fínɛ.́ Wǔhwinhwan
ɖě ɖe ǎ. Nǔcikɔnúmɛ ɖě ɖe ǎ. Kú ɖě ɖe ǎ. Azɔn sixú kó kpé wú, bó
byɔ́ Fínɛ ́ kpɔń gbeɖé ǎ. Te nɔ nú kú; é sixú—é sixú bló bɔ mi ná kpo
kpɔń gbeɖé ǎ. Bɔ ée nyí…Yě sixú kó ya avǐ ǎ. Awǎjijɛ ɖokpónɔ géé
wɛ ɖe.
148 “Óo, nɔví ce súnnu vívɛńá!” Bɔ yě sɔ́ mì dó jǐ, bó sɔ́ mì jínjɔń tɛn
ɖaxó ɖé mɛ ɖ’aga.
149 Un lin nǔ kpɔń, “Nyɛ ma ka ɖo dlɔ̌ kú wɛ nɛ.́ Un ɖo nyɛ sín—nyɛ
sín agbaza ce e ɖo ayǐmlɔḿlɔ́ ɖo akánma jí fí é kpɔń wɛ.”
150 Bɔ yě sɔ́ mì jínjɔń jǐ dɔň. Bɔ un ɖɔ, “Óo, nyɛ ma ka ɖó ná jínjɔń
fí nɛ.́”
151 Bɔ nyɔňu lɛɛ́ kpódó súnnu lɛɛ́ kpó ɖíe ja, bó gosín ɖisí amyɔ,
ɖo wǐnnyáwínnyá yětɔn mɛ fánnáfánná, bó ɖo xó sú wɛ e. Bɔ nyɔňu
ɖokpó ɖo te ɖo fínɛ,́ bɔ é sú xó, “Óo, nɔví ce súnnu vívɛńá! Óo, xomɛ
hun mì ɖésú bó ná dó mɔ we ɖo Fí.”

Un ɖɔ, “Un ɖo nukúnnú mɔ jɛ élɔ́ ɔ́ mɛ wɛ ǎ.”
152 Bɔ énɛ́ ɔ́ gúdo ɔ́ Gbe énɛ́ e ɖo xó ɖɔ wɛ, sín ta ce nu ɔ,́ ɖɔ, “A
tunwun a, è wlǎn dó Mawuxówéma ɔ́ mɛ ɖɔ gbeyíɖɔ lɛɛ́ yi su mɛ
yětɔn lɛɛ́.”

Bɔ un ɖɔ, “Ɛɛn. Un flín énɛ ́ ɔ́ ɖo Nǔwlánwlán lɛɛ́ mɛ.”
É ɖɔ, “É nyɔ,́ hwenu e a nǎ yi su mɛ towe lɛɛ́ é ɖíe.”
Un ɖɔ, “Hǔn yě ná nyí xójɔxó, bɔ un sixú ɖó alɔ yě wú.”
“Óo, ɛɛn.”

153 Un ɖɔ, “Amɔ,̌ yě mɛ lǐvi mɔǩpán ká wɛ sín. Branham lɛɛ́ má ka
sukpɔ́ sɔ mɔ̌ nɛ.́”
154 Bɔ Gbe énɛ́ ɔ́ ɖɔ, “Yě nyí Branham lɛɛ́ ǎ. Mɛ e a blǒ bɔ yě húzú
jijɔ lɛɛ́ wɛ. Yě mɛ e a kplá wa Aklúnɔ ɔ́ gɔń lɛɛ́ wɛ.” Bó ɖɔ, “Nyɔňu ɖé
lɛɛ́ ɖo fínɛ,́ ée a lin ɖɔ yě nyɔ́ ɖɛkpɛ sɔ mɔ̌ ɔ,́ yě ɖó hú xwe kanwe wǒ
hwenu e a kplá yě wá Aklúnɔ ɔ́ gɔń é. Abǎ jɔ yě ɖo xó sú wɛ, ‘Nɔví
súnnu mǐtɔn vívɛńá!’”
155 Bɔ yě sú xó, yě mɛ bǐ ɖó kpɔ,́ bó ɖɔ, “Ényí a ma ko yi ǎ ɔ,́ mǐ ná
kó ɖo Fí ǎ.”

Un lɛ ́ kɔ bó kpɔń. Un lin nǔ kpɔń, “É nyɔ,́ un ɖo nǔ mɔ jɛ mɛ wɛ
ǎ.”

Un ɖɔ, “Óo, fítɛ ́ Jezu ɖe? Un jló ná mɔ Ɛ, vɛńávɛńá.”
156 Yě ɖɔ, “Din ɔ,́ É ɖo jǐ hú kpɛví ɖé kpowun, ɖo jǐ ɖo alɔ énɛ́ ɔ́ xwé
pɛṕɛṕɛ.́” É ɖɔ, “Gbe ɖokpó ɔ́ É ná wá gɔň towe.” Mi mɔ a? É ɖɔ, “È
sɛ ́ we dó, ɖi mɛkplátɔ́ ɖé ɖɔhun. Bɔ Mawu ná wá. Bɔ hwenu e É ná
bló ɔ,́ É ná ɖɔ hwɛ xá we sɔgbe xá nǔ e a kplɔń yě é, jɛ nukɔn, bɔ énɛ́
ɔ́ ná ɖɔ nú yě ná byɔ́ mɛ kpó yě ná gbɔ kpó. Mǐ ná byɔ́ mɛ sɔgbe xá
nǔkplɔńkplɔń towe.”
157 Un ɖɔ, “Óo, xomɛ hun mì tlala. Pɔĺu lo, é ná byɔ́ ɖɔ é lɔ ní nɔ hwɛ
nukɔn gbɔn lě a? É ná byɔ́ ɖɔ Piyɛɛ́ lɔ ní nɔ hwɛ nukɔn gbɔn lě a?”

“Ɛɛn.”
158 Un ɖɔ, “Énɛ́ ɔ́ Xó e yě jlá é bǐ wɛ un jlá. Un zɛ vǐ Ná, yi ɖisí abǐ yi
amyɔ kpɔń gbeɖé ǎ. Fí e yě lɛ yɛhwesin nú mɛ ɖe ɖo Jezu Klísu sín
Nyǐkɔ mɛ ɔ,́ nyi lɔ bló. Fí e yě kplɔń yɛhwesinlilɛ Yɛsinsɛn ɔ́ tɔn mɛ
ɖe ɔ,́ nyi lɔ bló. Nǔ ɖěbǔ e yě kplɔń mɛ ɔ,́ nyi lɔ bló.”
159 Bɔ mɛ énɛ́ ɔ́ lɛɛ́ sú xó, bó ɖɔ, “Mǐ tunwun mɔ.̌ Bɔ mǐ tunwun ɖɔ
mǐ ná yi ɖó kpɔ́ xá we, gbe ɖokpó, lɛ ́ kɔ yi ayǐkúngban jí.” Yě ɖɔ,
“Jezu ná wá, bɔ è nǎ ɖɔ hwɛ xá we sɔgbe xá Xó e a jlǎ mǐ é. Bɔ énɛ ́ ɔ́
gúdo ɔ́ ényí yě yí gbe nú we ɖo hwe énɛ́ ɔ́ nu ɔ,́ ée ná nyí mɔ̌ nú we
ɔ,́” bó ɖɔ, “énɛ ́ ɔ́ a nǎ sɔ́ mǐ xwlé Éyɛ,́ ɖi ajɔdómɛnú mawuzɔ́ towe tɔn
lɛɛ́ ɖɔhun.” Yě ɖɔ, “A nǎ xlɛ ́ ali mǐ yi gɔň Tɔn, bɔ, ɖó kpɔ́ ɔ,́ mǐ ná lɛ ́
kɔ yi ayǐkúngban jí, bó ná dó yi nɔ gbɛ káká sɔýi.”

Un ɖɔ, “Un ɖó ná lɛ ́ kɔ yi din wɛ a?”
“Ɛɛn. Amɔ̌ lɛ ̌ kpo ɖo gǎn dó wɛ yi nukɔn magbokɔ.”

160 Un kpɔń. Bɔ un sixú mɔ mɛ lɛɛ́, káká yi fí e un sixú kó mɔ nǔ yi
jɛ é, bɔ yě lɛ ́ kpo ɖo wǐwá wɛ, bó ɖo jǐjló wɛ bó ná wá zunfán mì, bó
ɖo xó sú wɛ, “Nɔví mǐtɔn súnnu vívɛńá!”
161 Hwe énɛ́ ɔ́ nu pɛṕɛṕɛ ́ ɔ́ Gbe ɖé ɖɔ, “Mɛ e a ko yí wǎn ná kpɔń lɛɛ́
é bǐ, kpódó mɛ e ko yí wǎn nú we kpɔń lɛɛ́ é bǐ kpó ɔ,́ Mawu kó ná
yě we ɖo Fí.” Bɔ un kpɔń. Bɔ cukú xóxó ɖé ɖíe ja, bó ɖo zɔnlin ɖi wɛ
bó ja e. Sɔ́ ce ɖíe ja e, é wá sɔ́ ta tɔn ɖó abɔ̌ ce ta, bó dó sɔ́ gbe. É
ɖɔ, “Mɛ e a ko yí wǎn ná kpɔń lɛɛ́ é bǐ, kpódó mɛ e ko yí wǎn nú we
kpɔń lɛɛ́ é bǐ kpó ɔ,́ Mawu kó sɔ́ yě dó así nú we, gbɔn mawuzɔ́ towe
gbla mɛ.”

Bɔ un mɔ ɖo nyiɖée mɛ ɖɔ un ɖo Tɛn ɖɛkpɛ ɖɛkpɛ énɛ́ ɔ́ mɛ gosín
wɛ.
162 Bɔ un lɛ ́ kɔ bó kpɔń. Un ɖɔ, “A ko fɔń a, kóɖó?” É lɛ ́ kpo ɖo amlɔ
mɛ.
163 Bɔ un lin nǔ kpɔń, “Mawu e! Óo, dǒ alɔ mì, Mawu ce. Ma lɔn nú
má xwe nukún cyɔń Xó ɖokpó géé jí ó. Gbɔ nú má mlɛ ́ te ɖo Xó énɛ́
ɔ́ jí pɛṕɛṕɛ,́ bó jlá Ɛ. É kpɛn nǔ e ná ɖo jijɛ wɛ é, nǔ e ɖɔ wɛ mɛɖěbǔ
ná ɖe é; Sawúlu lɛɛ́ sɔxa nabí ée…Kícu ví e na ɖo te sí wɛ lɛɛ́ é, sɔxa
nabí nǔ e élɔ,́ énɛ,́ abǐ ɖě ɔ́ tɔn é. Gbɔ nú mì, Aklúnɔ, bónú má nɔ́ dlɔń
dó Tɛn énɛ́ ɔ́ mɛ.” Xɛsi ɖi nú kú ɖěbǔ…
164 Un ɖo élɔ́ ɔ́ ɖɔ wɛ, kpódó Mawuxówéma ce kpó ɖo nukɔn ce,
zǎnzǎn din. Un ɖó súnnuví kpɛví ɖé ɖo fínɛ,́ xwe ɛnɛnɔ, bó ná hɛn
bónú é su. Un ɖo nyɔňuví xwe tántɔnnɔ; kpódó ɖyɔv̌ǐ ɖé kpó, bɔ un
dó kú dó énɛ́ ɔ́ tamɛ, ɖɔ yě mlɛ ́ ali xwedó Aklúnɔ ɔ.́ Mawu, gbɔ nú
má nɔ gbɛ, bó ná dó hɛn yě ɖo akpágbanúmɛ Mawu tɔn mɛ.
165 Bɔ énɛ́ ɔ́ gúdo ɔ,́ gbɛ ɔ́ bǐ kpéte wɛ ɖo xó sú sɛ ́ dó mì wɛ ɖɔhun,
nyɔňu kpó súnnu kpó e ɖó xwe kanwe wǒ lɛɛ́ é, kpódó mɛ tɛnmɛ
tɛnmɛ lɛɛ́ bǐ kpó, “Ényí a ma ko yi ǎ wɛ ɔ,́ mǐ ná kó ɖo Fí ǎ.”
166 Bɔ, Mawu, gbɔ nú má dó gǎn ɖo ahwanfunfun ɔ́ mɛ. Amɔ̌ nǔ e
kan kú xó ɔ,́ é nɔ́ kú wǔ nú mì ɖěbǔ ǎ. É ná kó nyí awǎjijɛ ɖé, é ná kó
nyí xomɛhunhun ɖé, bó ná dó byɔ́ mɛ, bó ná gosín nǔnyinyɔ kpódó
afɔkú ɖuɖu kpó élɔ́ mɛ.
167 Ényí un sixú kó bló, ɖo jǐ dɔň, mǐlu kanwe ko kanwe ko donu
lǐva, kpɛń adaɛnɛnɔ ɖé wɛ ɔ,́ Wǎn yíyí kpíkpé ɔ́ nɛ,́ afɔɖiɖe ɖokpó
ɖokpó ɖo ali élɔ́ jí ɔ,́ é ɖo hwihwe wɛ, káká wá jɛ fí e mǐ ɖe din é. É
ná kó nyí yɛ nǔnyinyɔ tɔn yǎyá ɖé kpowun, nǔ kpɛví énɛ ́ ɔ́ e wú mǐ
sixú mɔ nǔ jɛ bó ná mɔ ɖo mǐɖée mɛ ɖɔ nǔ ɖé ɖo fíɖé é. Mǐ tunwun
nǔ e É nyí é ǎ.
168 Óo, xɔńtɔn ce vívɛńá, wǎnyínámɔ ce, mɛvívɛńá ce Wɛnɖagbe ɔ́
tɔn, vǐ ce e un ji nú Mawu lɛɛ́ é mi, mi ɖótó mì, nyɛ agunnukɔntɔ́
mitɔn. Midɛɛ lɛɛ́ ɔ,́ é jló mì ɖɔ ɖěwagbɔn ɖé ní ɖe bɔ un ná sixú tín i

mɛ nú mi. Xogbe ɖě ɖe ǎ; un kpé wú bó mɔ ɖě ǎ; è mɔ ɖo fíɖěbǔ ǎ.
Amɔ̌ ɖo funfún gǔdo gúdo tɔn élɔ́ gúdo tlóló ɔ,́ é wɛ nǔ e xɔ susu hú
bǐ bɔ kpɔń gbeɖé ɔ́ mi ma ko…Ɖěwagbɔn ɖěbǔ ɖe bó ná dó tín i mɛ
ǎ. Ɖěwagbɔn ɖěbǔ ɖe ǎ. Un sixú bló ǎ kpowun. Amɔ̌ nǔɖěbǔ e a nɔ
wa é ɔ,́ xɔńtɔn, sɔ́ nǔ ɖěvo lɛɛ́ bǐ ɖó kɛń káká yi jɛ hwenu e a nǎ mɔ
Wǎn yíyí kpíkpé ɔ́ yí dó é. Mi yi jɛ tɛn e mɛ mi sixú yí wǎn nú mɛ bǐ,
kɛntɔ́ ɖokpó ɖokpó, nǔ ɖěvo lɛɛ́ bǐ ɖe é.
169 Sa ɖi gbɔn Fínɛ ́ ɖokpó géé énɛ́ ɔ,́ nú nyɛ ɔ,́ é sɔ́ mì húzú súnnu
e gbɔn vo é ɖé ná. Kpɔń gbeɖé, gbeɖé, gbeɖé ɔ́ un sɔ́ sixú nyí Nɔví
súnnu Branham ɖokpó e un nyí ɖ’ayǐ é ǎ. Jɔhɔnmɛhún lɛɛ́ na bo ɖo
wǔ dán wɛ ɔ,́ jǐ ná bo ɔ́ wun kɛn wɛ ɔ,́ mɛmú ɖo mɛ mɛ na bo tlɔ́
tú dó jǐ ce ɔ,́ nǔ ɖěbǔ e é ná bo nyí ɔ,́ é wa nǔ ɖé ǎ. Un na dó gǎn
ɖo ahwanfunfun ɔ́ mɛ, gbɔn wǔjɔmɛ Mawu tɔn gbla mɛ. Ɖó, un jlá
Wɛnɖagbe ɔ́ nǔɖíɖó lɛɛ́ bǐ kpódó mɛ lɛɛ́ bǐ kpó lě e un kpé wú gbɔn
é, bó ɖo xó ɖɔ wɛ bó ná dó ɖu ɖo ayi yětɔn jí bónú yě ná yi To ɖɛkpɛ
ɖɛkpɛ énɛ́ ɔ́ mɛ dɔň.
170 É sixú cí ɖi é vɛ ́ wǔ. É sixú byɔ́ gǎndídó gěgé. Un tunwun lě do e
é ná lɛ ́ lín sɔ é ǎ. Mǐ tunwun ǎ, ɖo nukúnta sín xóɖiɖɔ lixo. Ée nyí…
Lě e lanmɛ gbéjé kpɔń ce ɖɔ gbɔn ayisɔnmɔ ɔ,́ é ɖɔ, “É lɛ ́ kpo xwe
koatɔń nú we bɔ a nǎ nɔ gbɛ syɛńsyɛń, ɖagbe ná. A syɛńda.” Énɛ́ ɔ́ dó
alɔ mì. Amɔ,̌ óo, mɔ̌ wɛ ɖ’ayǐ ǎ. Mɔ̌ wɛ ǎ. Nǔɖé wɛ ɖo xo ɔ́ mɛ fí. Élɔ́
e nɔ nyɔ ɔ́ ɖó ná sɔ́ ée ma nɔ nyɔ ǎ ɔ́ dó. Élɔ́ e nɔ kú ɔ́ ɖó ná sɔ́ ée ma
nɔ sixú kú ǎ ɔ́ dó.
171 Kícu ví lɛɛ́ sixú sí te. Un…Nǔ ɖagbe ɖěbǔ e yě ná bó wa ɔ,́ un
ɖó nǔ nyanya ɖěbǔ bó ná ɖɔ sɔt́a ǎ, é nǎ ná nǔ wǎmamɔnɔ lɛɛ́ kpódó
wǎn yíyí sín nǔnámɛ xwé lɛɛ́ kpó. Bɔ mi flín, ani o, Samuwɛĺi ɖɔ nú
Sawúlu, “Hwi lɔ ná dó wɛn gbeyíɖɔ ɖɔhun.” Bɔ gěgé súnnu énɛ́ ɔ́ lɛɛ́
tɔn nyí mawuxójlátɔ́ ɖaxó ɖaxó, syɛńsyɛń lɛɛ́, bɔ yě hɛn ɔ́ yě ná jlá
Xó ɔ́ wɛnsagun ɖaxó lɛɛ́ ɖɔhun. Amɔ̌ é ká nyí jlǒ Mawu tɔn wɛ ǎ.
Mawu wɛ ɖó ná kó nyí axɔśú yětɔn. Nɔví súnnu, nɔví nyɔňu, mi gbɔ
nú Yɛsinsɛn ɔ́ ní kplá mi.

Mi nú mǐ ná wɛ ta mǐtɔn lɛɛ́ xɔ hwenu kléwún ɖé kpowun.
Un jɛ xwé ce do tawun bɔ wǔ kú mì, un ba bó ná

mɔ Jezu,
Un jló na ɖótó tɔjíhúnglíntɛn gan énɛ́ ɔ́ e sín

gbeɖiɖe nɔ nyɔ́ se lɛɛ́ é;
É ná bló bɔ wěziza ná kɔń dó aliswɛɛ́ń ce jí bó ná

bló bɔ xɛsi ce bǐ ná xwɛ;
Aklúnɔ, gbɔ nú má kpɔń nǔ jɛ avɔ hwenu tɔn ɔ́

gúdo.

Aklúnɔ, gbɔ nú má kpɔń nǔ jɛ avɔ nǔlinkpɔń kpó
xɛsi kpó tɔn gúdo,

Gbɔ nú má kpɔń fí e hwe hunhun e nyɔ́ kpɔń é ɖe
é;

É ná ná bɔ nǔɖiɖi mitɔn ná lí do bɔ xɛsi mǐtɔn bǐ
ná xwɛ;

Aklúnɔ, gbɔ nú yě ní kpɔń nǔ jɛ avɔ hwenu tɔn ɔ́
gúdo.

172 Un ɖeji, Aklúnɔ, ényí agun kpɛví élɔ,́ zǎnzǎn din, sixú vɛ ́ kó kpɔń
avɔ ɔ́ gúdo kpowun wɛ ɔ:́ wǔvɛḿimɔ ɖě ɖo yě tɛńtin ǎ, ɖě sixú kó
tíin kpɔń gbeɖé ǎ; azɔn tí; kpíkpé mɛ kɛɖ́ɛ.́ Bɔ É ɖo funfún ɖokpó géé
ɖo fí kpódo Fínɛ ́ kpó tɛńtin, gosín kpikpo mɛ wá yi wǐnnyáwínnyá
mɛ, gosín hwenu wá yi Mavɔ mavɔ mɛ, gosín gǎnmaɖó sɔ e wá yi é
tɔn, kpódó nǔlinkpɔń sɔ e wá yi é tɔn kpó mɛ, káká wá jɛ din hwenu
Mavɔ mavɔ mɛ tɔn ɔ́ mɛ ɖo kpíkpé mɛ.
173 Un xo ɖɛ, Mawu, ɖɔ A nǐ xo ɖɛ dó mɛ e ɖo fí lɛɛ́ bǐ jí, ényí yě mɛ
énɛ́ ɔ́ lɛɛ́ ɖo fí, Aklúnɔ, bó ma tunwun We gbɔn alɔkpa Wǎn yíyí tɔn
énɛ́ ɔ́ mɛ ǎ ɔ́ nɛ.́ Bɔ ɖo nǔgbó mɛ ɔ,́ Tɔ,́ nǔɖěbǔ sixú byɔ́ Tɛn mímɛ́
énɛ ́ ɔ́ mɛ Wǎn yiyí alɔkpa énɛ́ ɔ,́ Lɛv̌ɔj́ɔ ɔ,́ ée nyí è nǎ vɔ́ jɔ mɛ vo ǎ.
Yɛsinsɛn ɔ,́ Mawu, Wǎn yíyí wɛ, bɔ mǐ tunwun ɖɔ nǔgbó wɛ énɛ́ ɔ́
nyí. Mǐ na bo sɛ tɛn nú só lɛɛ́ gbɔn nǔɖiɖi mǐtɔn gbla mɛ ɔ,́ mǐ na bo
jlɛ ́ nǔ ɖaxó ɖaxo lɛɛ́ ɔ,́ có ɔ,́ Énɛ ́ ɔ́ mɛ vo ɖo fínɛ ́ ɔ,́ mǐ sixú kó fán alyá
ɖaxó énɛ́ ɔ́ ɖo fínɛ ́ ǎ. Lo ɔ́ kpódó Énɛ́ ɔ́ kpó ɔ,́ É ná zé mǐ dó zɔ nú
nǔlinkpɔń ayǐkúngban jí tɔn élɔ́ lɛɛ́. Un xo ɖɛ, Tɔ,́ ɖɔ A nǐ xo ɖɛ dó
mɛ e ɖo fí lɛɛ́ jí.
174 Bónú, ɖɔ, mɛ e ɖótó mì lɛɛ́ bǐ, zǎnzǎn din, bɔ un ɖɔ Nǔgbó élɔ́
ɔ,́ bónú A nǐ nyí kúnnuɖetɔ́ ce, Aklúnɔ, ɖi Samuwɛĺi hwexónu tɔn ɔ́
ɖɔhun, “Un ko ɖɔ nǔɖé nú yě ɖo Nyǐkɔ Towe mɛ kpɔń gbeɖé ɖ’ayǐ bɔ
é gɔn nǔgbó nyí wɛ a?” Yědɛɛ lɛɛ́ wɛ ná ɖɔ hwɛ tɔn. Bɔ un ɖɔ nú yě
din, Aklúnɔ, ɖɔ A sɔ́ mì yi To énɛ́ ɔ́ mɛ. Bɔ A tunwun ɖɔ nǔgbó wɛ.
175 Bɔ din ɔ,́ Tɔ,́ ényí mɛ ɖé lɛɛ́ ɖe bɔ yě má kó tunwun We ǎ ɔ,́ nú
élɔ́ ɔ́ ní nyí ganxixo e mɛ yě ná ɖɔ, “Aklúnɔ, sɔ́ è nǎ nyí jlǒ Towe sín
jlǒ ɖó ayi ce mɛ.” Nǎ bónú é ní nyí mɔ,̌ Tɔ.́
176 Bɔ din ɔ,́ midɛɛ lɛɛ́ ɔ,́ kpódó ta mitɔn lɛɛ́ ɖo wiwɛ kpó ɔ,́ mi jló
ná zé alɔ mitɔn lɛɛ́ dó jǐ, bó ná ɖɔ lě a, “Xo ɖɛ nú mì, Nɔví súnnu
Branham, Mawu sín jlǒ ná ɖo ayi ce mɛ.”
177 Din ɔ́ hwenu e mi ná ɖo fí e mi ɖe é pɛṕɛṕɛ ́ ɔ,́ ɖo xomɛfífá ɖésú
ɖésú ɖé mɛ kpowun ɔ,́ mi ma ná ɖɔ nú Tɔ́ ɔ́ kpowun ɖɔ, “Mawu,
ɖo ayi ce mɛ, égbé ɔ,́ un gbɛ́ nǔ e nyí gbɛ élɔ́ tɔn lɛɛ́ é bǐ. Un gbɛ́
nǔ lɛɛ́ bǐ, bó ná dó yí wǎn nú We lobo na dó sɛn We, gbɛ ce bǐ. Bɔ
nyɛ ɔ,́ bɛ ́ sín égbé, káká sɔýi ɔ,́ un ná xwedó We, ɖo Nǔwlánwlán

Mawuxówéma Towe tɔn lɛɛ́ bǐ mɛ” ǎ cé? Ényí è ma ko lɛ yɛhwesin
nú mi ɖo Klísusinsɛn yɛhwesinlilɛ mɛ ǎ ɔ,́ “Un na bló, Aklúnɔ.”
178 “Ényí un ma ko mɔ Yɛsinsɛn ɔ́ yí ǎ ɔ…́” Mi na tunwun hwenu e
mi mɔ Ɛ yí dó é. É ná ná mi—É ná ná mi gǎnjɛwú kpódó Wǎn yíyí
kpó e hudó mi é. Óo, mi sixú kó wa nǔ tɛnmɛ tɛnmɛ lɛɛ́, bó kó ɖó
nǔmimɔ ɖo agbaza mɛ lɛɛ́, ɖi mi sixú kó sú xó bó kó ɖɔ xó dó gbe
tɛnmɛ tɛnmɛ tɛnmɛ lɛɛ́ mɛ, ée nyɔ́ ganjí é. Amɔ̌ ényí Wǎn yíyí Mawu
tɔn énɛ́ ɔ́ má ka ɖo fínɛ ́ ǎ ɔ,́ mi ɖi nǔ nú mì din, mi ɖɔ, “Aklúnɔ, sɔ́
ɖó ayi ce mɛ, kpódó lǐndɔň ce mɛ kpó, ée nyí alɔɖómɛwú Yɛ Towe
tɔn, bónú un ná sixú yí wǎn nú mɛ, bó wlí yɛy̌í nú mɛ, lobo ɖó Wǎn
yíyí Mawu tɔn énɛ́ ɔ́ ɖo ayi ce mɛ, égbé, ée na sɔ́ mì yi To énɛ́ ɔ́ mɛ
hwenu e funfún ce gǔdo gúdo tɔn ɔ́ ná gosín nyɛ mɛ dó é,” hwenu e
mǐ ná xo ɖɛ é. Mi xo ɖɛ, mi ɖésúnɔ, lo. Lě e é jló mi gbɔn ɔ,́ mi xo ɖɛ,
mi byɔ́ ɖɔ Mawu ní bló mɔ̌ nú mi.
179 Un yí wǎn nú mi. Un yí wǎn nú mi. Mi mɛ súnnu hwaɖotanánɔ
vívɛńá ɖěɖěe ɖo ayǐjínjɔń ɖo fí, ée ko wa azɔ̌ syɛńsyɛń bó ná dó ná
nǔɖuɖu yɔkpɔv́ú lɛɛ́ é lɛɛ́! Mi mɛ nǎna xóxó wamamɔnɔ e ko súnsún
ɖasin sín nukún yětɔn lɛɛ́ mɛ lɛɛ́ é! Mi gbɔ nú má ɖɔ élɔ́ ɔ́ dó ná mi
jiɖiɖe, nɔví nyɔňu, mɛvívɛ ́ ce, é nyí mɔ̌ ɖo funfún ɖě ɔ́ gúdo dɔň ǎ.
Un ɖi ɖɔ É ɖo xɔ élɔ́ sá bǐ sésé. Ada ɖé xwé kpowun wɛ mǐ nɔ́ nɔ gbɛ
ɖé. Nǔ e nɔ́ nyɔ ɖé kpowun ɖíe bɔ mǐ nɔ́ nɔ gbɛ ɖ’é mɛ din.
180 “Amɔ̌ jlǒ ɖo nyɛ mɛ, Aklúnɔ, ɖɔ jlǒ Towe ní cɛ.” Mi xo ɖɛ, hwenu
e mǐ ná xo ɖɛ ɖó kpɔ́ é.
181 Kpódó sísí e jɛ xá é kpó ɔ,́ Aklúnɔ, ɖo Xó Towe kpódó Yɛsinsɛn
Towe kpó sín azinkan jí ɔ,́ xomɛ hun mǐ tlala bó ná dó tunwun fí e
Lɛv̌ɔj́ɔ mǐtɔn nɔ́ gosín wá é. Xomɛ hun mǐ ɖɔ mǐ nyí “jiji é gbɔn gbɛtɔ́
sín jlǒ gbla mɛ ǎ, é ká nyí gbɔn jlǒ agbaza tɔn gbla mɛ ǎ, lo ɔ́ gbɔn
jlǒ Mawu tɔn gbla mɛ.”
182 Bɔ mǐ xo ɖɛ, égbé, Tɔ,́ ɖɔ mɛ e ɖo wǔjɔmɛ e nɔ sɔ́ hwɛ kɛ mɛ é
byɔ́ wɛ din élɔ́ lɛɛ́ ɔ,́ ɖɔ Yɛ Towe ní wa azɔ̌ énɛ ́ ɔ,́ Aklúnɔ. Ɖěwagbɔn
ɖěbǔ ɖe nú mì bónú má bló ǎ; Gbɛtɔ́ kpowun wɛ un nyí, Kícu ví ɖěvo.
Amɔ̌ Hwɛ, Yɛsinsɛn ɔ́ sín nǔ wɛ hudó mǐ.
183 Mawu, gbɔ nú má cí ɖi Samuwɛĺi ɖɔhun, mɛ e nɔ ɖɔ Nǔgbó Xó ɔ́
tɔn é. Bɔ A ko tun alɔ jǐ Tɔn, káká wá jɛ din, bɔ un ɖi ɖɔ A nǎ lɛ ́ kpo
ɖo kan gbɛ d’é nu wɛ, ényí un lɛ ́ kpo ɖo gbejí nú We jɛń wɛ ɔ́ nɛ.́
184 Bónú yě mɛ bǐ ní mɔ Gbɛ Mavɔ mavɔ yí lo, Tɔ.́ Bónú azǎn élɔ́ ní
má yi dó yě kpɔń gbeɖé ó. Ɖo gan e mɛ yě ná wá gosín gbɛ élɔ́ mɛ
dó é ɔ,́ nú élɔ́ ɔ,́ nǔ e un ɖɔ nú yě tlóló din ɔ,́ é ní zun xójɔxó nú yě.
Bɔ hwenu e mǐ ɖo ayǐjínjɔń ɖo fí, nǔ ná kú lɛɛ́ ɖɔhun, égbé, bó ɖo
gan mǐtɔn kpɔń wɛ, lobo ɖo gbada nǔɖuɖu, azɔ̌ sɔ e ja tɔn, gbɛ élɔ́
sín nǔlinkpɔń lɛɛ́ kpódó yajiji lɛɛ́ kpó lin wɛ ɔ,́ yě ká ná tíin ɖo fínɛ ́

ɖo hwe énɛ́ ɔ́ nu ǎ. Yě bǐ wɛ ná kɛn. Nǔlinkpɔń lɛɛ́ ɖěbǔ ná ɖe ǎ; lo
ɔ́ awǎjijɛ ɖaxó Mavɔ mavɔ ɖokpó wɛ é ná nyí. Nǎ yě Gbɛ alɔkpa énɛ́
ɔ,́ Tɔ,́ ɖokpó ɖokpó yětɔn. Bónú…
185 Un byɔ́ élɔ́ ɔ́ We, Tɔ,́ ɖɔ mɛ e ɖo fí zǎnzǎn din lɛɛ́ bǐ, ée se bɔ un
ɖɔ nǔmimɔ élɔ́ é, nú má kpé yě mɛ bǐ ɖo akpá ɖě ɔ́ xwé; sɔ mɔ̌ e é
sixú kó nyí ɖɔ súnnu ɖé lɛɛ́ tíin ɖo fí bɔ yě ma ɖo gbe ɖokpó ɔ́ dó xá
mì wɛ ǎ, kpódó nyɔňu lɛɛ́ kpó, mɔǩé é. Amɔ,̌ Tɔ,́ ma lɔn bónú énɛ́ ɔ́
ní glɔń ali nú mǐ kpɔń gbeɖé ó. Mǐ ní kpé yě ɖo Fínɛ,́ bɔ yě ná kán
wezun, yě lɔmɔ,̌ wá bɔ mǐ ná wlí nɔzɔ mǐtɔn lɛɛ́ hɛn, bó ná ɖo xó sú
wɛ, “Nɔví mǐtɔn súnnu vívɛńá.” Gbɔ nú é ní cí ɖi lě e é nyí ɖiɖe xlɛ ́
ɖo Fínɛ ́ gbɔn é ɖɔhun, Aklúnɔ, nú mɛ ɖokpó ɖokpó, yě mɛ e un yí
wǎn ná lɛɛ́ é bǐ, kpódó yě mɛ e yí wǎn nú mì lɛɛ́ é bǐ kpán. Un xo ɖɛ
ɖɔ é ní nyí gbɔn mɔ,̌ Aklúnɔ. Bɔ un yí wǎn nú yě mɛ bǐ. Gbɔ nú yě
ní tɔń bó wá, Tɔ.́ Un xwlé Gbɛ Mavɔ mavɔ yě din. Yě ní wa akpáxwé
yětɔn, bó ná dó yí gbe Ná. Ɖó un byɔ́ ɖo Jezu sín Nyǐkɔ mɛ. Amǐ.
186 Cɛj́ú ywɛywɛ ɖé kpowun wɛ mǐ ɖó, bó ná dó xo ɖɛ nú azinzɔnnɔ
lɛɛ́. Un mɔ ɖɔ mǐ ɖó nyɔňuví kpɛví, azinzɔnnɔ ɖé ɖo fí, kpódó
nyɔňuɖaxó ɖé kpó ɖo azinkpo-kɛkɛf́ɔnɔ ɖé mɛ.
187 Din ɔ,́ nú nɔví ce súnnu, nyɔňu vɛńávɛńá lɛɛ́ e mi, mi kɛnklɛń bó
má mɔ nukúnnú jɛ nǔ e un ɖɔ é mɛ gbɔ ó. Un—un tunwun nǔ e jɛ
é ǎ. Un tunwun nǔ e jɛ é ǎ. Amɔ,̌ Mawu, hwenu e un na kú dó é ɔ,́
gbɔ nú má lɛ ́ kɔ yi Fínɛ.́ Vɛ ̌ kó gbɔ bónú má yi Tɛn énɛ́ ɔ́ mɛ, fí e un
jló ná nɔ é, fí ɖěbǔ e é ná bo nyí é. Un ɖo tíntɛńkpɔń wɛ bó ná nyí
Pɔĺu e è sɔ́ yi jǐnukúnsin atɔngɔ́ ɔ́ é ɖé ǎ. Un ɖo mɔ̌ ɖɔ wɛ ǎ. Un ɖi
nǔ ɖɔ É ɖo tíntɛńkpɔń wɛ bó ná dó ná mì akɔńkpinkpan kpowun wɛ,
bó ɖo tíntɛńkpɔń wɛ bó ná dó ná mì nǔ kpɛví ɖé bónú é ná sísɛ ́ mì yi
nukɔn, ɖo mawuzɔ́ ce yɔy̌ɔ́ e jǎwe ɔ́ mɛ wɛ.
188 É ná hwɛń mɛmasí ényí un xa nǔɖé ɖo fí, nú cɛj́ú ɖokpó wɛ a? É
ná sɔgbe a? Xójláwéma nukúnɖéjí to ɔ́ tɔn lɛɛ́ ɖě, Billy Graham:

È Da Nǔkplɔńmɛtɔ́ Billy Graham Ɖɔ É Ní Wá Byɔ́ Malɛsinsɛn
Mɛ, ɖo wěmaxwɛ tají The Afrikaans Times tɔn, Zofínkplɔśun sín
azǎn afɔtɔngɔ́ ɔ́ gbe, xwe 1960. Xójláwéma ɔ́ sín nǔwlántɔ,́ ée
nyí Malɛnu, Maxomɛɛ́ xwedótɔ́ ɖé ɔ,́ é wɛ lin ɖɔ nǔjlɛj́lɛ ́ lɛɛ́
ɖó ná nɔ́ xwedó Wɛnɖagbe Klísu, ée nyí nǔ ɖokpó ɔ́ sɔ, égbé,
káká sɔýi ɔ́ tɔn sín jlǎjlá. Mǐ ní xa: “Éɖíe: Klísu wɛ dó akpá nú
xwedótɔ́ Tɔn lɛɛ́, hwenu e É ɖɔ, ‘Mɛ e ɖi nǔ nú Mì ɔ,́ é lɔmɔ̌ ná
jlɛ ́ nǔ e jlɛ ́ wɛ Un ɖe lɛɛ́; bó ná lɛ ́ jlɛ ́ hú mɔ.̌’ Agun ɔ́ kó jlɛ ́ nǔ
lɛɛ́, énɛ ́ ɔ,́ a—azɔňyíkan Klísu tɔn e ɖo Mawuxówéma ɔ́ mɛ lɛɛ́
kpɔń a? É ná sixú kpé wú égbé a? Agun ɔ́ sín mɛnukúnɖéjí ɖě
ná sixú kpé wú, bó ná dó jlɛ ́ wevlɔɖ́ó nǔjlɛj́lɛ ́ e Klísu jlɛ ́ lɛɛ́ é
tɔn, ma tlɛ ɖɔ “nǔ e hú gǎn lɛɛ́’ xó vɔv́ɔ́ a? Mi sixú kpé wú, ɖi
mɛ ɖé, ée jɛ nyǐkɔ ɖaxó é, ée nɔ gbi ja Klísusɛntɔ́ tɔn é ɖɔhun,



30 XÓ E È ƉƆ É

bó sí te, bó ná dó fɔń mɛkúkú lɛɛ́ wá gbɛ ɖo nukúnta a? Mi sixú
kpé wú bó ɖi zɔnlin ɖo xu jí a? Mi sixú kpé wú bó gbɔ azɔn nú
azinzɔnnɔ lɛɛ́ bó ná nukúnnú mimɔ nukúntíntɔńnɔ lɛɛ́ a? Élɔ́ lɛɛ́
ɔ,́ sɔgbe xá hwenu e xó è ɖɔ ɖo aga ɔ,́ ée xó Maxomɛɛ́ xwedótɔ́
lɛɛ́ xwlé, abǐ, ée è sɔ́ ɖó te, abǐ, bǎkpénúmɛ gbɔn xwedótɔ́ Klísu
tɔn lɛɛ́ jí ɖi xóɖiɖɔ mɛɖé lɛɛ́ tɔn ɖɔhun, ká ɖo nǔɖiɖi mitɔn mɛ
a?’” É ɖo wɛn ɖɔ xójláwéma sín nǔwlánwlán Malɛnu élɔ́ tɔn gɔ́
kpódó xóɖɔgbɔ kpó ɖě jɛ ɖě gúdo.

189 Yě gbɛ́ xó Malɛnu élɔ́ tɔn, amɔ̌ hwɛ tɔn ka jɔ. Amɔ̌ nǔ e yě gbɔ bó
ɖɔ ɔ́ ɖíe:

Xósín e nyɔ́ hú bǐ, nú è xa Mawuxówéma ɔ,́ bó tunwun Koláan
ɔ́ é. Koláan ɔ́ nɔ hwe d’é wú nú ée nyí…gbɔn…hwe d’é wú
gbɔn nǔ jlɛ ́ dó nǔ wú mɛ. Xóɖiɖɔ ée nyí “Maxomɛɛ́kplɔń hú
gǎn bó zɛ Klísusinsɛn wú” tɔn ɔ,́ énɛ ́ ɔ,́ (n-u-f-l-é-f-l-é) nufléflé
(un ɖi mɔ)̌ sín nǔkpalin wɛ bǐ sésé. Nǔwlántɔ́ ɔ,́ nǔ nyí mɔ̌ có,
é ɖó alɔ gǒ tají ɖé wú nú nǔ e kan nǔjlɛj́lɛ ́ e nyí Agun ɔ́ tɔn
é. Amɔ̌ ɖo fí ɔ́ ɖokpó gɔ́ ná ɔ́ mǐ lɛ ́ xo nǔ kpɔń dó ayijlɔj́lɔ́
nǔwlántɔ́ ɔ́ tɔn wú, ɖó mɛ̌wɛ sixú dlɛń alɔ sɛ ́ dó bó gbɛ́ nǔ tɛnmɛ
tɛnmɛ e Sísíjɛxánɔ William Branham jlɛ ́ ɖo Malɛnu lɛɛ́ nukɔn ɖo
Aflíka Tofɔligbé, hwenu e mɛ děgba we afɔwó yí gbe nú Klísu ɖi
Mɛhwlɛńgántɔ́ ɖɔhun ɔ́ ɖo mawuzɔ́ William Branham tɔn glɔ,́
ɖo Durban, Aflíka Tofɔligbé, kpódó fí ɖěvo lɛɛ́ bǐ kpó gbɔn gbɛ
ɔ́ mɛ, abǐ T. L. Osborn tɔn ɖo Aflíka Zǎnzǎnhwe jí? Nǔgbó ɔ,́ mǐ
mlɛ ́ te kanwe ko ɖo kanwe ko jí ɖo gǔdo nú Billy Graham. Mǐ
ɖɔ xó dó gǒ e ɖo xó nyí wɛ é ɔ́ wú, é xɔ…gǒ e ɖo xó nyí wɛ élɔ́
ɔ́ xɔ akwɛ́ ɖě ǎ.

190 Amɔ̌ ɖo énɛ́ ɔ́ bǐ mɛ ɔ́ (Yě ylɔ́ mì ɖɔ…ɖɔ ɖɔ jí lé mawusinsɛn-
zɛxwéwútɔ́ wɛ mǐ nyí, ɖɔ mǐ kún tunwun nǔ e wa wɛ mǐ ɖe é ó.), é
byɔ́ ɖɔ yě ní ɖe kúnnu dandan, ɖo xójláwéma yě ɖésúnɔ tɔn mɛ, ɖɔ
Mawu wa mɔ̌ nǔgbó, gbɔn ɖěbǔ. Mawu nyí Mawu mɔ̌ ɖokpó ɔ,́ égbé,
ɖi lě e É kó nyí kpɔń gbɔn ɖ’ayǐ é ɖɔhun.
191 Mi sixú kó lin ɖɔ yě kún nɔ́ ɖi nǔ ná ó, ɖɔ yě kún nɔ́ mɔ ɛ ó ǎ. É
nyí hwlǎhwlá ǎ; é ká nyí wiwa ɖo nǔglɔ́ ǎ.
192 Bɔ mɛ afatɔń afatɔń donu kanwe ko kanwe ko mɔǩpán ɖo
ayǐjínjɔń ɖo fínɛ,́ bó mɔ énɛ́ ɔ́ ɖó nukún wú. Hwenu e yě mɔ bɔ
súnnuví sekúnɔ, ée ɖo wǔvɛ́ mɔ wɛ énɛ́ ɔ́ wá fínɛ ́ ɔ,́ Yɛsinsɛn ɔ́ ɖɔ
xó n’i dó gbɛ tɔn wú, kpódó nǔ lɛɛ́ kpó, kpódó nǔ e jɛ ɖo dɔň é kpán.
Bɔ mi mɔ bɔ Malɛnu děgba we afɔwó ɖe kɔ, bó xwe agbɔňnu sú do,
lobo yí gbe nú Jezu Klísu ɖi Mɛhwlɛńgántɔ́ mɛ ɖésúnɔ tɔn ɖɔhun.
193 Mǐ lɛ ́ kpo ɖo T. L. Osborn lɛɛ́, kpódó kpikpotɔ́ kpó ɖó wɛ, yě mɛ
e lɛ ́ kpo ɖo Nǔɖuɖu ná lɛňgbɔ́ lɛɛ́ wɛ lɛɛ́ é. Un lin ɖɔ Nɔví súnnu

Osborn kún kó yi Malɛnu lɛɛ́ tɛńtin ó. Yě nɔ́ ɖɔ ɖɔ émí lɛɛ́ wɛ sukpɔ́
sɔ mɔ̌ hú. Amɔ̌ mǐ lɛ ́ kpo ɖo Mawu e kpé wú bó ná hwlɛń lɛňgbɔ́ lɛɛ́
ɖo kinnikínní sí é, ée kpé wú bó ná hwlɛń lɛňgbɔ́ lɛɛ́ ɖo lɔnmɔ sí é ɖé
ɖó wɛ.
194 É dó wa ɖagbe nú mì bó ná dó tunwun ɖɔ é byɔ́ ɖo dandan mɛ
ɖɔ yě ní wlán mɔ̌ bó mɔ nǔ jɛ wú. Éeǒ, yě nɔ́ lin ɖɔ émí lɛɛ́ kún nɔ́
bló ó; yě nɔ́ zɔn ɖidó bó nɔ́ dó gǔdo, lobo nɔ́ ɖɔ, “Có, azǎn énɛ́ lɛɛ́ kó
wá yi.”
195 Malɛńu lɛɛ́ ɖɔ, “Mɔ̌ wɛ a? Hǔn Mawuxówéma ɔ́ bǐ kpéte wɛ ko
wá yi. Mi mɛ bǐ wɛ kú hwɛ. Gbɛtɔ́ ɖé sɛn wɛ mi ɖe, Gbɛtɔ́ e kú é
ɖé, bɔ Nyǐkɔ Tɔn nyí Jezu. Bɔ É kú, sín xwe mɔǩpán wá yi, bɔ nǔ
mɔȟunkɔtɔn ɖé tíin ɖi É fɔń sín kú ǎ.”
196 Amɔ̌ yě sixú kó ɖɔ mɔ ɖo Durban kplé tɛnmɛ ǎ. Ɖo fínɛ ́ ɔ́ É mlɛ ́ te
bó ɖo nǔ ɖokpó e É wa ɖ’ayǐ é ɔ́ wa wɛ, é ɖe xlɛ ́ yě ɖɔ nǔgbó wɛ. Din
ɔ́ káká yi jɛ a—agunnyíkɔ lɛɛ́ jí ɔ́ é byɔ́ dandan ɖɔ yě ní lɛ ́ kɔ wá, mɛ
e wlán nǔ bó ɖɔ nú mì ɖɔ un ɖó ná vɔ́ lě e un nɔ kplɔń Mawuxówéma
ɔ́ mɛ lɛɛ́ gbɔn sɔ́ ɖó ali jí é ɖésúnɔ ɔ,́ é wɛ nyí mɛ e é byɔ́ dandan ɖɔ
é ní wlán mɔ̌ dó xójláwéma yětɔn mɛ. Mawu ná bló bɔ yě ná kpa Ɛ,
gbɔn ɖěbǔ, hǔn, é kpɛn. Énɛ́ ɔ́ sɔgbe. É ná bló bɔ yě ná kpa Ɛ, gbɔn
ɖěbǔ.
197 Mǐ ɖó nyɔňuví kpɛví azinzɔnnɔ ɖé, ɖo ayǐjínjɔń ɖo fí. Vǐ towe nɛ́
a? Ani wɛ ka ɖo wiwa ɛ wɛ, nɔví nyɔňu? [Nɔví nyɔňu ɔ́ ɖɔ, “Hunɖiɖi
tamɛfɔn tɔn wɛ.”—Wěmaɖetɔńtɔ.́] Nɔ e? [“Hunɖiɖi tamɛfɔn tɔn.”]
Hunɖiɖi tamɛfɔn tɔn. [“Un wlán wěma sɛ ́ dó we, xwe nabí ɖé ko wá
yi din, dó hunɖiɖi tamɛfɔn tɔn tɔn wú.”] Óo, ɛɛn. [“É ɖo azɔn jɛ wɛ
din ɔ,́ é ná bló xwe ɛnɛ ɖo Avivɔsun mɛ.”] Xwe ɛnɛ, ɖo Avivɔsun mɛ.
[“Nɔví súnnu Neville wá dɔň bó wá ba ɛ kpɔń.”] Óo, Marengo nɛ́ mi
gosín bó wá nɛ,́ abǐ fíɖé ɖo dɔň? [“Paoli.”] Paoli. Nyɔňuví élɔ́ wɛ,
ɖ’ayǐ a? Nǔ ɖokpó géé jɛń wɛ ɖe, nɔ e, bó ná sixú hwlɛń nyɔňuví ɔ́
gán: énɛ ́ ɔ́ wɛ nyí ɖɔ, Mawu tunwun i. [“É kpɔń te n’i ganjí hú lě e é
ɖe gbɔn ɖ’ayǐ é.”] Xomɛ hun mì tlala ɖó énɛ́ ɔ́ wú.
198 A ko yi dɔň bó yi xo ɖɛ n’i wɛ a, Nɔví súnnu Neville? [Nɔví
súnnu Neville ɖɔ, “Ɛɛn, nya ce.”—Wěmaɖetɔńtɔ.́] Sín hwenu e Nɔví
súnnu Neville yi dɔň bó yi xo ɖɛ n’i ɔ,́ é kpɔń te n’i hú. Mǐ lɛ ́ kpo ɖo
lɛňgbɔńyítɔ́ e tunwun Nǔɖuɖu lɛňgbɔ́ lɛɛ́ tɔn lɛɛ́ ɖó wɛ.
199 Ani wɛ ka ɖo wiwa we wɛ, nɔví nyɔňu vívɛńá, ée ɖo ayǐjínjɔń ɖo
azinkpo ɔ́ mɛ ɖo fínɛ ́ é, hwɛ? [Nɔví nyɔňu ɖé ɖɔ, “É ɖó kansɛɛ́.”—
Wěmaɖetɔńtɔ.́] Kansɛɛ́.
200 É nyɔ,́ ényí un vɛ́ kó byɔ́ nǔɖé we kpowun, bɔýá ɔ́ ɖo fí pɛṕɛṕɛ ́
wɛ ɔ.́ Mɛ nabí wɛ ɖo fí bó kó mɔ azɔngbigbɔ gbɔn…kansɛɛ́ tɔn? Mi

zé alɔ mitɔn lɛɛ́ dó jǐ. Kpɔń fí, nɔví nyɔňu. [“É ɖibla kú tó, bɔ é sixú
se nǔ e ɖɔ wɛ a ɖe é ǎ.”—Wěmaɖetɔńtɔ.́]
201 Mawu wɛ nyí Azɔngbɔtɔ́ ɔ.́ Mǐ tunwun mɔ.̌ Ényí un ɖɔ nú mi ɖɔ
un sixú yi dɔň bó ɖe hunɖiɖi énɛ ́ ɔ́ síin nú nyɔňuví ɔ́ lobo jlá lanmɛ
tɔn ɖó ɔ,́ un na kó ɖó nǔvú nú mi, abǐ, sixú kó ɖe kansɛɛ́ ɔ́ nú nyɔňu ɔ.́
Amɔ̌ un tunwun nǔ ɖokpó, lɔnmɔ ɖé (kansɛɛ́ ɖé, sasú ɖé, nukúntíntɔń
ɖé, kpódó kú ɖésúnɔ kpó lɔ) wlí lɛňgbɔ́ Mawu tɔn ɖé lɛɛ́, gbe ɖokpó,
bɔ un zundó kpódó hlɔňhlɔń Mawu tɔn kpó, bɔ un hu i bó kplá lɛňgbɔ́
énɛ ́ ɔ́ lɛ ́ kɔ. Énɛ ́ ɔ́ sɔgbe. Bɔ mǐ nɔ́ zundó égbé, é nyí kpódó nǔ ɖaxó
ɖé kpó, lě-kpó-lě-kpó wɛ ǎ. Un zundó kpódó klohwán ɖɛxixo tɔn kpɛví
yǎyá ɔ́ kpó. Un na kplá ɛ lɛ ́ kɔ wá.
202 A ɖi nǔ ɖɔ, mɔ̌ wɛ ǎ cé, nɔví nyɔňu? A ɖi nǔ, hwi lɔ, mɔ̌ wɛ ǎ cé,
nɔví nyɔňu? Mɛ nabí wɛ ɖo mi mɛ bó ɖi nǔ kpódó ayi mitɔn kpán lo?
203 Din ɔ́ mi wɛ ta mitɔn lɛɛ́ hwenu e un ná xo ɖɛ é.
204 Tɔ́ vívɛńá, nyɔňu wínnyáwínnyá ɖɛkpɛ ɖɛkpɛ ɖé ɖo ayǐmlɔḿlɔ́
ɖo fí, bɔ é sɔ́ sixú kpé wú bó ɖi zɔnlin, abǐ sɛ tɛn ɖě ǎ, afi nú A dǒ alɔ
ɛ. Kɛntɔ́ ɔ́ wlí i. É ɖo fí e dotóo ɖěbǔ má sixú dó alɔ ɛ ɖe ǎ. Kɛntɔ́ ɔ́
wínnyɔ́ ɛ sɔ́ yi fí línlín sɔ mɔ̌ ɖo gblǒlo mɛ dɔň, káká bɔ dotóo ɖé tlɛ
sixú kó wa nǔɖé vɔv́ɔ́ ǎ. Amɔ̌ é má ka ɖo fí e A ma sixú dó alɔ ɛ ɖe ǎ ɖe
nɛ,́ Aklúnɔ. É ɖo fí e A sixú kpé wú bó ɖó alɔ wǔ tɔn ɖe é pɛṕɛṕɛ.́ Ɖo
azinkan Mawuxó ɔ́ tɔn jí ɔ,́ un fɔ alɔ ce lɛɛ́ ɖó nyɔňu wínnyáwínnyá
élɔ́ jí, bó ɖó hwɛ nú hunɖiɖi tamɛfɔn tɔn élɔ.́ Ɖo Nyǐkɔ Jezu Klísu tɔn
mɛ ɔ,́ ylɔ̌ ɛ lɛ ́ kɔ wá nyɔňu e ɖo ganjí é ɖé sín ninɔmɛ ɖokpó gɔ́ ná.
É ná nɔ gbɛ nú susu Mawu tɔn. Nú lanmɛ tɔn ní nɔ ganjí, bónú é ná
zun zɔnlin byɔ́ agun élɔ́ mɛ bó zun zɔnlin tɔń, ɖi mɛ ɖěvo e wá lɛɛ́
é ɖɔhun, sɔgbe xá élɔ,́ bó ná kpa susu nú Mawu. É ní nyí mɔ,̌ gbɔn
Jezu Klísu jí.
205 Ɖi è nǎ bló bɔ ɖa tɔn na ɖíɖí é ɖɔhun ɔ,́ lɛďo we ɖé gɔ́ ná kpowun,
bɔ é ná ɖo To énɛ́ ɔ́ mɛ dɔň fí e un ma mɔ mɛxó ɖěbǔ ɖe é ǎ, amɔ̌
mɛwínnyáwínnyá lɛɛ́. Amɔ̌ wǎnyínámɔ tɔn lɛɛ́ ɖo fí, bó ɖo avǐ ya wɛ,
bɔ yě yí wǎn n’i. Kɛntɔ́ ɖaxó e wlí i bó sɔ́ ɛ nyi dó fí e dotóo má sixú
dó alɔ ɛ ɖe ǎ, kinnikínní kansɛɛ́ tɔn e dó xɛsi é ɖé. Mawu, un wá, jɛ
gbě tɔn mɛ. Un wá bó ná kplá ɛ lɛ ́ kɔ. Un hu kinnikínní kansɛɛ́ tɔn,
ɖo Klísu e sín ahwan má sixú gblé ǎ é ɔ́ Nyíkɔ, Mɛ e sín tofɔsɔɖótetɔ́
un nyí é. Nú é ní kɔń sín jǐ tɔn, bónú lanmɛ tɔn ní ɖo ganjí, bónú é
ná lɛ ́ nɔ gbɛ xɔ xwe gěgé, gɔ́ ná, nú yɛy̌i kpódó susu kpó Mawu tɔn,
gbɔn Jezu Klísu Aklúnɔ mǐtɔn jí.
206 Din ɔ,́ Tɔ́ e nɔ́ nɔ Sɛx́wé, énɛ ́ ɔ́ ɖo ahwanfunnú ɖaxó kpowun mɛ
ǎ, é ɖo hwǎn e è ɖíɖí wǔ ná é, ɖɛm̌ɛɖenúxótɔ́ ɖé sín xóɖiɖɔ kpódó
xógbe zínzán kpó mɛ ǎ, amɔ̌ kpódó klohwán nǔɖiɖi tɔn kpɛví, yǎyá
ɖé kpó. Un wá nú lǐndɔň élɔ,́ kpódó agbaza élɔ́ e kɛntɔ́ kansɛɛ́ wlí

i hɛn ɖo fí e dotóo má sixú dó alɔ ɛ ɖe é ǎ. Amɔ̌ un wá dó ta tɔn
mɛ, zǎnzǎn din, Aklúnɔ, bó ɖo kpíkplá ɛ hɛn wá yɛtɛn ɖo fí e ama nɔ
zɔń ɖe é ɖo tɔ e fá é kɔn. Ɖo Jezu e nɔ ɖu ɖ’é jí é Nyíkɔ mɛ, ée sín
tofɔsɔɖ́ótetɔ́ Tɔn un nyí é. Kpódó nǔɖiɖi má ɖó yɛwiwa kpó ɔ,́ un ɖi
nǔ ɖɔ é ná nyí kpíkplá hɛn lɛ ́ kɔ wá, gbɔn ɖɛ élɔ́ e mǐ xo é sín hlɔňhlɔń
élɔ́ gbla mɛ. É ní nyí mɔ…̌?…
207 (Un ɖi ɖɔ yɛhwesinlilɛ sinsɛnzɔ́ ɖé ɖe. Mɔ̌ wɛ a?) [Nɔví súnnu
Neville ɖɔ, “Ɛɛn, nya ce. Mawuxójlátɔ́ we ɖó mɛ ɖé lɛɛ́ bɔ è nǎ lɛ ́ lɛ
yɛhwesin ná.”—Wěmaɖetɔńtɔ.́]
208 Mi ná jlɔ́ ta mitɔn nú hwenu kléwún ɖé kpowun a? Agunnukɔntɔ́
ɔ́ ɖɔ nú mì tlóló din ɖɔ…
209 Mɛ élɔ́ lɛɛ́ ɖo azɔn jɛ wɛ ɖésú, ɖésú. Yě ná ɖo ganjí. Kpowun wɛ
ɖɔ mi ni má…É nyɔ.́ Akpádídó Mawu tɔn nɔ́ j’ayǐ kpɔń gbeɖé ǎ. Mǐ
nɔ́ jɛ gbě yětɔn mɛ.
210 Yě ɖó yɛhwesinlilɛ sinsɛnzɔ́ ɖé. Mɛ ɖé lɛɛ́ tíin bó ɖó ná yi. Mǐ ná
lɛ ́ ɖó sinsɛnzɔ́ gbadanu.
211 Mɛɖé ká tíin ɖo fí bó má sixú wá gbadanu din ǎ, bó ká jló ɖɔ è
nǐ xwlé ɖɛ nú émí din a, mɛ e má sixú wá fí gbadanu ǎ é? Mi ná wá
fí pɛṕɛṕɛ ́ lo a, mi mɛ e má sixú wá gbadanu ǎ lɛɛ́ é. Un na ɖó hwenu
sukpɔ́ hú; bó ná dó bló ɖɛxixo xwislɛślɛ ́ ɖokpó, gbadanu. Yě ɖó ná lɛ
yɛhwesin nú mɛ élɔ́ lɛɛ́.
212 Mi ɖó súnnuví kpɛví ɖé ɖo fínɛ ́ wɛ a? É sɔgbe. [Nɔví súnnu ɖé ɖɔ,
“É sɔgbe ényí un sɔ́ élɔ́ ɔ́ nú we a?”—Wěmaɖetɔńtɔ.́] Ɛɛn, nɔví súnnu.
A wa nǔ, ɖésú. É sɔgbe nú un xa zaanɖé wá yi gúdo a abǐ tlóló din?
A wa nǔ, nya ce.
213 Din ɔ́ ényí mi vɛ ́ kó ná mǐ cɛj́ú ɖokpó abǐ we gɔ́ ná kpowun ɔ,́ énɛ ́
ɔ́ gúdo ɔ́ mǐ ná wa ée nyí—ée nyí sinsɛnzɔ́ yɛ—yɛhwesinlilɛ ɔ́ tɔn. Un
tunwun ɖɔ mi na jló ná kpɔń.
214 Bɔ yě mɛ énɛ́ ɔ́ lɛɛ́ e ná lɛ yɛhwesin lɛɛ́ zǎnzǎn din ɔ,́ é nyɔ,́ midɛɛ
lɛɛ́ ɔ,́ nyɔňu lɛɛ́ ní yi gbɔn dě bó yi ɖyɔ́ nǔ, bɔ súnnu lɛɛ́ ní yi gbɔn
akpá élɔ́ xwé. Bɔ énɛ́ ɔ́ gúdo ɔ́ hwenu e un ɖo ɖɛ xo nú azinzɔnnɔ lɛɛ́
wɛ é ɔ,́ énɛ ́ ɔ́ mi ná sixú ɖo nǔ sɔ́ wɛ nú yɛhwesinlilɛ sinsɛnzɔ́ ɔ.́ Bɔ
din ɔ́ yě mɛ énɛ́ ɔ́ lɛɛ́ e…
215 Din ɔ,́ égbé gbadanu ɔ,́ un na tɛńkpɔń bó bló ée nyí—ée nyí ɖɛxixo
xwislɛślɛ ́ kpɛví ɖé, égbé gbadanu, zaanɖé din, hwenu e yě ná wá tlóló
é. Bɔ mǐ ná jɛ jí ɖo Efɛźinu lɛɛ́ Wéma 1 tɔn ɔ́ mɛ, égbé gbadanu. Bɔ
xomɛ ná hun mǐ tlala din bó ná dó yí mi ɖo mǐ tɛńtin, ényí mi má
ɖó agun ɖěbǔ mɛ bó ná dó yi ǎ ɔ́ nɛ.́ Amɔ̌ ényí mi ɖó mi ɖésúnɔ sín
agunnukɔntɔ́ kpódó agun kpó ɔ,́ hǔn mi—mi yi agun vívɛńá mitɔn e
mi nɔ nɔ gǔdo ná é mɛ.

216 Ényí mi ɖó ná yi, bó ká ná yi ɖo gan élɔ́ mɛ ɔ,́ Mawu ní xo ɖɛ dó
mi jí. Mi ni lɛ ́ vɔ́ wá nɔ kpɔ́ xá mǐ hwenu e mi na kpé wú é. Xomɛ ná
hun mǐ bó ná dó yí mi ɖó kpɔ́ xá mǐ.
217 È ɖǒ ná xo ɖɛ nú we, hwi lɔ wɛ a, nɔví súnnu? Ani wɛ ka ɖo wiwa
we wɛ? Hun yi jǐ.
218 Din ɔ,́ mi mɛ e kpo lɛɛ́ é, hwenu e mi ná wɛ ta mitɔn, nú cɛj́ú
ɖokpó ɔ,́ mǐ jló ná xo ɖɛ.
219 Tɔ,́ un dó kú nú We, égbé, klohwán kpɛví lɛňgbɔńyitɔ́ tɔn ɔ,́
ɖɛxixo e sɔ́ kinnikínní ɔ́ wá jɛ kpoli, bɔ è wínnyɔ́ lɛňgbɔv́í kpɛví ɔ́
sín así tɔn, bɔ è sɔ́ ɛ lɛ ́ kɔ́ wá nú tɔ́ tɔn kpó nɔ tɔn kpó é. Un xo ɖɛ
nú nɔví mǐtɔn súnnu. Un byɔ́ ɖɔ A nǐ kplá ɛ lɛ ́ kɔ wá wǔyɛýɛ ́ afɔyɛýɛ,́
mɔǩé, Aklúnɔ. Nú lanmɛ tɔn sín hun yi jǐ hun wá do kpódó tagba lɛɛ́
kpó ní xwɛ. Un jɛ gbě tɔn mɛ, Aklúnɔ, bó ná dó kplá ɛ lɛ ́ kɔ wá, ɖo
Nyǐkɔ Jezu Klísu tɔn mɛ. É ní nyí mɔ.̌ Amǐ.

Mawu ní xo ɖɛ dó jǐ we, nɔví súnnu.
Un ɖo te jɛ wɛ, un mɔ ɖo hɛn súnnuví kpɛví, nukúntíntɔńnɔ ɖé

alɔ mɛ.
220 Nǔ ɖokpó gɔ́ ná bɔ un jló ná ɖɔ. Un ɖo…ɖo azɔn jɛ wɛ ɖésú, bó
ɖo slúslú wɛ ɖ’ayǐ. Bɔ un lin nǔ kpɔń…Un jló ɖɔ mi ní xo élɔ́ ɔ́ kpo ǎ,
ényí mi sixú kpé wú wɛ ɔ́ nɛ.́ Un lin nǔ kpɔń, “Mawu, ani wɛ un na
kó ná ényí sixú ko se bɔ mɛɖé nɔ te ɖo kɔx́o? Asi ce ná kó ɖɔ, ‘Billy,
mɛxómɔ ɖé ɖo fí bó ɖo biba wɛ bó ná mɔ we.’
221 “Bɔ nya kpɛví, ée sún ta é ɖé ɖíe kpódó hwa e ɖo atán e wú gbɔn
nukún tɔn mɛ é kpó. É ná kó zɔn byɔ́ xɔ mɛ, bó ná kó ɖɔ, ‘Hwi wɛ nɔ
nyí Nɔví súnnu Branham a?’

“Un na kó ɖɔ, ‘Ɛɛn, nya ce, nyɛ wɛ.’
222 “‘Nyǐkɔ ce nɔ nyí Sinmɔɔ́.’ É ná kó sɔ́ alɔ ɖó jǐ ce, bó ná kó kpɔń
mì zaan. Bó ná kó ɖɔ, ‘Nǔɖitɔ́ wɛ a nyǐ, Nɔví súnnu Branham.’

“‘Ɛɛn.’
223 “‘Nǔ bǐ ná yi ganjí.’ Sinmɔɔ́ Piyɛɛ́, Mawuxówéma ɔ́ tɔn. Nɛ̌ é ná
kó nyɔ́ nukún ce mɛ sɔ nɛ!́ É ná kó byɔ́ ɖɔ é ní ɖɔ xó gěgé dandan ǎ.
É ná kó vɛ ́ kó sɔ́ alɔ ɖó jǐ ce, bɔ nǔ bǐ ná yi ganjí.”
224 Bɔ énɛ́ ɔ́ gúdo ɔ́ nǔ e wá ayi mɛ nú mì ɔ́ ɖíe, gbɔn alɔdó Mawu
tɔn gbla mɛ, kpódó gbɔn wǔjɔmɛ Mawu tɔn gbla mɛ kpó ɔ,́ mɛ afatɔń
afatɔń donu wǒ wǒ nabí ɖé tíin bó ná kó ɖi nǔ nú nǔ ɖokpó ɔ,́ ényí
un wá yě gɔń ɔ́ nɛ.́ Bɔ un lin nǔ kpɔń, “Aklúnɔ, gbɔ nú má yi mɛ e
gɔń un sixú yi lɛɛ́ é bǐ, lo. Gbɔ nú má vɛ́ kó—vɛ́ kó…”
225 Un lin nǔ kpɔń, “Ényí Sinmɔɔ́, abǐ Pɔĺu, yětɔn lɛɛ́ ɖě, vɛ ́ kó wá bó
ɖɔ kpowun ɖɔ, ‘Hwi wɛ nyí Nɔví súnnu Branham a?’

“‘Ɛɛn.’

226 “Yě ná kó sɔ́ alɔ ɖó jǐ ce, bó ná kó kpɔń mì, lobo ná kó ɖɔ, ‘É nyɔ,́
Nɔví súnnu Branham,’ bó ná kó zun zɔnlin bó tɔń kpowun.
227 “Azɔn ce ná kó gbɔ. Un na kó ɖo ganjí. Dandan. Un ɖɔ…Súnnuví,
é ná kó lɛ ́ vɔ́ akɔńkpinkpan ná mì ɖo hwe énɛ́ ɔ́ nu pɛṕɛṕɛ.́ Un na kó
ɖɔ, ‘Lanmɛ ce bǐ ná ɖo ganjí.’” Ɛɛn, nya ce.
228 Bɔ mɛ lɛɛ́ tíin bó ɖi nǔ nú nǔ ɖokpó ɔ́ égbé. Bɔ nǔ e bló gbé un
ja bó jɛ te wá fí ɔ́ nɛ,́ bó ná sɔ́ alɔ ɖó mi jí, bó ná byɔ́ Mawu.
229 Un jló ná yi xá súnnuví kpɛví élɔ,́ nɔví nyɔňu, nú cɛj́ú ɖokpó
géé. Súnnuví kpɛví, nukúntíntɔńnɔ ɖé wɛ. Sín hwetɛńu ɖokpóó wɛ
é kó tɔń nukún? [Nɔví nyɔňu ɖé ɖɔ, “Sín hwenu e è ji é ɖokpóó.”—
Wěmaɖetɔńtɔ.́] Sín hwenu e è ji é ɖokpóó.
230 Kú d’é wú, súnnuví kpɛví! Óo, a jɔ súnnuví kpɛví, hlɔňhlɔńnɔ
ɖagbe…?…
231 Mawu xomɛnyɔt́ɔ́ e! Ɖo fí e dotóo lɛɛ́ má sixú dó alɔ mɛ ɖe ǎ é,
ɖo hwenu e è ji súnnuví kpɛví élɔ,́ ée è ji nukúntíntɔńnɔ tɔn, bɔ é má
sixú mɔ nǔ ǎ é; súnnuví kpɛví ɖɛkpɛ ɖɛkpɛ, ɖagbe ɖagbe élɔ.́ Bɔ kɛntɔ́
ɔ,́ cóbɔ nyaví kpɛví ɔ́ ná mɔ nyɔňá bó nɔ gbɛ ɔ,́ é wínnyɔ́ ɛ sɔ́ yi ɖó
fí e dotóo ɖé má sixú dó alɔ mɛ ɖe ǎ é. Hǔn, un tɔń wá gbě tɔn mɛ,
zǎnzǎn din, Aklúnɔ. Klohwán ɖɛxixo tɔn, kpɛví élɔ.́ Gbɔ má kplá ɛ lɛ ́
kɔ wá, Mawu. Un kpé kɛntɔ́ ɔ,́ awǒvi, ɖo Nyǐkɔ Jezu Klísu tɔn mɛ, bɔ
un byɔ́ súnnuví élɔ́ nú Mawu. Un byɔ́ nukúnnúmimɔ tɔn, nú Mawu,
bó vɔ́ nǔ e Satáan fin dó e ɔ́ sɔ́ jó n’i. Nú é ní yí i. Ɖo Jezu Klísu sín
Nyǐkɔ mɛ ɔ,́ é ná nyí mɔ.̌ Din ɔ,́ é ní nyí mɔ.̌
232 Din ɔ,́ nɔví nyɔňu, vívɛńá, din ɔ,́ ma xo nǔ kpɔń kpɛví tíntín ɖé
ɖɔ súnnuví kpɛví élɔ́ kún ná mɔ azɔngbigbɔ ó. Bɔ un jló ɖɔ a nǐ kplá
ɛ lɛ ́ kɔ wá fí ɖo agun ɔ́ mɛ, bó sɔ́ ɛ xlɛ ́ togun ɔ,́ é kpé wú bó ná mɔ
nǔ, din ɔ,́ a nǎ bló ǎ cé?

Nǎ ɛ nukúnnúmimɔ tɔn, ɖo Jezu Klísu sín Nyǐkɔ mɛ…?…
233 Aklúnɔ Jezu, bó ná dó sɔ…́Mɛ kpɛví élɔ́ tamɛ e mǐ kó xwlé ɖɛ
sukpɔ́ sɔ mɔ̌ dó é! Amɔ,̌ zǎnzǎn din ɔ,́ un lɛ ́ vɔ́ wá ɖo Jezu Klísu sín
Nyǐkɔ mɛ, bó hɛn klohwán kpɛví élɔ́ e a nǎ mì é así. Bɔ A ko dó alɔ
mì kpódó élɔ́ ɔ́ kpó, Aklúnɔ, gbɔn Hlɔňhlɔń Towe gbla mɛ, bó ná dó
ɖe ée nyí…tɔń sín kansɛɛ́ nu mɛ, tɔń sín kú ɖésúnɔ nu mɛ, bó fɔń
mɛkúkú lɛɛ́ hwenu e è ko ɖɔ ɖɔ yě kó kú, bó mlɔ́ ayǐ bó kó syɛń lobo
ko fá gúdo é. Un wá jɛ kɛntɔ́ élɔ́ sín gbě mɛ, ɖo Jezu Klísu sín Nyǐkɔ
mɛ. Hǔn lɛ ̌ kɔ n’i wá lanmɛ ɖo ganjí mɛ ɖokpó gɔ́ ná, Aklúnɔ. Nǎ
bónú é ní nyí mɔ.̌ É ní nyí wiwa gbɔn mɔ,̌ nú susu Mawu tɔn.
234 Bɔ è ɖǒ ná xo ɖɛ nú we wɛ a? [Nɔví nyɔňu ɖé ɖɔ xó xá Nɔví súnnu
Branham—Wěmaɖetɔńtɔ.́] Nǔɖitɔ́ wɛ a nyǐ a? [“Ɛɛn.”] Aklúnɔ, un

hɛn ɛ wá, ɖo fí e klohwán kpɛví élɔ́ sixú dó alɔ ɛ ɖe é. Ɖo Nyǐkɔ Jezu
Klísu tɔn mɛ ɔ,́ ní kɔń sín jǐ tɔn bónú é ní má sɔ́ lɛ ́ kɔ wá kpɔń gbeɖé
ó.
235 [Nɔví nyɔňu ɖé ɖɔ xó xá Nɔví súnnu Branham—Wěmaɖetɔńtɔ.́]
É nyɔ,́ klohwán kpɛví ɖokpó, ée yi bó sɔ́ Nɔví súnnu Harley, bó yi nú
vǐ tɔn nyɔňu kpódó hwi ɖésúnɔ kpó é.
236 Din ɔ,́ Tɔ́ e nɔ́ nɔ Sɛx́wé, un wá jɛ gbɛ ̌ mɛ nú kɛńtɔ,́ bó ɖo klohwán
kpɛví élɔ́ e A nǎ mì ɔ́ zán wɛ, ɖó A ɖɔ, “Ényí a blǒ bónú mɛ lɛɛ́ ɖi
nǔ, bó nyí mɛ ayijlɔj́lɔńɔ hwenu e a nǎ xo ɖɛ ɔ,́” awǐnnya kpɛví énɛ ́
ɔ́ ná yi fí e nɔ́ hu mɛ é. É ní yi din, Aklúnɔ, hwenu e un sɛ ́ ɛ dó nú
ɖɛbyɔb́yɔ́ tɔn é. Ɖo Jezu Klísu sín Nyǐkɔ mɛ ɔ,́ é ní nyí mɔ.̌ Amǐ.
237 [Nɔví nyɔňu ɖé ɖɔ xó xá Nɔví súnnu Branham—Wěmaɖetɔńtɔ.́]
É sɔgbe, nɔví nyɔňu. Din ɔ́ mǐ ɖo…Dotóo lɛɛ́ sixú dó alɔ kan lɛɛ́ ǎ. Yě
sixú ná mi nǔɖé bó ná dó hwíhwɛ́ mi ɖɔhun, amɔ̌ é ná bló bɔ mi na
lɛ ́ se wǔvɛ́ d’é jí, ɖo énɛ ́ ɔ́ gúdo. Ɛɛn. Din ɔ́ mi kpɔń. Mǐ ná tɔń yi jɛ
gbě tɔn mɛ, zǎnzǎn din. Mǐ ní zundó; bó ná dó sɔ́ we lɛ ́ kɔ wá. [Tɛn
vɔťɔ́ ɖo kan ɔ́ jí.]
238 Aklúnɔ Jezu,…[Tɛn vɔťɔ́ ɖo kan ɔ́ jí—Wěmaɖetɔńtɔ.́]…kɛń kpɛví
kpɛví atɔɔ́ń, n-u-ɖ-i-ɖ-i, kpódó klohwán ɖɛxixo tɔn ɔ́ kpó. Bɔ un ɖo
nɔví ce nyɔňu sɔ́ lɛ ́ kɔ wɛ sín kanmɛzɔn énɛ́ ɔ́ sín fɛn lɛɛ́ mɛ…?…fínɛ.́
Un ɖo sísɔ́ ɛ lɛ ́ kɔ wá fífá mɛ kpódó yɛtɛn fí e ama nɔ zɔń ɖe kpódó
sin e fá é kɔn kpó. Un wa élɔ́ ɔ́ ɖo Jezu Klísu sín Nyǐkɔ mɛ. Amǐ.

[Nɔví nyɔňu ɖé ɖɔ xó xá Nɔví súnnu Branham—Wěmaɖetɔńtɔ.́]
239 Tɔ́ Mawu, nyɔňuví kpɛví élɔ́ ɔ,́ xomɛ hun mǐ tlala ɖɔ é kún nyí
kanmɛ ɖo vǐvɔd́a zɔn wɛ ó. Amɔ̌ ma kan nǔ e é nyí ɔ,́ é lɛ ́ kpo ɖo fí
e A nɔ dó alɔ mɛ ɖe é, Aklúnɔ. Bɔ un wá kpódó klohwán nǔɖiɖi tɔn
kpɛví ɔ́ kpó, kpódó kɛń élɔ́ kpó. Bɔ un sɔ́ kɛń élɔ́ kpódó hlɔňhlɔń e un
sixú sɔ da ɛ ná é bǐ kpó. Ɖo Jezu Klísu sín Nyǐkɔ mɛ ɔ,́ nú é ní xo ata
ɔ.́ Nɔví mǐtɔn nyɔňu sín azɔn ní gbɔ. Un bló élɔ́ ɔ́ ɖo Jezu Klísu sín
Nyǐkɔ mɛ.

[Nɔví nyɔňu ɖé ɖɔ xó xá Nɔví súnnu Branham—Wěmaɖetɔńtɔ.́]
240 Hwenu e vǐnɔ wínnyáwínnyá élɔ,́ kpódó aɖiví tɔn kpɛví ɔ́ kpó,
mɛ kpɛví e é ba bó ná kpé ɖo gǔdo dɔň é, ɖo akpá ɖě ɔ́ xwé, ɖo To
susunɔ énɛ́ ɔ́ mɛ e xó un ɖɔ tlóló din é mɛ, bɔ yě…Vǐnɔ ɔ́ ná nɔ gbɛ nú
ée nyí…bó ná dó hɛn nya ví kpɛví ɔ́ bónú é ná su ǎ, bɔ nyaví kpɛví
ɔ́ lɔ ka sixú dɔj́i alɔdó Towe mɛvo ǎ. Amɔ̌ un jǎwe kpódó klohwán ɔ́
kpó, kpódó nǔ e hlɔňhlɔń ɔ́ kpódó ata e un sixú xo nú kɛntɔ́ ɔ́ kpó
é bǐ. Bɔ ɖo Jezu Klísu sín Nyǐkɔ mɛ ɔ,́ un sɔ́ klohwán da élɔ́ ɔ́ dó e.
Lanmɛ yětɔn ná ɖo ganjí, nú susu Mawu tɔn. Ɖo Jezu sín Nyǐkɔ mɛ.
Amǐ.

[Nɔví nyɔňu ɖé ɖɔ xó xá Nɔví súnnu Branham—Wěmaɖetɔńtɔ.́]

241 Óo, énɛ ́ ɔ́ nyɔ́ tlala. Xomɛ hun mì. É nyɔ,́ mawuzɔ́ énɛ ́ ɔ,́ ɖo hwe
énɛ́ ɔ́ nu ɔ,́ é wɛ nyí mawuzɔ́ ɖaxó bǐ bó ná dó jlɛ ́ ali nú mɛ lɛɛ́ nú yě
tɔń. É jlɛ ́ ali yi azɔ̌ lɛɛ́ kɔn…?…
242 Tɔ́ mǐtɔn e ɖo Sɛx́wé, Satáan wínnyɔ́ vǐnɔ kpɛví élɔ́ sɔ́ yi ɖó fí
e dotóo lɛɛ́ má sixú dó alɔ ɛ ɖe é ǎ ɖo dɔň. Yě sixú sɔ́ klohwán da
amasin ɖé sɛ ́ dó ali énɛ ́ ɔ́ jí kpowun wɛ, Aklúnɔ, énɛ ́ ɔ́ ka na vúnvún
i kpé, kpé fí bǐ, bó ná zɔń bɔ é ná ɖo éɖée mɛ vɔv́ɔ́ ǎ. Bɔ énɛ́ ɔ́ gúdo ɔ́
hwenu e é ná wá mɔ éɖée mɛ ɔ,́ lanmɛ tɔn na lɛ ́ gblé gɔ́ ná. Amɔ̌ un
jǎwe kpódó klohwán nǔɖiɖi tɔn élɔ́ kpó, kpódó kɛń ɖé kpó, bó mlɛ ́
ali xwe ata ɖé kɔn tlɔlɔ, bó ná kpɔń tlítlí tɔn bó da dó nǔ ɔ.́ Ɖo Jezu
Klísu sín Nyǐkɔ mɛ ɔ,́ un ɖe kanmɛzɔn élɔ́ jɛ zɔ n’i, nú susu Mawu tɔn.
Amǐ.

[Mɛɖé ɖɔ xó xá Nɔví súnnu Branham—Wěmaɖetɔńtɔ.́]
243 Mawu vívɛńá, Nɔví súnnu George ɖo ayǐmlɔḿlɔ́ ɖo dɔň, bó kó ɖo
nǎ kú wɛ ayisɔnmɔ, Un mɔ nǔ e nǔɖiɖi ɖé bló n’i é. Din ɔ́ xúɖuxúɖwi
ɖo nǔ wa xá ɛ wɛ, Aklúnɔ. Mǐ mɔ nǔ jɛ wú ɖɔ yě sixú kó ná ɛ kanmɛzɔn
masin ɖé, nǔɖé bó ná ɖibla bló bɔ wǔvɛ́ ɔ́ ná xwɛ ɖɔhun, amɔ̌ é ná
ɖe nǔ ɔ́ síin ǎ. Hǔn mǐ da ɖɛxixo élɔ́ sɛ ́ dó, ɖo Jezu Klísu sín Nyǐkɔ
mɛ. Nú xúɖuxúɖwi ɔ́ ní kɔń. Nú é ní yi xwegbe bónú lanmɛ tɔn ní ɖo
ganjí.

A wa nǔ, nɔví súnnu.
244 A fɔń ganjí a, vǐvɛńá ce? [Nɔví nyɔňu ɖé ɖo xó ɖɔ xá Nɔví súnnu
Branham—Wěmaɖetɔńtɔ.́] Óo, mɛ ce lɛɛ́ mi! Tókúkú. A sixú se nǔ ɖě
a? Uh-huh. É zɛ fí e nǔtunwuntunwun mɛnákú lɛɛ́ tɔn sixú dó alɔ nú
mɛ ɖe é kpowun! Nǔɖitɔ́ wɛ mi nyí ɖo Aklúnɔ Jezu mɛ a? [“Amǐ.”]
Un ɖo nyɔňu ɖɛkpɛ ɖɛkpɛ ɖé mɔ wɛ ɖo Fínɛ,́ azǎn élɔ́ lɛɛ́ ɖě gbe. A
nǎ lɛ ́ vɔ́ nyí mɛwínnyáwínnyá káká sɔýi. Un tunwun ɖɔ a jlǒ ná nɔ
gbɛ din nú susu Tɔn. Bó ná lɛ ́ kɔ yi…
245 [Nɔví nyɔňu ɔ́ ɖɔ, “Éeǒ, un ɖo aluwɛ mɛ nú vǐ ce súnnu.”—
Wěmaɖetɔńtɔ.́] Vǐ towe súnnu. [“Ée yi akpá ɖě ɔ́ xwé we ɖíe é.”]
A sixú mɔ ɛ ǎ wɛ a? [“É ɖo Mawu sín alɔ mɛ.”] Óo, é—é nyí matíintɔ́
wɛ a? [“Uh-huh. Gbɔn tɔdo kú tɔn ɔ́ mɛ.”] Óo, mɔ.̌ [“Bɔ aluwɛ e mɛ
un ɖe ɔ́ nɛ.́”] É ɖo aluwɛ ɖésú. Ɛɛn. [“Un ɖo aluwɛ…Un ɖo aluwɛ mɛ
ɖésú. Bɔ é nɔ́ jló mì ɖɔ, ényí jlǒ Mawu tɔn wɛ ɔ,́ un jló ɖɔ É sɔ́ mì. Un
ɖó nǔɖé zɛ xomɛhunhun ɖo Éyɛ́ mɛ wú ǎ.”]
246 Nɔví nyɔňu vívɛńá, un jló ɖɔ a nǐ yi jɛ fí e a nɔ mɔ hwiɖée mɛ
ganjí ɖe é. É ká se nǔmimɔ ɔ,́ égbé zǎnzǎn a? [Nɔví nyɔňu ɖě ɔ́ ɖɔ,
“É sixú se nǔ ganjí.”—Wěmaɖetɔńtɔ.́] É nyɔ,́ bo ɖɔ n’i.
247 É nyɔ,́ é ná ɖɔ nǔ e jɛ é ɔ́ nú we. Ɖo funfún towe gúdo fí tlóló ɔ,́
súnnuví vívɛńá énɛ ́ ɔ́ ɖo te kpɔń we. A nǎ nyí mɛwínnyáwínnyá éyɛ ́
ɖɔhun. Ɖǒ wǎn yíyí, vɛ ́ kó yí wǎn nú ée nyí…[Nɔví nyɔňu ɔ́ ɖɔ, “Un

jló ná nɔ ayǐ ǎ. Un jló ná yi gɔň tɔn, ényí jlǒ Mawu tɔn wɛ ɔ́ nɛ.́”—
Wěmaɖetɔńtɔ.́]
248 Tɔ́ vívɛńá e nɔ nɔ Sɛx́wé, gbɛ ɔ́ sín wezun kó nyí kínkán. É sɔ kpo
nabí ɖé ǎ. Bɔ súnnuví tɔn vívɛńá, ɖo tɔsisa ɔ́ gúdo tlóló, ényí é sixú vɛ ́
kó kpɔń gǔdo kpowun wɛ ɔ,́ é ná ko ɖɔ, “Azǎn ywɛywɛ ɖé kpowun.”
É ɖo te kpɔń tɔjíhún ɔ,́ Aklúnɔ, ée na sɔ́ ɛ gbɔn ahǔn ɔ́ mɛ dín, yi jɛ
To susunɔ énɛ́ ɔ́ mɛ é. Xo ɖɛ dó jǐ tɔn ɖo nǔgbó mɛ, Tɔ,́ bó dó gbɔ
nú ayi tɔn. Bónú énɛ́ ɔ́ ní nyí mɛɖée vɔ́ mɔ ɖaxó ɖé, ɖo tɔsisa ɔ́ gúdo
tlóló. 

